
  ЦÆРАЗОНТЫ НОГБОНЫ ЗАРÆГ
Цӕразонтӕ авд ӕфсымӕры
куы уыдысты,
Уӕ басылтӕ!
Сӕ иу иннӕйӕ лӕгдӕрӕй куы цардысты, 
Уӕ басылтӕ!
Ой, хӕдзар кӕныны уынаффӕ
ныккӕнынц,
Уӕ басылтӕ!
Къусӕгонтӕ ’мӕ Сидӕмонтӕм ӕрхатынц, 
Уӕ басылтӕ! 
Ой, сӕдӕ-сӕдӕ сӕм – фӕрӕтджынтӕ, 
Сӕдӕ-сӕдӕ сӕм тадзинджытӕ,
 Уӕ басылтӕ!
Уӕд хъӕдӕрмӕг та кӕм ӕркӕнӕм? 
Хӕзны комы фӕрныг хъӕдӕрмӕг
 Бӕрзонд гӕнау бӕргӕ зонӕм, 
Уӕ басылтӕ!
Сихар-хоры фырт йӕхимӕ хӕс 
Куы райсы, сӕумӕцъӕхӕй
 Тутыры-фыртмӕ галгур бацӕуы, 
Уӕ басылтӕ!
Тутыр сын къобор галтӕ уӕд куы ратты 
Уӕ басылтӕ!
Цӕразонтӕ, Цӕразонтё,
Лӕджыхъӕдёй фӕразонтӕ, 
Уӕ басылтӕ!
Галтӕй Зырны коммӕ хъӕд ныттулынц, 
Хъӕдфадӕны сӕ хырхы куы рауадзынц, 
Уӕ басылтӕ!
Цӕнгӕт дурӕй бындур ныззилынц,
Ӕрхуы бурӕй къултӕ сӕвӕрынц, 
Уӕ басылтӕ!
Фӕрныг хъӕдӕй йӕ ӕрӕмбӕрзынц, 
Уӕларвон Куырдӕй Сафа-рӕхыс рахӕссынц, 

Царӕй къонамӕ йӕ ӕрцаразынц, 
Уӕ басылтӕ!
Стыр артӕй дзы куы бандзӕрстой, 
Бурӕнӕл фыстӕ куы аргӕвстой, 
Уӕ басылтӕ!
Дзаджджын фынгтӕ ӕрӕвӕрдтой. 
Сӕ иу фарсӕй – Цӕразонтӕ, 
Уӕле бадынц Къусӕгонтӕ,
 Аннӕрдыгӕй та – Сидӕмонтӕ, 
Уӕ басылтӕ!
Куы ракувынц сӕр-сӕр бӕгӕнытӕй, 
Ацаходынц цъӕхцъӕхгӕнгӕ 
физонджытӕй, 
Заргӕ-кафгӕйӕ Уӕларвон Басылыл 
Кувгӕйӕ сӕхи куы бафӕдзӕхсынц, 
Уӕ басылтӕ!

Ныффыста йё ГАСЫНТЫ Жорж 1962 азы йӕ фыдыфсымӕр
 ГАСЫНТЫ Дзамболаты фырт Харитъойы ныхӕстӕй

НОГБОНЫ АРФÆ
Ногбоны райсом хӕдзары бинонтӕй раздӕр кӕртмӕ чи рацӕуы, 

уый йемӕ армыдзаг лыстытӕ бахӕссы ӕмӕ фӕзӕгъы: «Гъе уал азы 
ныл хорзӕй цӕуӕнт!» 

Ӕцӕгӕлонӕй раздӕр чи ӕрбацӕуы хӕдзармӕ арфӕтимӕ, уымӕн 
бинонтӕ фӕзӕгъынц: «Рӕукъах у, амонд нӕм ӕрбахӕсс».

Кёд бинонты цард афёдзёй-афёдзмё дзёбёх, ёнёзиан, ёнё-              
къуылымпы вёййы, уёддёр бинонтё бузныг вёййынц, Ногбоны  сём 
ёппёты фыццаг чи ёрбацыд, уымёй.

ЦОМАЙТЫ Ростислав

  НОГ АЗЫ НОГ ХÆРЗТÆМ
    КАСТÆН ÆНХЪÆЛМÆ

  

 ЗЫМӔГОН ИЗӔРТӔ

 Лӕууынц ма мӕ зӕрдыл 
  зымӕгон изӕртӕ, 

 Дӕ рӕсугъд цӕстытӕ, 
   дӕ былты ӕвӕрд, 
 Дӕ мидбылты бахудт, 
   дӕ цингӕнаг зӕрдӕ. 
 Нӕ зыдтон ӕз уыдонӕй 
   мисхал ӕфхӕрд.

 О, уыцы изӕртӕ, 
   зӕринбазыр азтӕ, 
 Рӕвдыд уыдтӕн уарзтӕй, 
   ӕнӕмӕт уыд цард. 
 Уӕд райдзаст фӕндтимӕ 
   ӕз фидӕнмӕ кастӕн, 
 Ныр фидӕн дӕр нал ис, 
   у ивгъуыд дӕр дард...

 Ӕрмӕст ма фӕмысын 
   ӕз уыцы изӕртӕ, 
 Ныр дӕр ма мӕ тавы 
   дӕ цӕстыты каст.

 Ныр дӕр ма дӕуимӕ 
   фӕдзуры мӕ зӕрдӕ, 
 Ныр дӕр мӕ нӕ ферох 
   ӕвзонг бонты уарзт.

Поэзи

       * * *
 Горӕт ӕхсӕвыгон: 
 стъалытӕ арвыл.
 Дуне ӕппӕтӕй дӕр 
 ахсӕв – мӕ армыл.

 Ивгъуыды хъуыдытӕ 
 растынц мӕ размӕ.
 Райсомы зынтӕн дӕр 
 абон фӕразын...

 Горӕт ӕхсӕвыгон: 
 стъалытӕ тары.
 Сомбоныл сагъӕс мын 
 ме уӕнгтӕ мары.

 Стъалытӕ арвыдзаг, 
 джихӕй фӕлгӕсынц.
 Цалхыдзаг мӕй дӕр та 
 малмӕ фӕлӕсы...

 Горӕт ӕхсӕвыгон: 
 рагбонтӕ мысын. 
 Тар ӕхсӕв цадӕггай 
 рагфынау сысы...

 НЫВГÆНÆГ
 Зымӕг нывӕнды 
 йӕ аргъау мӕ фӕрсагыл. 
 Сныв кодта урс бӕхтӕ, 
 сӕ уӕлӕ – барджытӕ, 
 урс нымӕт – уӕхсчытыл 
 фесхойынц барджынӕй. 
 Ноджы ма сныв кодта 
 митын зӕронд Дада.

 ’Хсӕрдзӕн, бӕрзонд хӕхтӕ, 
 урс митын къуылдымтӕ, 
 Теркӕн йӕ уылӕнтӕ. 
 Ноджы ма сфӕлыста 
 арв ӕмӕ стъалытӕ, 
 Хуры зӕрин тынтӕ, 
 Сабитӕн рухс фынтӕ... 
 Зымӕджы нывты 
 федтон дӕ сурӕт дӕр, 
 Цӕстӕнгас ’нкъардхуызӕй 
 калдта мӕнг тӕмӕнтӕ, 
 Былтӕн сӕ фезмӕлдӕй 
 хатын дӕ кӕлӕнтӕ. 

  * * *
 Хойы уарын мӕ рудзынг, 
 Дымгӕ уатмӕ бырсы, 
 Ды мӕ хъуыдыты цардтӕ, 
 Ныр ӕнӕ дӕу тыхсын.

 Хойы уарын мӕ рудзынг, 
 Бӕстӕ – раст цыма хаст, 
 Ӕз фыдӕх ӕмӕ уарзтӕй 
 Абон равзарин уарзт.

 Хойы уарын мӕ рудзынг 
 Цадӕг, цыма ды дӕ, 
 Байтыгътаин мӕ рудзынг, 
 Фӕлӕ ’рбайсӕфт ӕндӕрг.

 Уый кӕд уарын нӕ уыди, 
 Кӕд ӕрбатахтӕ ’васт, 
 Демӕ ахастай ’нусмӕ 
 Ды мӕ сагъӕс, мӕ уарзт.

 Хойы уарын мӕ рудзынг, 
 Дымгӕ уатмӕ бырсы.

 Ды мӕ хъуыдытӕй дард дӕ? 
 Нӕ! Ӕнӕ дӕу тыхсын.

 МИТ УАРЫ
 (Хъазгӕмхасӕнты)

 Арв йӕхи лӕмары, 
 Мит уӕддӕр нӕ уары. 
 Базмӕлы йӕ дымӕг, – 
 Цӕй, кӕм и нӕ зымӕг?

 Арв ӕрныгъуылд тары, 
 Мит уӕддӕр нӕ уары.
 Кувӕгау ӕнхъӕлмӕ 
 Max кӕсӕм уӕлӕмӕ.

 Арв нӕ маст ӕмбары, 
 Мит уӕддӕр нӕ уары. 
 Мӕй дӕр ӕм ӕрхаты, 
 Мӕйы дӕр нӕ хаты.

 Арв нӕ дисы дары, 
 Мит уӕддӕр нӕ уары.
 Арвмӕ у нӕ каст – 
 Айсаф нын нӕ маст.

 Арв фыр цинӕй зары, 
 Мит уӕддӕр нӕ уары... 
 Айс, уӕдӕ, дӕ дымӕг, 
 Нал нӕ хъӕуы зымӕг!

 НОГ АЗЫ КЪÆӔСÆӔРЫЛ
 Ног азы ног хӕрзтӕм 
 Кастӕн ӕнхъӕлмӕ, 
 Амонд гӕлӕбуйау 
 Тахти мӕ сӕрмӕ.

 Загътон, ӕртӕхдзӕн мӕм, 
 Кодтон ыл цинтӕ, 
 Уый та ӕрбатар и, – 
 Скодтой мын хинтӕ.

Загътон: уӕд та ма мын 
Ахӕсс мӕ сагъӕс, 
Тарӕй мӕм, саурӕсугъд, 
Курын дӕ, ма кӕс...

Амонд фӕагуырдтон, 
Уый уыд мӕ сӕрмӕ.
Фӕлӕ нӕ фӕзынди, – 
Атахт... ӕндӕрмӕ...

Ног азы ног уарзтмӕ 
Кувын ӕмбойны, 
Ног азы рухс фынтӕй 
Сафын мӕ дойны...

  * * *
Ӕрхӕндӕг бахордта мӕ зӕрдӕ,
Мӕ фидӕн мигъты ’хсӕн нымбӕхст.
Мӕ уарзт дӕр алыгъди кӕдӕмдӕр,
Мӕ фӕндтӕй не ’рцыд иу ӕххӕст...

Фӕлидзон искуыдӕм, фӕзӕгъын,
Фӕлӕ кӕдӕм, фӕлӕ кӕмӕ?
Куырмӕджы арвы ’рдӕм фӕтӕхын,
Ӕгӕрмӕгуыр мын нӕй хъӕмӕ...

Мӕ фӕндтӕ баныгӕдтон тары,
Мӕ сӕрмӕ хуры бӕсты – мӕй.
Мӕ хъынцъым иунӕгмӕ нӕ хъары,
Мӕ сӕрыл иу ысдзурӕг нӕй...

Ӕрвитын афтӕмӕй мӕ бонтӕ,
Цӕрынӕн нал баззад рӕстӕг.
Мӕхи дӕр нал базонын сонтӕй,
Ӕрцыд мӕм удхӕссӕг хӕстӕг...

Мӕ уд мын бахордта ӕрхӕндӕг,
Тыхсын мӕ цӕрдтытӕй, тыхсын.
Фӕци мӕ уаз бӕллиц пырхӕндӕг,
Фӕлӕ быхсын, зынтӕн быхсын!

ЧЕХОЙТЫ СÆРÆБИ: 105 АЗЫ

(1916 – 1969)

     * * *

Уӕртӕ иу чызг дон ӕрхӕссы,
Сабыргай ӕрцӕуы,
Зулмӕ мӕм бӕргӕ фӕкӕсы,
Фёлӕ мӕм нӕ лӕууы...

Къахдзӕфтӕ кӕны чысылгай,
Астӕу тынг ызмӕлы.
«О, дӕ райсом хорз уа, чызгай,
Дойныйӕ куы мӕлын».

Чызг мӕ комкоммӕ ӕрлӕууыд,
Барухс и мӕ зӕрдӕ…
Дойны мын, мыййаг, куынӕ уыд, –
Банызтон гъе уӕддӕр.

Ӕз ныхъхъус дӕн, мардтӕн хурхӕй...
Чызг сӕхимӕ араст.
Ахём сау рӕсугъды къухӕй
Емынӕ дӕр баназ! 

    * * *
Иу куыдз ис нӕ сыхы,
Сусӕгӕй хӕцӕг.
Марг ис, марг йӕ дзыхы,
Райсын ӕм лӕдзӕг.

Иу мӕкъуылы цъуппӕй
Ратахт уый ӕмӕ
Систа мӕ ӕпп-уппы,
Гӕпп кӕны мӕнмӕ.

Хойраджы хъӕстӕйыл
Фесдӕры зӕвӕт,
Хицауы цӕстмӕ мыл
Калы уый йӕ сӕт.

Уарза йӕ йӕ хицау,
Уый йын исчи нӕу.
Хъуамӕ уый нымудза
Хорз рӕйынӕй дӕу.

Ахӕм куыдз у цъаммар,
Сусӕгӕй хӕцы.
Ахӕм куыдзы цармы
Ис дыууӕ куыдзы. 

    * * *

Фӕцӕф та дӕн, мӕ тугӕй мит ыссырх и.
Йӕ бауромын нӕу мӕхи бон, нӕу!
Хӕссы мӕ зӕрдӕ, цӕсгомыл – мӕ сур хид.
Ӕвзӕр у цӕф! Мӕ удхӕссӕг, фӕлӕуу!..

Мӕ цурты згъорынц ме ’мбӕлттӕ ӕд гӕрзтӕ,
Нӕма сӕ ’вдӕлы а сахат мӕнмӕ.
Фӕзынд хӕстон хо уыдонӕн сӕ фӕстӕ...
Бӕтты мӕ цӕф, ыстӕй фысдзӕн хъӕмӕ...

«Нӕ фервӕздзӕн…» Ӕмӕ йӕ ӕз ӕмбарын...
Мӕ ком ныххус, зӕгъин ын: «Дарддӕр тӕх!»
Уӕд хъусын ног: «Дӕ цӕсгом дӕр ныттар и,
Къӕбёлдзыгсӕр, дӕу суазӕг кӕндзӕн зӕхх...»

Ӕндӕр ӕппындӕр нал бамбӕрстон ницы...
Мӕнӕй мӕ мӕлӕт абон дӕр ма лидзы! 

ЗЫМÆГОН ÆХСÆВ КРАСНОГОРЫ
Уазал бон баизӕр. Бахсӕв.
Хъӕубӕстӕ сабыр лӕууы.
Хъӕддзауты уӕрдӕтты къӕс-къӕс
Дардӕй кӕцӕйдӕр цӕуы.

Ницыуал хъуысы мӕ сыхӕй
(Ничи дзы бады мӕ бӕрц).
Рацыдтӕн уынгмӕ. Йӕхиуыл
Урс хъӕццул бамбӕрзта ӕрдз.

Ахӕм рӕсугъд ирд ӕхсӕвы
Бӕлӕстӕ сабыр лӕууынц.
Ранӕй-ран уасджытӕ уасынц,
Фаллаг сых куыйтӕ рӕйынц.

Цъититыл уалӕ ӕнцайы
Сабыр, ӕнӕ змӕлгӕ мигъ.
Хъӕумӕ сызгъӕрин мӕй арвӕй,
Мидбылты худгӕ, ныджджих. 

         СОНЕТТÆ

    * * *
Цы рӕстӕг уыд, уый диссаг уыди тынг.
Йӕ хъуыддаг хорз цыд цъаммарӕн, ӕвзӕрӕн.
Хӕстыты баззад тугимӕ мӕ тых.
Ӕз ницуал зыдтон уый фӕстӕ мӕ сӕрӕн.

Кӕм мӕ бакодтой, уым ма иу бындз уыд...
Мӕ рудзынджы авг уазалы ныддӕвдӕг.
Мён та мӕ къарцы иу лӕг-ӕмбал хъуыд,
Мӕ хид кӕм тагъди зӕхбынмӕ фыр тӕвдӕй.

Бындзы фёрсын: «Цы кодтай, цы, ды та?»
Дзуапп радта уый: «Нӕ йӕ зонын ӕз дӕр».
Йӕ быцъынӕг сӕрибармӕ тыдта,
Уый хоста авгыл дзӕгъӕлы йӕ сӕр.

Бындз куы дӕ ды, дӕ фесёфт нӕу мӕстаг.
Лӕг куы дӕн ӕз, цӕмӕн сӕфын ӕз та?

      * * *
Нӕма ныууагъта уарзондзинад мён.
Уӕд нал цӕрин, уӕд бабын уаин уайтагъд.
Уый у мӕ тых, нӕй уый руаджы мӕлӕн,
Уый у, цӕй руаджы ног цӕрын дӕр райдай.

Нӕу зарын дӕр ӕнӕ уарзгӕ мӕ бон,
Мӕ уарзондзинад у мӕнӕн тырыса.
Ӕз афтӕ уарзын (нӕу мын уый ӕнцон),
Куынӕуал уон, уӕддӕр ма мӕ куыд мысат.

Мӕ уарзондзинад у мӕнӕн мӕ зӕхх,
Мӕ хур, мӕ дон, мӕ цӕхх ӕмӕ мӕ кӕрдзын.
Ӕнӕ уарзгӕйӕ ницы у дзӕбӕх,
Ӕнӕ уарзгӕйӕ ницы цӕры ӕрдзы.

 Ӕз та лӕг дӕн, ӕз ӕрдзы иу хай дӕн,
Лӕгӕн та нӕй ӕнӕ уарзгӕ цӕрӕн.

      * * *
Фёсмойнаг нёу, нӕ рӕзгӕ дуг – мӕ лымӕн,
Мӕ царды ӕз цы бавзӕрстон зынӕй.
Зындзинӕдтӕ цы лӕг нӕ федта, уымӕн,
«Ӕз дӕр фӕцардтӕн», – афтӕ зӕгъӕн нӕй.

Мӕ бирӕ азтӕ зӕрдӕмё нё хӕссын,
Фӕкёлын кёд, уӕддӕр та фестын ног.
Бӕрзонд абонёй сомбонмӕ фӕлгӕсын,
Ӕмӕ кӕнынц мё зёронд уӕнгтӕ рог.

Кёйдёртау ӕз нё разындтӕн бӕзджынцарм...
Ӕфсарм мӕм ис. Ӕмгъуыдтӕй цӕрӕн нӕй.
Цы цӕры лӕг? Цыбыр куы у лӕджы цард.
Лӕгдзинад та фылдӕр цӕры лёгӕй.

Нӕ рӕзгӕ дуг, мӕныл ӕгӕр фӕзындтӕ.
Куыд рёзыс, уый цур ницы сты мё зынтӕ.

2 Мах дуг №12 2021

          * * *
Нӕ уарзын ӕз мӕ зонгуытыл лӕууын.
Ызнаджы раз мӕ къухтӕ сдарон? Уаих!
Фӕлтау мӕрдтӕм мӕхи къухӕй цӕуын!
Ӕмӕ гъе уӕд ӕз кадджындӕр лӕг уаин.

Фӕлтау мӕ туг ӕнӕрынцой кӕлӕд.
Ӕз худинаг нӕ райсдзынӕн мӕхимӕ.
Мӕнӕн хуыздӕр у уый бӕсты мӕлӕт.
Хӕстон дӕн ӕз, ӕмӕ мӕ нӕй мӕхи мӕт.

Куы фӕлидзон ыстыр хӕстон зынтӕй,
Уӕд ма цы цӕсгом равдисин мӕ хотӕм?
Кӕйдӕртау мын ӕгадӕй цӕрӕн нӕй,
Нӕ сых, нӕ хъёу мыл бакӕндзысты хъоды.

Кӕд дён тӕппуд, – хуыздӕр мын у мӕлӕт,
Мӕныл кӕуын ныртӕккӕ хъӕуы уӕд!

СИУКЪАТЫ НИКЪАЛА: 105 АЗЫ

(1916 – 2001)



20

УÆЛАРВОН ДИССÆГТÆ 
РАРГОМГÆНÆГ

Йё чъилджын худы бынёй сагъёсёй дзаг цёстёнгас арф                             
хъуыдытыл зилы. Цёуыл уыд йё сагъёс, кёдём  ахастой йё базырджын 
хъуыдытё ацы иу бакастёй хуымётёг ирон бёрзонд бёзёрхыг лёджы? 
Йё алыварс ивылгё адёмёй алчидёр цёуы йёхи хъуыдытимё. Чи 
тыхсы йё бинонтыл, чи – йё сабитыл, чи зоны дзы, йё адёмы фидёныл 
чи тыхсы, ахёмтё дёр ис. Ёмё ивылынц дыууёрдём. Фёлё, се ‘хсён 
проспекты астёуккаг бульвары фидар ёмё уёззау къахдзёфтёй цы ас 
лёг фётезгъо кёны, уый бирётё зонгё дёр нё кёнынц. Нё зонынц, 
уый Сиукъаты Уасилы фырт Никъала кёй у – стыр ахуыргонд, йё 
ирон адёмы, йё ирон ёвзаг ёнёкёрон уарзтёй чи уарзы ёмё йё цард 
уыдонён чи снывонд кодта. Проспекты тезгъо кёнгёйё йё цы азты, 
цы дёргъвётин рёстёджы сёрты  ахёссынц йё хъуыдытё! Куы фё-
мидёг вёййынц Хуссар Ирыстоны, йё райгуырён хъёу Присы. Уый 
та ныр цалём хатт судзы хёсты цёхёры сё сыхёгты азарёй. Куы та 
йё хъуыдыты барджытё фестынц Ленинграды А.Ф. Йоффейы номыл 
физикон-техникон институты аспирантурёйы. Куы та ёрёздёхынц, 
ЦИПУ-йён Маркусы уынджы цы агъыст уыд, уырдём, наукон ирта-
сёнтё кём кодта бирё азты, уыцы чысыл лабораторимё. Ивылынц 
хъуыдытё, зёрдёйы са- гъёстё. Ивылынц ивгъуыдмё, раздёхынц 
абонмё ёмё та ёрлёууынц Хуссар Ирыстоны бёллёхтыл. Уыдонёй 
райгуырди чиныг «Хуссар Ирыстоны дыууё трагедийы». Уыцы рёстёг 
йё чиныг «Дун-дуне нё алфёмблай» балёвар кёны йё кёстёрён 
ахём ныхёстимё: «Ацы уёззау ёмё ёнёбёрёг рёстёг нё мадёлон 
ёвзаг фёцудын ма бауадзём». Уыцы хъуыдыйыл Никъала хёст уыд 
цёрёнбонты, рахаста йё йё мады ёхсыримё, 1916 азы 20 декабры 
Хуссар Ирыстоны Присы хъёуы куы райгуырд, уёдёй фёстёмё. 
Скъолайы, фёстёдёр уёлдёр ахуыргёнёндон каст фёуыны рёстёг 
дёр ын ёнцой нё лёвёрдта уыцы хъуыды, национ скъолаты ахуыр-
гёнджытё (уёд скъолаты ахуыр кодтой ёппёт предметтё дёр ирон 
ёвзагыл), мыхуыры ёмё радиойы кусджытё куыд тыхст ёййафынц, сё 
мадёлон ёвзагыл сын терминтё кёй нё фаг кодта, уымёй. Ёмё 1954 
азы Никъала рауагъта ирон-уырыссаг «Физикон терминты дзырдуат». 

Йё монографитё «Строение Вселенной», «Атмосферные явления», 
«Вселенная вокруг нас» ёрмёст арф наукон хъуыдыты иртасёнтё нё 
уыдысты, фёлё ма стыр ахъаз фесты ирон ёвзаджы райрёзтён дёр. 

Ёнцон фёндёгтыл нё цыд Никъала наукёйы бёрзёндтём. 1952 
Ленинграды физикон-техникон институты аспирантурё каст куы 
фёцис ёмё йё кандидатон диссертаци бахъахъхъёныны ёввонг 
куы уыд, уёд рабёрёг, ахём темё бёстон кёй равзёрста немыцаг 
ахуыргонд. Ёмё йын уёд институты наукон кусджытё бабар кодтой, 
цёмёй кусын райдайа фосфид индийы ёнёлыггонд фарстайыл. Уыцы 
буаргъёдёй, куысты технологи, хъёбёр кристаллтё дзы саразын тынг 
зын кёй уыд, уымё гёсгё иннё ахуыргёндтё цыдысты иувёрсты.

Ёмё райдыдтой Никъалайы бирёазыккон фёлварён иртасёнтё 
Цёгат Ирыстоны паддзахадон университеты Маркусы уынджы                                     
къуындёг лабораторийы. Фёлварёнтё нё рёстмё кодтой. Хатгай-иу 
лабораторийё райхъуыст ёмыр гуыппытё, ёмё-иу уёд студенттё 
ёмё ахуыргёнджытё дёр хъазгёйё дзырдтой: «Никъала та йё 
фёлварёнты гёрёхтё райдыдта». Фёлё цалдёр азы фёстё уыцы 
къуындёг лабораторийы райгуырд дунеон диссаджы ссард, йё дёргъ 
8 сантиметры, йё уёрх та 1,2 сантиметры цы тад згъёры къёрттён 
уыд, фосфид индийы ахём монокристалл. Ахём хуызёг бёстёйы  
ёмё фёсарёнты иунёг лабораторийы къухы дёр нё бафтыд. Уый 
уыд фёсарёйнаг хуызёгтёй 10 хатты сыгъдёгдёр ёмё егъаудёр.

Сиукъаты Никъалайы кандидатон диссертаци «Фосфид индийы 
кристаллтё райсын ёмё сын сё электрон миниуджытё раиртасын» 
ВАК-ы уёнгтё банымадтой наукёты докторы номы аккагыл.

1969 азы иртасёнты бёрёггёнёнтё мыхуыргонд куы ёрцыдысты, 
уёд дунейы алы рёттёй – Канадё, Англи, АИШ, Венгри ёмё ёндёр 
бёстётёй – ёрбарвыстой сё цымыдисдзинады хъуыдытё. Сиукъаты 
Никъалайы иртасён куыстытё ёгас дунейы дёр банымадтой иттёг 
хорзыл, йёхи та йын схуыдтой «алёмёттаг кристаллты архитектор».

Дунейы цы нёма ‘рцыд, ахём наукон куысты тыххёй 1971 азы 
Сиукъаты Никъала хорзёхджынгонд ёрцыд орден «Кады нысан»-ёй. 
Хёстёфхёрд лёг цы 70 наукон куысты ныммыхуыр кодта, уыдон се 
‘ппёт дёр хастой арф иртасён ног хъуыдытё, се ‘ппёты дёр ирдёй 
зынди йё рухс зёрдёйы ёгёрон ахаст ёрмёст наукёмё нё, фёлё йё 
бёстёмё, уёлдайдёр Ирыстонмё, йё мадёлон ёвзагмё. 

Дунеон ёмвёзады ахуыргонд, физикон-математикон наукёты док-
тор, профессор, Уёрёсейы федерацийы сгуыхт архайёг, нё номдзыд 
ёмзёххон Сиукъаты Никъала ёрмёст наукёйы нё равдыста диссаджы 
сгуыхтдзинёдтё, фёлё, йё мадёлон ёвзагыл наукон-популярон чи-
ныг «Дун-дуне нё алфёмблай» кёй ныффыста, уымёй равдыста ирон 
ёвзаджы бирё ёмё уёрёх гёнёнтё, егъау лёвар ныууагъта йё уарзон 
Ирыстонён. Ацы чиныг фыссынмё йё цы разёнгард кодта, уымён 
дзуапп дётты йё чиныджы цыппор ёстём фарсыл: «Ахуыргонд йё 
зёрдиаг фёллойы руаджы цы ног закъонтё ссары, уыдон баззайынц 
ёппёт дзыллётён. Алы наци дёр сё пайда кёны йё царды фадёт-
тё фёхуыздёр кёнынён. Уыцы ёгъдауёй наукё интернационалон 
у. Фёлё, гениалон ахуыргонды фёллёйттё ёмё царды фёндагыл 
дзургёйё, алы хатт дёр ракой кёнынц, цавёр адёмы минёвар уыди, 
кёцы нацийы скадджын кодта. Ёмё, уыдёттыл хъуыды кёнгёйё, 
адёймаг бёллицтыл бафты, мёхи адёмёй та кёд уыдзён номдзыд 
ахуыргёндтё, кёд фёзындзён уыцы ирон лёг, наукёйы арф фёд 
чи ныууадза ёмё йё тыхджын зонды руаджы мах дёр дунетён чи 
базонын кёна». Ёмё уыцы ирон лёг разынд йёхёдёг.

Чиныгён йё разныхас дёр куыд сыгъдёг, ёнцонёмбарён ёмё аив 
ёвзагёй фыст у, уый, махмё гёсгё, алкёй зёрдёмё дёр фёцёудзён, 
ёмё йё мыхуыр кёнём ёнёхъёнёй. Нё зёрдё дарём, ахуыргён-
джытё ёмё, ирон ёвзагмё йё хъус чи дары, уыдон дёр цымыдисёй 
кёй базонгё уыдзысты Сиукъаты Никъалайы чиныг «Дун-дуне нё 
алфёмблай»-имё ёмё дзы кёй райсдзысты ныфс, уарзондзинад сё 
мадёлон ёвзагмё.

КАСАТЫ Батрадз



23

ДУН-ДУНЕ НÆ АЛФÆМБЛАЙ
Paзныxас

Раджы, скъолайы ма куы ахуыр кодтон, уӕд-иу ме ‘фсымӕр Геор-
гиимӕ хуымгӕрдӕн афон бирӕ хёттыты фӕсӕмбисӕхсӕвмӕ быды-
ры баззадыстӕм. Рӕсугъд вӕййы уыцы рӕстӕджы хъӕууон ӕрдз. 
Боны рухсӕй нӕ цӕстӕнгас цы нывтӕй рӕвдауӕм, уыдон ӕхсӕвы 
тары аныгъуылынц, нал фӕхъуысы мӕргъты цъыбар-цъыбур дӕр. 
Адӕймаджы тавиц йӕхимӕ айсы арвы риу. Стъалыты рӕсугъд нывтӕ 
адӕймагыл бафтауынц алыхуызон хъуыдытӕ ӕмӕ йын йӕ цымыдис 
фӕтынгдӕр кӕнынц. Ахӕм сахат алкӕй дӕр бафӕнды ӕрвон дунеты 
цардӕй исты базонын. Me ‘фсымӕр-иу загъта: «Гъӕй-джиди, уӕд 
та куы зонин, цы сты уӕлӕ уыцы стъалытӕ, кӕцӕй равзӕрдысты, 
цӕмӕй рухс кӕнынц». Йӕ сагъӕстӕ мӕнмӕ дӕр хъарын байдыдтой. 
Ӕнӕуи дӕр йӕ разы мӕхи ӕнкъардтон зылынджынӕй, уымӕн ӕмӕ 
ӕз скъоламӕ цыдтӕн, уый та – нӕ. Ӕфсымӕрты хистӕр кӕй уыди, 
уымӕ гӕсгӕ йӕ мӕ фыд йӕхицӕн ӕххуысгӕнӕгӕй ныууагъта.

Азтӕ цыдысты. Зӕрдиагӕй ахуыр кодтон астрономийы чингуытӕ. 
Бирӕ цыдӕртӕ базыдтон стъалытӕ ӕмӕ планетӕты тыххӕй. Ӕх-
сызгон-иу мын уыди мӕ зонындзинӕдтӕ иронау искӕмӕн радзурын. 
Ӕппынфӕстаг сфӕнд кодтон ирон ӕвзагыл астрономийы чиныг 
ныффыссын. Уыцы чиныг мыхуыры куы рацыд, уӕдӕй нырмӕ аи-
вгъуыдта 50 азы. Бирӕ сты 50 азы. Фаг сты фӕцудынӕн дӕр ӕмӕ 
къахыл слӕууынӕн дӕр. Фӕлӕ нӕ адӕмы историмӕ куы акӕсын 50 
азы сӕрты, уӕд, зӕрдӕ цӕмӕй фӕфидар уа, ахӕмӕй дзы мӕ цӕст 
ницӕуыл схӕцы. О, фӕзындис нӕм ахуыргӕндтӕ, нӕ фӕсивӕд 
мингӕйттӕй каст фесты уӕлдӕр ахуыргӕнӕндӕттӕ, кусынц нӕм 
зонадон-иртасӕн институттӕ Цӕгаты дӕр ӕмӕ Хуссар Ирыстоны 
дӕр. Фӕлӕ уыйхыгъд ӕндӕр хъуыддӕгты фӕстӕмӕ алӕууыды-
стӕм. Фыццаджыдӕр уый ӕмӕ нӕ мадӕлон ӕвзаг заууатмӕ ӕрцыди. 
Нӕ сабитӕ скъолаты зӕрдиагӕй ахуыр кодтой ӕндӕр ӕвзӕгтӕ, сӕ 
мадӕлон ӕвзаг та рохуаты баззади. Уыцы сабитӕ хистӕр скъолатӕ 
дӕр фесты, фӕлӕ дзы бирӕтӕ иронау сӕ хъуыдытӕ зӕгъын нӕ 
фӕразынц. Мадӕлон ӕвзаг нӕ зонгӕйӕ, адӕймаг цыфӕнды ахуыр- 
гонд ӕмӕ номдзыд куы феста, уӕддӕр йӕ сӕры кад, йӕ джелбетт 

ӕнӕкъахыр нӕ уыдзысты. Ӕниу алкӕмӕн дӕр йӕ сӕры кад йӕхи 
бар у, фӕлӕ ма ахӕм уавӕр дарддӕр куы ахӕсса, уӕд тӕссаг у ӕввахс 
фидӕны не ‘ппӕты дӕр зӕгъын куы бахъӕуа: «Рухсаг у, нӕ мадӕлон 
ӕвзаг». Дыккаг та уый, ӕмӕ нӕ фысджыты хуыздӕртӕй бирӕтӕ 
30-ӕм азты цӕхӕрӕй басыгъдысгпы. Нӕ зӕронд интеллигенцийӕ 
йӕ адӕмы тыххӕй дыууӕ ныхасы зӕгъынхъом чи уыди, уыдон дӕр 
уыцы азты хуыздӕр амонд нӕ фӕци.

Бӕллиццаг нӕу нӕ демографион уавӕр дӕр. Сындӕггай тайӕм 
ӕндӕр адӕмты ‘хсӕн. Нӕхи зӕххыл 52% дӕр нал ӕййафӕм.

Нӕ культурӕйы рӕзтӕн стыр зиан ракодта нӕ алфавиты раив-баив. 
1938 азы латинаг алфавит ныууагътам. Цӕгат Ир райстой уырыссаг 
алфавит, Хуссары Ир та – гуырдзиаг, 1953 азы Хуссар Иры дӕр рахыз-  
тысты уырыссаг алфавитмӕ. Алфавит раивын хӕдон раивӕгау нӕу. 
Нацийы кулътурӕ дӕсгай азты фӕстӕмӕ фӕцуды. Уый афтӕ куынӕ 
уаид, уӕд уартӕ китайаг адӕм ӕртӕ мин азӕй фылдӕр иероглифтӕй 
фыссынц, фӕлӕ сӕ абон дӕр нӕма раивтой. Хуссар Ир 1801 азӕй 1953 
азмӕ раивтой фондз алфавиты. Цавӕр культурӕ хъуамӕ слӕууа йӕ 
къахыл ахӕм уавӕрты?!

Дзыллӕйы историйы арӕх вӕййы фӕзилӕн азтӕ. Нӕ культурӕйы 
историйы 1938 аз уыди фӕзилӕн аз. Уыцы рӕстӕджы нӕ хицӕут-
тӕ, Къоста тӕрхоны лӕгтӕ кӕй хуыдта, уыдон, Цӕгаты дӕр ӕмӕ 
Хуссары дӕр кӕрӕдзи куы бамбӕрстаиккой, сӕхи сӕры кад адӕмы 
хъысмӕтӕй уӕлдӕр куынӕ сӕвӕрдтаиккой, уӕд нӕ алфавиты                             
хъуыддаг нӕ ныссаджил уыдаид.

Ӕвзӕр рӕстӕг бирӕ нӕ хӕссы. Циндзинад арӕхдӕр у. Фӕстаг 
азты нациты хӕдбардзинад фӕрӕвдздӕр ис. Ирон адӕм ӕм-                     
хъӕлӕсӕй сдзырдтой сӕ мадӕлон ӕвзаджы сӕрыл, сӕ «хӕзна» йӕ 
схуыдтой. Ӕмӕ ныр не ‘ппӕтӕн дӕр хӕс у, нӕ рӕзгӕ фӕсивӕдӕн 
сӕ мадӕлон ӕвзаг бауарзын кӕнын, цӕмӕй сын сӕ къухты арӕх-
дӕр уынӕм ирон чиныг. Нӕ интеллигенцийӕ дӕр йӕ мадӕлон 
ӕвзагӕй чи фӕиппӕрд ис, уыдонӕн бамбарын кӕнын хъӕуы, ирон 
ӕвзаг, иуӕй-иутӕ куыд хъуыды кӕнынц, афтӕ мӕгуыр кӕй нӕу. 
Ирон ӕвзагыл чингуытӕ ныффыссӕн ис цавӕрфӕнды наукӕйӕ 
дӕр. Ӕз афтӕ нӕ сидын, ӕмӕ ныр та иннӕрдӕм ныццӕвӕм: 
алы предмет дӕр иронмӕ раивӕм ӕмӕ йӕ нӕхи ӕвзагыл ахуыр 
кӕнӕм. Нӕ. Уый та ног рӕдыд уаид. Ӕз уый зӕгъинаг дӕн, ӕмӕ, 

ӕндӕр ӕвзӕгтӕ ахуыр кӕнгӕйӕ, нӕхи мадӕлон ӕвзаг фӕсдуармӕ                
хъуамӕ ма ‘ппарӕм.

Ёз ӕркастӕн нӕ дуджы астрономийы сӕйрагдӕр фарстатӕм, ӕмӕ 
мӕ бон цас баци, уыйбӕрц сӕ бамбарын кодтон ирон чиныгкӕсӕгӕн. 
Чиныджы ис цыппӕрдӕс сӕры. Ӕххӕстӕй йӕ мидис бӕрӕг у йӕ 
сӕргӕндтӕй. Фӕлӕ мӕ уӕддӕр фӕнды иу цалдӕр фиппаинаджы 
ӕрхӕссын. Астрономийы истори Ломоносовы заманыл ахицӕн код-
тон. Ӕнӕхъӕнӕй астрономийы истори ныффыссынӕн фылдӕр бынат 
хъуыди. Фӕлӕ 18-ӕм ӕнусӕй фӕстӕмӕ цы номдзыд астрономтӕ 
царди, уыдонӕй дӕр бынтон рохуаты ничи баззади. 3-аг, 4-ӕм ӕмӕ 
5-ӕм сӕрты цы ӕрмӕг ис, уый ӕввахс лӕууы астӕуккаг скъолайы 
программӕмӕ. 4-ӕм сӕры лӕмбынӕгдӕр фыст у къӕлиндары фарста. 
Уым дзырд цӕуы чырыстон эрӕйы равзӕрдыл. Къӕлиндары истори 
куыд амоны, афтӕмӕй чырыстон эрӕйы райдайӕн ӕрхъуыды кодта 
аббат* Дионисий. Уый уыди скифаг адӕмӕй. Уыдон та нӕ рагон фы-
дӕлтӕ уыдысты. Дионисий куыста Роммӕ ‘ввахс иу моладзандоны 
хицауӕй. Нымад у аргъуаны фыссӕг ӕмӕ историкыл. Кӕд ӕмӕ кӕм 
райгуырди, цы ‘гъдауӕй афтыди Роммӕ, уыдӕттӕ абон бӕрӕг не 
сты. Иутӕ йӕ хонынц дунайаг скифтӕй, иннӕтӕ та зӕгъынц, зӕгъгӕ, 
дам, Дионисий уыди Сау денджызы цӕгаты былӕй алидзгӕ. Мӕлгӕ 
акодта 540 азӕй 556-ӕм азты ‘хсӕн.

5-ӕм ӕмӕ 6-ӕм сӕрты ӕгӕр бирӕ бынат ӕрцахстой атомон фи-
зикӕйы фарстатӕ. Ам ӕндӕр ницы гӕнӕн уыди. Нӕ дуджы астро-
номийы иунӕг фарстайӕн дӕр кӕронмӕ бамбарӕн нӕй ӕнӕ атомон 
физикӕ. 7-ӕм сӕрӕй 11 -ӕм сӕры онг дзырд цӕуы ӕрвон буӕртты змӕлд 
ӕмӕ физикон уавӕртыл. Фӕстаг хатт ацы чиныг мыхуыры куы рацыд, 
уӕдӕй нырмӕ астрономон наукӕ егъау санчъехтӕ акодта. Адӕймаг 
фыццаг хатт атахт Мӕймӕ ӕмӕ йыл къахӕй ӕрлӕууыд, федта ӕрвон 
дуне, ӕрхаста дзы алыхуызон хохдуры мыггӕгтӕ ӕмӕ сын сӕ химион 
сконд базыдта. Мидпланетон автоматон станцӕтӕ ӕввахс батахтысты 
Меркурийы планетӕмӕ, систой йын йӕ уӕлцъары нывтӕ ӕмӕ сӕ 
Зӕхмӕ ралӕвӕрдтой. Бонвӕрнон ӕмӕ Марсыл автоматон станцӕтӕ 
бадгӕ дӕр ӕркодтой, раиртӕстой сын сӕ физикон уавӕртӕ, систой, 
сӕ алфӕмблай цы федтой, уыдоны нывтӕ суанг стыр дурты онг ӕмӕ 

* Аббат латинагау амоны нӕлгоймӕгты моладзандоны хицау

сӕ Зӕхмӕ ралӕвӕрдтой. Ракетон техникӕ зынгӕ фӕраздӕр кодта 
нӕ зонындзинӕдтӕ Юпитер ӕмӕ Сатурны тыххӕй. 1986 азы дыууӕ 
советон автоматон станцӕйы «Вега-1» ӕмӕ «Вега-2» атахтысты Гал-
лейы кометӕмӕ. Уыдон сӕ телевизорты камерӕтӕм райстой кометӕйы 
алыхуызон нывтӕ, рабӕрӕг ын кодтой йӕ химион сконд.

Иттӕг фесхуыста размӕ стъалыты физикӕ дӕр. 1967 азы ссардтой 
стъалыты ног формӕ, пульсартӕ, зӕгъгӕ. Уыдон сты, йӕ царды кӕрон-
мӕ чи фӕхӕццӕ ӕмӕ ныр ахуыссынмӕ чи хъавы, ахӕм стъалытӕ. 
Пульсартӕ фӕйнӕрдӕм ӕрвитынц Радиосигналтӕ, цыма фӕдисы 
хъӕр кӕнынц, уыйау. Аргӕ дӕр сӕ уыцы сигналты фӕрцы скодтой. 
Стъалы пульсары уавӕрмӕ куы ахизы, уӕд бынтондӕр ӕрбампылы. 
Йӕ диаметр цалдӕр мин хатты фӕцыбырдӕр вӕййы. Рӕстӕмбис 
нымадӕй пульсар стъалыйы диаметр ӕййафы 10 км, фӕлӕ уыйхыгъд 
йӕ буаргъӕдӕй иу кубон сантиметр уӕз кӕны миллион тоннӕйы. 
Ӕппӕтӕй диссагдӕр уый у, ӕмӕ ахӕм стъалы иу секундмӕ йӕ 
сӕмӕны алыварс ӕрзилы 30 хатты.

Фӕстаг ӕртӕ сӕры ис ног ӕрмӕг. Ам ӕппӕтӕй ахсджиагдӕр сты 
космологийы фарстатӕ. Дун-дуне куыдфӕстӕмё фӕйнӕрдӕм кӕй 
дымсы, уый бӕрӕг уыди 1929 азӕй фӕстӕмӕ. 60-ӕм азты астрономтӕ 
ӕмӕ физиктӕ ӕрцыдысты ахӕм хъуыдымӕ, зӕгъгӕ, дам, Дун-дуне 
раздӕр уыди ӕвӕджиау тӕвд ӕмӕ ӕнгом уавӕрты, стӕй 13–18 мил-
лиард азы размӕ цӕйдӕр аххосӕй срӕмыгъта ӕмӕ уӕдӕй фӕстӕмӕ 
уӕрӕхӕй-уӕрӕхдӕр кӕны. Ацы хъуыдыйӕн 1965 азы разынди экспери-
менталон бӕлвырдгӕнӕн, ӕмӕ йыл ныр, зӕгъӕн ис, дызӕрдыг ничиуал 
кӕны. Фӕлӕ, цӕй аххосӕй срӕмыгъта Дун-дуне, цӕйбӕрц ӕнгомад ын 
уыди йе срӕмудзыны размӕ, кӕдмӕ уӕрӕх кӕндзӕни ӕмӕ ма ноджы 
бирӕ ахӕм фарстатӕ ӕнхъӕлмӕ кӕсынц ӕвзонг ахуыргӕндтӕм.

Ӕрвон буӕрттӕ куыд равзӕрынц, кӕд ӕмӕ цӕмӕй равзӕрди 
Хуры системӕ, куыд уыдзӕни йӕ фидӕн, уыдӕттӕ ӕвдыст сты                            
13-ӕм сӕры. 14-ӕм сӕр ӕфтуангонд у, фӕлӕ йын ӕнӕ ныффысгӕ нӕ 
уыди. Хъуыддаг уый мидӕг ис ӕмӕ, популярен астрономийы чиныг 
йӕ къухмӕ чи райсы, уый, фыццаджыдӕр, агуры дзуапп уыцы иу 
фарстайӕн – ис ӕви нӕй цӕрджытӕ ӕрвон буӕрттыл? Ацы фарста 
уӕлдай дзырддаг сси фӕстаг рӕстӕджы. Бирӕ газетты фыссынц,    
зӕгъгӕ, дам, уӕларвӕй ӕрцӕуӕггӕгты фендӕуыд, ӕгӕристӕмӕй, 
дам, семӕ ныхас дӕр кодтой.

Ӕндӕр дунетӕм удджын уӕвджыты арвитын зын хъуыддаг у. Хуры 
системӕйы планетӕтӕй адӕймаг кӕцыфӕндымӕ дӕр атӕхдзӕн, сӕр 
ӕй куы бахъӕуа, уӕд. Фӕлӕ стъалытӕм атӕхын дард фидӕны дӕр 
дызӕрдыггаг у. Чи зоны, искӕд бон адӕймаг уыцы хъуыддаг бабар 
кӕна кибернетикӕйы бындурыл арӕзт уӕвджытӕн.

Хуымӕтӕджы цардыуаг равдисынӕн ирон ӕвзаджы фӕрӕзтӕ фаг 
сты. Фӕлӕ исты сӕрмагонд фарстайыл чиныг фысгӕйӕ, адӕймаг арӕх 
къуыхцы кёны, фаг терминтӕ нӕм кӕй нӕй, уый тыххӕй. Терминтӕ дӕр 
уӕларвӕй не ’рхауынц, уыдоныл кусын хъӕуы, арӕхдӕр сӕ хъӕуы мы-
хуыры ӕвдисын, цӕмӕй сыл адӕм фӕцайдагъ yoй. Уый алы нацимӕ дӕр 
афтӕ у. Ӕз мӕхи хызтон ӕнахуыр дзырдтӕ ӕмӕ терминтӕй, цас гӕнӕн 
уыди, уыйбӕрц, фӕлтау-иу спайда кодтон ирон ӕвзаджы фӕрӕзтӕй.

Ирон адӕм Кавказмӕ ӕрбалидзыны агъоммӕ бирӕ бӕстӕтӕ раив- 
той. Сӕ цӕугӕ царды уыдонӕн арвмӕ сӕ цӕст ӕнӕ даргӕ нӕ уыдаид 
ӕмӕ сӕйрагдӕр стъалыбардзты хъуамӕ зыдтаиккой, ӕвӕццӕгӕн сын 
ирон нӕмттӕ дӕр уыдаид. Фӕлӕ нӕ фыдӕлтӕм фыссынад кӕй нӕ 
уыди, уымӕ гӕсгӕ сӕ астрономон зонындзинӕдтӕй нӕ дугмӕ бирӕ 
ницы рахӕццӕ ис. Ӕрмӕст иуцалдӕр стъалыбардз ӕмӕ стъалыйӕн 
ис ирон нӕмттӕ: Фисынмӕдзӕуджытӕ (Большая Медведица), Арвы 
цӕджындз кӕнӕ Хъазантемыр, дыгурмӕ Ахсахътемыр (Полярная 
звезда), Галгӕс (Арктур), Авд хойы (Плеяды), Фыййауы Лӕдзджытӕ 
(Орион), Ӕрфӕны фӕд (Млечный Путь). Планетӕтӕй ирон ном ис 
ӕрмӕст иуӕн – Бонвӕрнон (Венера).

Популярон чиныг ныффыссын бӕрнон хъуыддаг у. Нырыккон 
наукӕтӕ кӕрӕдзиуыл баныхӕстысты, ӕмӕ чиныгмӕ куы иу ранӕй 
ӕрбахауы ӕнахуыр дзырд, куы – иннӕ ранӕй. Фӕлӕ чиныг йӕ рай-
дайӕнӕй чи кӕса, уыдон уадиссаг зындзинӕдтыл нӕ сӕмбӕлдзысты. 
Ӕцӕг, иу цалдӕр раны дзы формулӕтӕ дӕр ис. Уыдон ӕз ныффыстон 
ӕрмӕстдӕр уый тыххӕй, цӕмӕй чиныгкӕсӕг афтӕ ма хъуыды кӕна, 
зӕгъгӕ, астрономийы сур ныхӕстё йеддӕмӕ бӕлвырдӕй ницы ис. Чи-
ныджы бирӕ рӕтты ныхас цӕуы астрономон наукӕйы проблемӕтыл. 
Мӕн фӕндыди, цӕмӕй нӕ рӕзгӕ фӕсивӕд се ‘ргом аздахой ӕрдззонӕн 
наукӕтӕм. Ацы наукӕты нӕ адӕм фӕсте баззадысты. Фӕлӕ канд 
ууыл дӕр нӕу хъуыддаг. Ӕвзонг адӕймаг царды гуырӕнмӕ фыццаг 
къахдзӕф куы ракӕны, уӕд ӕй алыхуызон сагъӕстӕ сӕ быны фӕкӕ-
нынц. Цӕй мидӕг уыдзӕн йӕ царды сӕйраг нысан, цавӕр наукӕмӕ 

хуыздӕр сарӕхсдзӕн, цы хъуыддаджы хъуамӕ бацӕуа, цӕмӕй дзыл-
лӕты ‘хсӕн аккаг бынат ӕрцахса? Уыцы кары адӕймагмӕ хъусдард 
куынӕ уа, уӕд, гӕнӕн ис, ӕмӕ рӕдыд фӕндагыл ацӕуа. Нӕ педаго-
гикӕ дзӕвгар рӕстӕг уырнинагыл нымадта, зӕгъгӕ, дам, адӕймагӕй 
цыфӕнды кусӕг дӕр рауайдзӕн. Уый рӕдыд хъуыды у. Нымаинаг у, 
фыццаджыдӕр, адӕймаг ӕрдзӕй цы рахаста, уый. Йӕ удыхъӕды цы 
нӕй, уый дзы нӕ хъӕуы агурын. Бирӕ хатт ныййарджытӕ сӕ цоты 
барвитынц, сӕхи кӕдӕм фӕнды, ахӕм институттӕ ӕмӕ факультеттӕм. 
Ӕмӕ куыддӕртӕй фӕвӕййынц каст, фӕлӕ аккаг пайда не ’рхӕссынц 
сӕхицӕн дӕр ӕмӕ ӕхсӕнадӕн дӕр. Се ‘цӕг курдиат та кӕмдӕр сӕ 
зонды ӕрфыты цӕрӕнбонтӕм рӕдзӕ-мӕдзӕ кӕнгӕйӕ баззайы.

Ӕвзонг адӕймагӕн саразӕн ис бирӕ хорз фӕндӕгтё. Гӕдиаты 
Цомахъ Ос-Бӕгъатыры драмӕйы сидти: «Гъӕтт, Иры фӕсивӕд, размӕ, 
размӕ»! Хорз у хӕсты быдыры лӕгдзинад равдисын, уый намысы 
хъуыддаг у, ӕмӕ дзы ирон адӕм фӕсте никуы баззадысты. Фӕлӕ туг 
ныккалын, иуырдыгӕй дӕр ӕмӕ иннӕрдыгӕй дӕр фыдракӕндыл 
нымад у. Стӕй ӕнӕ уый дӕр нӕ заман тымбыл къухы заман нал у. 
Мӕ бар куы уаид, уӕд ӕз фӕсидин ӕндӕр фӕндагмӕ: «Размӕ, Иры 
фӕсивӕд, ахуырдзинадмӕ, техникӕйы бӕрзӕндтӕм»!

Сиукъаты Никъала,
28 ноябрь, 1990 аз

УАНИОН

Радзырдтæ

АЛÆМÆТТАГ НОГ АЗ 
Акимыл ныр дёс азы цёуы. Ног азы размё-иу алкёд Митын Да-

дамё ныффыста фыстёг йё курдиатимё. Кургё та дзы кодта … ёмё 
дзы цы нё куырдта! Райдай горётгёрон, йе фёсхъёу хёдзарёй, куы 
та – йё ныййарджытён рёсугъд, зынаргъ дзаумёттё. 

Стёмхатт-иу ракуырдтаид йёхицён исты. Ныййарджытё йём-
иу, йё фыстёг ын сусёгёй бакёсгёйё, ног бахатыдысты, цёмёй 
хуымётёгдёр лёвёрттё равзара, Митын Дада тёригъёд у, уыйбёрц 
ёхцатё йём куынё уа, уёд ёй сагъёсы бафтаудзынё, зёгъгё. 

Хорз. Иу фыстёг иннёйы ивгё цыд, цалынмё-иу фёстагмё иу 
хъуыдымё не ‘рцыдысты, уёдмё. Йё дыууё ёфсымёры, кёд йёхи-
цёй кёстёр уыдысты, уёддёр зыдтой, Митын Дада ёрмёст аргъауы 
кёй вёййы, уый ёмё-иу Аким Ног азы бёрёгбонёй бирё раздёр 
куы скатай йё ног фыстёджы фёдыл, уёд ыл-иу худёгёй мардысты.

– Ёмё йё нал хъуыды кёнут, фарон нё наз бёласы бын не ‘рба-
цыдмё, Митын Дадайё нё фыстёджыты цы куырдтам, уыдон 
куы февзёрдысты, уый? Уёд куыннё ис Митын Дада? Уёдё сё чи 
ёрбахаста, нё ныййарджытимё иумё уазёгуаты куы уыдыстём, 
уёд? Куы цыдыстём, уёд ма йын нё цёлгёнёны рудзынг гомёй 
куы ныууагътам, хёдзары не стём, ёмё, мыййаг, нё разёй куы 
‘рбацёуа, уёд нём кёуылты ёрбафтдзён, зёгъгё. Ёмё йё хорз 
ёмё ныууагътам. Куы ‘рбаздёхтыстём, уёд кёсём, ёмё нё цёл-
гёнёны къулыл йё дзабыры фёд дёр баззад, фёстёмё рудзынгёй 
куыд фёцёйхызт, афтёмёй. Рудзынджы бынмё цы ныв ауыгъд 
уыд, уый дёр иуварсмё фёиртёст – цас диссаг у, бакъуырдта йё, 
рудзынгёй быргёйё. Ау, уый фёстё дёр уё нё уырны? – дзырдта 
уыцы тыхстхуызёй Аким. 

Кёцёй зыдта сывёллон, бинонтё, уазёгуаты цёугёйё, иууылдёр 
хёдтулгёйы куы сбадтысты, уёд фыд, хёдзармё цёйдёрёфсон бауай- 
гёйё, лёвёрттё сусёгёй наз бёласы бын кёй авёрдта, баууёндыны 
хосён та къулыл ныууагъта дзабыры фёд, иуварс фесхуыста ныв. 

Ног уацмыстæ

Уёдё куыд? Сывёллётты хъуамё уырна Митын Дадайы ёцёгдзинад, 
ёууёндой, царды алёмёты диссёгтё кёй ис, ууыл.

Ацы аз дёр та фыстёг Митын Дадамё ёрвыст ёрцыд. Ныййарджы-
ты дёр уырныдта, сё хистёр хъёбул Митын Дадайы ёцёгдзинадыл 
кёй ёууёнды, уый. Цалынмё, иубон сывёллётты кёрёдзимидёг 
ныхасён мад ёвдисён нё уыд, уёдмё. 

 – Ис, бёгуыдёр ис Митын Дада, бамбёрстат мё, Симон ёмё 
Илья?! Ёз ёнёууёнчы ныхёстё нё хёдзары куыд никуыуал фехъу-
сон, афтё! – йё ныхас фёкарздёр Акимён.

Уый фёстё йё мадмё бацыд, ёмё йё куыд ничи фехъуыстаид, 
афтё йын йё хъусы сусёгёй загъта:

– Мамё, нё сём хъусыс, цытё дзурынц, уымё? Ёз дёр ёй рагёй 
зонын, Митын Дада ёрымысгё кёй у, уый. Нана дёр ма мын бауай- 
дзёф кодта, стыр, дам куы дё, уёд цёуылтыл ёууёндыс, зёгъгё, фёлё 
адёймаг хъуамё истёуыл ёууёнда ёмё ёнхъёлмё кёса алёмёттаг 
исты ахсджиаг хъуыддёгтём, ногдзинадмё, кённод бёрёгбон цинтёй 
фёцух уыдзён, ёмё ма уый уёд цёй бёрёгбон у, и?! 

МАДЫ ЗÆРДÆ
Куыствёллад, ёнцъылдтё къухтё зёнгтыл ёрёнцадысты, ёмё 

фёллад галтау нал иуырдём комынц фезмёлын, нал – иннёрдём… 
Бады Цёгёриан, хёдзары дуармё фёйнёрдём цы егъау сусхъёд бё-
лас айвёзта йё къабузтё, уый бын фёхсбандоныл ёмё йё цёстёнгас 
тигъмё сарёзта. Ёнхъёлмё кёсы… 

Ныр цал азы аивгъуыдта, йё хъёбул ахёстоны куы ис, уёдёй. Хорз 
ёй зоны, йе ссёрибары бон дёр кёй нёма ʽрхёццё, уый, фёлё уёд-
дёр цы нё вёййы, ёмё йё раздёр куы рауадзой, уёд хёдзары хёрзад 
хёринёгтё куынё сёййафа. Йё цёстытыл уади, куыд ыл атыхсдзён 
ёмё йё бирё рёстёг йё хъарм хъёбысёй куыд нё уёгъд кёндзён!

 Алик… Йё хистёр фырт… Йё коммёгёс, йё зёрдёхёлар хъёбул… 
«Куыд бахауд ахём фыдуавёры, ёфсадмё йё куы арвыстам ёгас 
хъёубёстёй, куывды хистёр ёй Уастырджийыл куы бафёдзёхста, 
рёствёндаг у, зёгъгё, уёд куыд ныссуйтё, куыд фыдвёд рауад йё 
фёндаг мё хъёбулён?!» – хъуыдытё кодта йёхинымёр Цёгёриан. 

Ёхсёв даргъ у. Йё тыппыртё та кёуынёй суадздзён. Цымё ма 
кёд схаста йё дзыхмё хёринаг адджынён та, кёд ма скомдзаг кодта 
йё зёрдёйы фёндиаг… Хёрзад хёринёгтён сё ад дёр ферох кодта. 
Знон дёр та йын йё чызджытё цы хуыздёрён диссаджы хуынтё 
ёрёрвыстой сё хурёргом хёдзёрттёй. Бацин сыл кодта. Ёхсызгон 
ын куыннё уыд. Ныр акомдзаг кёна, йё дзыхмё къёбёр схёсса, 
зёгъгё, афтё та йё хъёбул йё зёрдыл ёрбалёууыд, йе `рфгуытё 
тынг алхынцъ сты, цёсгом ёрбахъулёттё. Раст цыма йёхиуыл йё 
зёрдё фёхудт, афтё йё комдзаг фёстёмё тёбёгъы ёрёвёрдта: 

 – Ныр цымё цёуыл цин кёнын, кёд мын дзы исты Алик дёр нё 
ахёрдзён... – ёмё та цыдёр ёфсон рёбинаг уатмё йёхи айста. 

Хъёубёсты цёрджытё йём алырдыгёй хёцынц, кёнынц ын сых-
бёстё дёр уайдзёфтё, уый куыд сфыдхуыз дё, зёгъгё, дё хъёбулы 
ссыдмё дёхи снизджын кёндзынё. Фёлё Цёгёриан, кёд уындёй 
тёнзёрдё уыд, уёддёр, лёгъстё ёмё уайдзёфтёй кёй сразы кодтаис, 
ахём сылгоймаг нё уыд. «Ёз мё зёрдёйы дзёбёхён ам мё рёстёг 
ёрвитон, мё хъёбул та кёд стонг у, цы бахёра, уый йын нёй... Цёй 
мад дён уёд ёз…» – йёхинымёр-иу хъуырдухёнтё кодта. 

Цымё, Цёгёриан дёр цёрынён райгуырд… Цы федта цардёй? 
Йё сёрыхицау, ёцёг ирон лёг кёй фёхонынц – хиуылхёст, бёрзонд, 
фидёрттёарёзт нёлгоймаг, иу ныхасён ын дыууё кёмён ничи зёгъ-
дзён, ахём. Сыхбёсты сывёллёттё-иу искёдём цёуынвёнд куы 
скодтой, клубмё концертмё кёнё киномё бакёсынмё, уёд уыдоны 
дёр сё мадёлтё Иранбегмё ёрвыстой: ацу, Бабайы бафёрс, кёд дё 
уадзы, уёд дё ёз дёр уадзын, зёгъгё. Ёмё-иу кёд искёмён «нё» 
загъта, уёд дзы дыккаг дзуапмё мауал ёнхъёлмё кёс. 

 Иранбег цёрёнбонты къолхозы хъомвосимё фёкуыста. Йё царды 
фёстаг бонмё фёцард рёстёй. Фёлё Цёгёрианимё сё удён цардёй 
ницы фенын кодтой. Уымён, ёмё рёстдзинады фёндаг сындзёй дзаг 
у. Чызгайы рухс бёллицтё царды зындзинёдтё сё быны аууёрстой 
ёмё сё ницыуал аззад. Колхозы быдыртё, ёхсёз сывёллоны фёд-фё-
дыл, ирон ёгъдау дёттыны уаргъ, цёхёрадоны куыстытё, бирё фос. 
Уёдё сыхбёсты ахём хёдзар нё уыд, Цёгёриан кёрдзынгёнёгёй 
кёй арынджы сёр нё балёууыд дысвёлдёхтёй бахъуыды сахат. 

Рёстёг куыд атахт, сё хъёбултё куыд айрёзтысты, уый бамба-
рынмё сё ёвдёлгё дёр нё ракодта. Ныр бады бёласы бын, ёмё йё 
бирё фарстатён йё бон дзуапп ссарын нёу. 

Жаннё, Алик, Тёирё, Тая, Заремё, Валодя… Ёхсёз сывёллоны. 
Хъёбысы дзаг сыл бацин кёна, уымё дёр ёй никуы равдёлд. Рёвдауён 
ныхастё йё хуылфы раст куы ныххуыдуг сты, рухс куынё федтой! Дёл-
дзёх фёуёнт мёгуыры цёрдтытё. Уёддёр табу Хуыцауён, бахъомыл сты. 
Ёмё ма ныр цы, Цёгёриан? Цёй, хъёбулты хъёбултёй йё мондёгтё 
суадздзён, уыдон та ма йын кёдём аирвёздзысты… Куы ёрцёуой, уёд 
сын дзыкка ацараздзён, урс нартхоры кёрдзынтё, донгёндтё. Уартё ма 
йём лагъзы цы хъуымацы гёбёзтё ис, уыдонёй та йё дзёбёх чызджытён 
къабатё ахуыйдзён. Йёхи рёстытё кодта Цёгёриан. 

 Уёдё, цымё, ай цавёр удёвзарёнты цёуынц бинонтё, сё ёхсёз 
хъёбулы рёстудёй цёрын, куыстахуыр куы скодтой, уёд Хуыцауы 
зёрдёмё цы нё фёцыд? Ёниу, адёмёй ёфсёрмы дёр кёнынц. 
Худинаг… искуыдёрма ирон хёдзарёй ахём хабар райхъуыст? Би-
нонтён, хъёубёстён кад кодта. Ёмё кёй хъуыд дё рёстдзинад… мё 
хъёбул. Дё хёлёртты аххосёгтё дё рёдау зёрдёйё де уёхсчытыл 
куы баппёрстай, уёд дё ныййарджыты сёрыл куыд нё ахъуыды 
кодтай… Кёй хъёуы ныр дё рёстдзинад?! Тох кёны Цёгёриан йё-
хинымёр йё фыртимё, йё дёргъёй-дёргъмё ёрфгуытё кёрёдзимё 
ёрбаввахс вёййынц, гыццыл ма бахъёуа, дыууё калмау кёрёдзийыл 
стыхсой, ёмё та фёстёмё сё бынётты абадынц. Ехх, Цёгёриан, 
кёддёр хъёубёсты чызджытён сё фидыц ды уыдтё. Ныр цёсгом                                                                                                                            
нынцъылдтё, дзыккутё – урс-урсид, зёрдёйы – хъёдгом. 

 Ехх, Цёгёриан, Цёгёриан! Чи дё амбулдзён хуыйын ёмё хёрд-
гёбыдтё кёнынёй! Ёрёджы та йём йё чызджычызг Оксанё дёлё-
сыхёй суад. Йё уд, йё дзёцц уёлёсыхмё йё мадымадмё суайын у. 
Оксанё цотыцотён сё хистёр у ёмё уымёй хиуёттён у уёлдай буц. 
Цёгёриан фенхъёлмё кёсы йе ссыдмё. Хёдзары куыстытём дёр ём 
фёкёсы. Уёдё йын ёрёджы та цы диссаджы разгёмттё бахуыдта 
скъолайы бёрёгбоны кафынмё. 

Иу фёссихор Оксанё, йё фёндыр дёр йемё, афтёмёй къёсёрыл 
алёууыд:

 – Бабу, райсом нём концерт ис скъолайы, ёмё мын разгёмттё 
нёй. Хъёубёстыл азылдыстём, ёмё мён аккаг разгёмттё никёмё 
разынд. Мамё мын хъуымац рарвыста, бабу дын бахуыйдзён, зёгъ-
гё. Мё фёндыр дёр мемё схастон. Ёз та дын, цы ног цёгъдтытё 
базыдтон, уыдон ацёгъддзынён.

Уыцы бон зёрдылдаринагёй баззад сё дыууёйён дёр. Цёгёриан 
хъуымац скарста. Йё немыцаг хъуыйён машинкё «Зингер»-ы цалх 
здухы, фёндыр – цёгъды. Ёмбисёхсёв ссис. Оксанё йё сёр сынтёгыл 
ёрёвёрдта ёмё уайтагъд афынёй. Сёумёрайсомы хуры тынтё ру- 
дзынгёй хёрзёггурёггаг фесты чызгмё ёмё ёрбаскъуыдтой адджын 
фынтё. Кёсы, ёмё, цы ‘фсёйнаг цъётджын сынтёгыл хуыссыд, уый 
цонгыл урс-урсид разгёмттё ауыгъд. Зёрдё цинтёй айдзаг. Фёлё 
ёваст фенкъард. Бамбёрста, йё бабу дысон-бонмё йё цёст кёй не 
‘рцъынд кодта, уый. Заретё та йёхи амондджыныл нымадта, йёхи 
Оксанё йё бабуйы хуыд разгёмтты абон кёй кафдзён, уымёй. Ба- 
хъёлдзёг Цёгёриан, йе ‘нкъарёнтё йё хъуыдытёй фёраздёр сты, 
ёмё йё цёсгомыл фёлмён мидбылхудт фёзынд. 

* * *
 Бады Заретё. Сыхы цъиуызмёлёг дёр нёй. 
 – Хъуг дуцинаг у! – йё хъуыдытё йын ёрбаскъуыдта зонгё хъёлёс. 
Ехх, зёронд, зёронд… Хъуг дуцинаг кёй у, уый мёхёдёг дёр 

бёргё зонын. Рады фыййау фос кёд ёмё кёд ёрбаскъёрдта. Фёлё 
ёз мидёмё куы фёуон, ёмё уыцы рёстёг тигъёй, абонсарёй цы 
машинёмё ёнхъёлмё кёсын, уый куы ёрбазила, уёд та? Иу бон 
иннёйы халдих, афтёмёй нытътъанг сты. 

Чызджытё хорз ёмбёрстой сё мады хъынцъым. Ныр ёхсёз азы 
йё хъёбулы нё федта ёмё йёхи бахордта сусёг-ёргом. 

Дыккаг бон бинонттё райстой фыстёг. Фехъусын сын кодтой, сё 
хъёбулы сын Ирыстонмё кёй раивтой, уый. Цыбыр рёстёджы фёстё 
бинонтён радтой фембёлыны бар. Мёнё ёрхёццё, цы бонмё ёнхъёлмё 
кастысты, уый. Цёгёриан цы муртё фембырд кодта, уыдонёй фёсте 
ницы ныууагъта, иу дынджыр сумкёйы сё сёвёрдта. Дзаджджын 
уёливыхтё ракодта йёхи ахст цыхтёй, балхёдта адджинёгтё, ёмё 
фёраст сты ёвёстиатёй. 

Фёззыгон боны уазал зёрдёйён цин хаста. Цёгёрианы цёсты-
тыл уадис ёрмёстдёр йё фыртимё фембёлды ныв. Йё размё куыд 
рацёудзён, куыд ыл атыхсдзён ёмё йё куыд нал суёгъд кёндзён, 
тыххёй йё куы тоной, уёддёр. 

3 Мах дуг №12 2021

Мёнё йё чызг Таяимё ахёстоны кёртмё бахёццё сты. Балё- 
вёрдтой сё гёххёттытё дуаргёсмё. Бацамыдта сын фембёлыны 
бынат. Ёрдёбон дугъы цы дыууё къахы уадысты, уыдон ныр размё 
нал комынц, цыма йё быны фёдыдагъ уыдзысты, афтё йём каст. 
Дзыхёй сыбыртт нал хауы. Цыма дзырдтыл ауёрдгё кодта дыууё 
боны йё фыртимё зёрдиагёй фёныхёстё кёнынмё. Уалынмё 
ёфсёйнаг дуары зивёггёнаг хъыррыст фёцыд ёмё байгом… Алик 
сабыргай ёрбахызт ёмё дуаргёрон лёугёйё баззад … Цёгёрианы 
къухы цы хёссинёгтё уыд, уыдон зёххмё ёрхаудысты ёмё йё 
сёрыл ныххёцгёйё йё тых, йё бонёй ныууынёргъыдта. Фегом 
сты йё риуы маст ёмё рыст. Ахёстоны сё ссёрибар… 

Ёхсёв баззадысты, фембёлынён сын рёстёгмё цы уат рад-
той, уым. Тая февнёлдта хъарм хёринаг цёттё кёнынмё. Семё 
цы хуынтё схастой, уыдонён Алик сё фылдёр хай, ахёстоны чи 
бадт, уыдонён барвитын кодта, иу хай та дзы дуаргёстён радта. 
Цёгёрианмё бирё зёгъинёгтё уыд, фёлё йе ‘взаг йё коммё нал 
кёсы. Раст цыма комы арынгыл ныхёсгё бакодта, уыйау фезмёлын 
нал комы, зёрдёйы арф ёнкъарёнтё йыл фётых сты. Куыд тагъд 
ёризёр… Алик йёхимидёг тыхст. Зын бамбёхсён сты ныйй-
арёгёй хъёбулы хъынцъымтё. Алик бёстон бафарста хъёубёстёй 
алкёй тыххёй дёр, ёмё йын сё Цёгёриан дзырдта фёд-фёдыл: 
Гёлёутён сё хистёр чызг смой кодта, Къубалты Сакройён фырт 
райгуырд, сё хъёуыхицауы сын аивтой, амбулаторийы бёстыхай 
сцалцёг кодтой, хъёумё ног фёндаг сарёзтой, знон Дзанёгатён 
сё чызгмё минёвёрттё уыд… мад ёмё фырт ёнафонмё зёрдиаг 
ныхёстё фёкодтой. Алик хуыссёныл йё сёр ёруагъта ёмё афы-
нёй. Цёгёриан сынтёджы фарсмё бандоныл ёрбадт. Не ‘фсёст 
хъёбулы уындёй ныййарёджы цёст. 

 Боны цъёхты Тая райхъал ёмё йё мады, Алик цы хуыссёныл 
фынёй кодта, уый фарсмё зёронд хъёдын бандоныл бадгёйё куы 
ауыдта, уёд хорзау нал фёцис, фёлё дзурын ницы сфёрёзта. Цы ма 
йын базонын хъуыд, Цёгёриан сынтёджы раз кёй сбон кодта, ёх-
сёв-бонмё йё цёст кёй не ̔ рцъынд кодта, уымён. Мад хъахъхъёдта 
йё хъёбулы фын. Йё фёллад уёззау къухтё бумбулитё фестадысты 
ёмё сё йё хъёбулы сёр лёгъзытё кодта. 

– Мамё, уазал куынё уыд, уёд ма йыл дё кёлмёрзён та цёмён 

бамбёрзтай? – сусёгёй йём сдзырдта Тая.
– Цёмёй ыл мё хъёбулы тёф баззайа… 

 ДЫУУÆ УДЫ
Куыддёр рынчындоны палатёйы дуар байгом кодтон, афтё мём, 

кёронёй цы хуыссён уыд, уырдыгёй разынд мёхи Нана. Хуыссы… 
хъёрзы… йё фёллад цёстытё мём ферттывдтой, ёмё, раст хур, фёс-
хох ныгуылгёйё, йё фёстаг тынтёй дуне батавынмё куыд фёхъавы, 
афтё мыл атыхст йё хъарм цёстёнгас. Мё бакъахдзёфёй мё мадыхоты 
зёрдётё суынгёг сты, ёмё сё нана ма фена, зёгъгё, алы къуымтём 
сёхи айстой. Ёхсёв йё разы фёбадынц, цырагъдарау судзынц, сё мад 
фёцёуы… 

Атыхстён мё Нанайыл, йё дёллагхъуыр нынныгъуылдтён. Ныр ёй 
иуцасдёр нал федтон. Ёваст фётыхст, ёмё йё рынчындонмё аластой. 

 – Нана дё агуры, фёнды йё, цёмёй йём ссёуай рынчындонмё, 
– загъта мё мад уыцы ёнкъард хъёлёсёй знон. – Абон дём уроктё 
ис, фёлё райсом хуыцаубон у, ёмё иумё ацёудзыстём. 

Сбадын мё кодта Нана йё фарсмё сынтёгыл ёмё мём бирё 
рёвдаугё фёкаст. Ай бынтон куы ёррынчын Нана, ёмё йын ёз 
уый ёнхъёл куынё уыдтён. Цыбыр рёстёджы фёстё низ йё 
кёнон райдыдта, Нана йё рыстытён нал быхсы ёмё йё дзыхы 
дзаг хъёр кёнын райдыдта. Ёз мё Нанайы хъёрёй дзургё дёр 
никуы федтон, йё быхсондзинад дисён куы баззад, уёд уый 
цавёр рыст у, раст цыма йё хуылфы дёлимонтё ёрцардысты 
ёмё дзы рёстёгёй-рёстёгмё судзинтё тъыстой, уыйау зынд 
фёрсырдыгёй. Йё цот, мё мад ёмё йё хотё, цъиутё сё мадёл 
карчы алыварс куыд атымбыл вёййынц, афтё ёрбагуппар сты. 
Иу сё дохтырмё фёфёдис, рёвдз, укол ын скёнут, йё рыстён та 
нал быхсы, зёгъгё. 

 – Хёстёгдёр-ма мём ёрбацу, мё къона, – сдзырдта мёнырдём 
Нана. – Хъуыды ма кёныс, хёдзары мын цы ёнкъард зарёг кодтай, 
уый? Азар-ма мын ёй ныр дёр…

Мё мадыхотё кёрёдзимё бакастысты. Мёнён дёр зарын мё 
хъуыдыйы кёрон дёр нё уыд. Фёлё … зарёг азёлыд… 

 Мё сёфт амонд, дёумё цёуын фёдисы,

Дёуён зарын мё зарджыты хуыздёр.
Дё фёндагмё ёз рухс тынтё ёлвисын,
Дё амондён нывонд кёнын мё сёр. 
Стъалытё бёрзонд арвыл куы хъазой,
Уёд дард хъуысы ёхсёрдзёнты нёрын.
Дыууё уды кёрёдзийы куы уарзой,
Уёд а зёххыл ёнцондёр у цёрын.

Йё фарсмё дзуццёджы ёрбадтён, йё галиу къух ын мё дыууё 
армы астёу бакодтон ёмё, цалынмё зарыдтён, уёдмё йё не суёгъд 
кодтон. Нана ёнцад хуыссыд, йё рыст дзы рёстёгмё ёрбайрох, ёмё 
йё цыма йё хъуыдытё дард кёдёмдёр ахастой, афтё мём фёкаст. 

Абон дёр мын ёнцой нё дёттынц цалдёр фарсты:
Цымё, цёуыл хъуыды кодта уыцы уысм Нана? Цымё, цы                      

уадис йё цёстытыл, цёмён ын уыд афтё адджын ацы зарёг? Кёд, 
мыййаг, йё рагон уарзт ёрымысыд. Ёви-иу кёд йё зындзёрдтытё 
йё зёрдыл ёрбалёууыдысты. Кёнё та – сусёг уарзт. Цавёр арф 
ёнкъарёнтё йын сног сты ацы лирикон зарёгмё? Мёхи Нана! Ме 
‘нёзонгё Нана. 

Уёдмё медицинон хо ёмё дохтыр дёр ёрбацыдысты. Фёстёдёр дох-
тыр мё мадыхомё иуварсмё фёдзырдта ёмё бамбарын кодта, нанайыл йё 
низ ёгёр кёй стыхджын ёмё йё хёдзармё аласын кёй хъёуы. Ома, нё 
бон ын ницыуал у, низ ёгъатыр у, ёмё йё мауал тухёнёй марут, зёгъгё. 

Уыцы тёккё йё сиёхстё йё фарсмё ёрбалёууыдысты ёмё йё, 
сё цёссыгтё сусёгёй ныхъуыргё, Ставд-Дуртём ёрластой. Ёмё 
куыннё, усы мад нё, фёлё сын хи мадау лёггад кодта Цёгёриан. 
Уый хуынёй кёй фёхаста колхозы быдыртём хорёфснайёнтё ёмё 
тауыны рёстёг, уыдонён нымёц нёй. Йё хистёр сиахс бригады 
сёргъы лёууы. Ёмё канд кёрдзыны хуыныл кём ёрлёууыдаид 
Цёгёриан, хёдётты хуыздёртё, къухмёрзён, цъындатимё. Ёмё та-
иу уалё хуымгёрётты хуынифтыгъдёй ёрбацёйцыд. Хъёдгёройнаг 
сиёхстё ёрцёуой, Бётёхъойыхъёуккаг сиахс – уайтагъд-иу фынг 
арёвдз, тёвд уёливыхтё пецёй иу иннёйы фёдыл гёпп кодтой. Йё 
уёздандзинад, йе ‘фсёрмдзаст кёуылты уыдысты. 

Ёвдём къласмё цыдтён, афтё мё Нана сахуыр кодта хыссё кёнын, 
адджын пирогтё фыцын, сё уёлё алыхуызон нывёфтыдтё кёнын, 
ног азмё басылтё фыцын, стёй уёд хёрдгёбыдтё кёнын… Ёмё 

цёмё нё арёхст мё Нана. Доныл цёхх куы азмёстаид, уёддёр дзы 
хъёрмхуыпп рауадаид, ёмё йё лёг адджынён бахордтаид. 

Нана ёррынчын, зёгъгё, хиуёттё, хъёубёстё, къабёзтё ёмызмёлды 
бацыдысты. Ёртё боны нём адём фёцыдысты рынчынфёрсёг. Нана 
хуыссыд мидёггаг уаты, къулмё хёстёг иунёгёй цы хуыссён уыд, уым. 
Гыццылёй-иу мё мады цёгаты куы баззадтён, уёд-иу нё дыууё дёр 
фёззёг ацы хуыссёны хъёццулы бын ныббырыдыстём хъёбыс-хъёбыс 
ёмё-иу нё комы тёфёй нёхи схъарм кодтам уазал хуыссёнты. Схуыс-
сыны размё та-иу, Зегуыдёты цёхёрадоны ‘рдём цы рудзынг цёуы, 
уый раз слёууыд ёмё-иу радиомё ёнёдзургёйё хъуыста, цалынмё 
йё даргъ дзыккутё фаста, уёдмё. Нанайён ахём даргъ дзыкку ис, уый 
мёнён мё фёсонырхёджы дёр нё уыд, уымён ёмё йё сёрбёттёны 
бынёй нё зындысты. Ёппынёдзух сё тымбылтыхтёй дардта. Хатгай нё 
сёртё хуырхёй дёр ёхсадтам. Мёнён хуырх йё тёфёй ёнёуынон уыд. 
Йё туаг тёф мын мё хурхы сёртё ёхгёдта. Фёлё Нанайы хъыджы дёр 
куыд бацыдаин!.. Мё фындзыл-иу дыууё ёнгуылдзёй ныххёцыдтён, 
ёмё-иу мын афтёмёй мё сёр Нана тасмё ныхсадта. Уый фёстё-иу 
мёнён дёр мё дзыккутё зёлдагау ёрттывтой. 

Хуыссы мё Нана мидёггаг уаты. Судзы ма фётёпфётёпгёнгё  
йё уды рухс… Йё хъёбултё алы къуымты ёмыр куыдёй кёуынц. 
Уёдмё мидёгёй райхъуыст, Нана Мёргъиты Маргойы агуры, зёгъгё. 
Цытё йын загъта, уый абон дёр ничи зоны. Уыцы ныхёстё Марго 
дёр мёрдтём йемё ахаста…

Фёдзырдта хицёнёй мёнмё. Адёймаг дё разы мёлёд, ёмё йын 
дё бон мацёмёй баххуыс кёнын уёд, цымё ма уымёй удхарёндёр 
зёххыл исты ис! Фёстаг… Алцы дёр фёстаг хатт…

Мё къух мын йё дыууё армы ‘хсён бакодта ёмё, уёззау улёфгёйё, 
архайдта истытё мын зёгъыныл. Адём ёддаг уаты сыбар-сыбур кё-
нынц, ёмё та кёддёр фёхъус вёййынц.  Ёрёджиау Нана сфёрёзта:

 – Ёз дё бирё уарзын, мё дзёбёх къона… Ма мё тёрс… хёстёгдёр 
мём ёрбабад. Зон, ёз дыл мёрдты бёстёйё хёрзаудён кёндзынён… 

Нана хурау изёрёй аныгуылд. Фёдзёхста ма мын, куы, дам, амёлон, 
уёд-иу дё фёндыр райс ёмё-иу мё чырыны уёлхъус ацёгъд уыцы зарёг. 

Нёй, нё сёххёст кодтон Нанайён йё фёстаг фёдзёхст: мё зёрдё 
уыйас хъёбёр нё разынд – нё бакуымдта уый табёты уёлхъус уадын-
гарз райсын мё къухмё. Фёлё Нана цыма йё ныхас ёххёст кёны…

СÆЙРАГДÆР МЫН У ИРЫСТОНЫ 
АККАГ ХЪÆБУЛÆЙ ФÆЦÆРЫН!

Сергей Меняйло нё республикёйы Сёргълёууёг куы ссис, уёдёй 
нырмё рацыд цыбыр рёстёг, фёлё, йё размё цы хёстё сёвёрдта, 
уыдон ёнтыстджынёй ёххёстгонд цёуынц царды алы къабазы дёр. 
Ёнёмёнг, сты, Ирыстоныл хорзырдём чи сахаддзён, ахём ахсджиаг 
ивддзинёдтё. Йё сёйрагдёр нысантё сты адёмы ёнёниздзинад, 
социалон уавёртё фёхуыздёр кёнын, экономикёйы рёзтыл куыст.

Сёрмагонд хъусдард цёуы дзыллон коммуникациты фёрёзтё, 
ирон ёвзаг ёмё литературёйы фарстатём. 

 – Сергей Иваны фырт, фыццаджыдёр, бузныг, ирон литера-
турон журналимё ёрныхас кёнынён рёстёг кёй ссардтай, уый 
тыххёй. Хъуыды кёндзынё, журнал «Мах дуг» куыд кадджын 
уыд де ‘рыгон азты, уый. 

 – Фарн уём бадзурёд, журналкёсджытё! Кёдфёнды дёр цёттё 
дён уемё зёрдиаг ныхасмё. Мё фёлтёрёй та куыд хъуамё ферох 
уа ирон литературон журнал! Нё хистёртё дёр ёй тынг зёрдиагёй 
кастысты. Хуыцау зёгъёд, цёмёй ма бирё азты дёр буц уа йё кё-
сёгёй ёмё автортёй!

– Ды схъомыл дё Алагиры фёрныг бинонты ‘хсён. Дё дзё-
нётыбадинаг мад Годжиты Татьянё куыста райдиан кълёсты 
ахуыргёнёгёй Алагиры 2-ём скъолайы, дё фыд Иван – проку-

Интервью

ратурёйы кусёг, уый фёстё та – адвокат, ёххуыс кодта тыхст 
адёмён. Цавёр фёдзёхстытё бадардтай дё зёрдыл дё ныййар- 
джытёй, дё хистёртёй? 

 – Раст зёгъыс, ёз райгуырдтён ёмё схъомыл дён Алагиры. Фылдёр 
бонтё ‘рвыстон мё мадымад Авдотиимё, хонгё та йё Нана кодтам. Нё 
сабибонтё мысгёйё, цёстытыл ауайы, нё сыхы цы бирё сывёллёттё 
уыд, уыдонимё нё рёстёг хъёлдзёгёй, ёнёмётёй куыд ёрвыстам, 
уый. Ирон ёгъдау, ирон аив ныхас сыхты куыд ёнхъёвзт, сыхбёстё 
хёларёй куыд цардысты, иууылдёр кёрёдзи куыд хорз зыдтой. 

Йё къухы стыр ёнтыстытё кёмён бафты, уый йёхицёй ма сёры-
стыр кёнёд. Нё алы ёнтыст дёр хистёрты фарнимё баст у. Бындур 
дын уыдон сёвёрдтой дё царды уёрёх фёндёгтён. Дёуён та дё хёс 
у ёдёрсгёйё цёуын сыл сарёхсын, дё алыварс чи ис, уыдоны дёр 
дё фёдыл уёлахизтём хонын. Хорз лёджы фёдыл, дам, мёргътё 
дёр фётёхынц, зёгъгё-иу дзырдтой нё хистёртё. 

Ёз кёдфёнды дёр хъуыды кодтон мё хистёрты сёрыл. Мё мад 
бирё фёлтёртё схъомыл кодта скъолайы, мё фыд бирё адёмён бах-
хуыс кодта. Ёз уыдтон уыцы хъуыддёгтё ёмё архайдтон, цёмёй мё 
ныййарджытён аккаг фырт уон, ууыл. Адёймагмё ёфсарм ёмё ёгъдау 
куы уа, уёд ма уымёй бёллиццагдёр цы уа зёххыл! Алы къахдзёф 
дёр бёрцёй баргё у. Нё хистёртёй нын ахём фёдзёхст баззад: «Дё 
хёдзарёй куы рацёуай, уёд бинонты кад хъахъхъёныс. Хъёуёй – уёд 
та хъёубёсты фарн. Ирыстонёй – уёд ёнёхъён Ирыстоны фарн».

Иухатт мё мадимё горёты уыдыстём. Нё ныхмё ёрбацёйцыды-
сты ацёргё ус йё фыртимё. Фырт цёуылдёр йё мадимё тызмёгёй 
дзырдта. Уый фенгёйё, мё мад ёрёнкъард ёмё мын афтё зёгъы: 
«Искуы ды мемё уыцы уагыл ныхас кёнын дё сёрмё куы ‘рхёссай, 
уёд уыцы тёккё бон мёлётыл разы дён». Уый ёз цёрёнбонтём 
мё зёрдыл бадардтон. Алы кёстёр дёр хъуамё зонд ёмё зёрдёйё 
ёмбара ныййарёджы фыдёбон ёмё йын аргъ кёнын зона!

Махыл стыр хёс ёвёрд ис – хъуамё бёрзонд хёссём, нё фыдёлтё 
нын цы ёгъдау равдыстой ёмё базонын кодтой, уый. 

Арёх фехъусын, кёстёртё иронау нё дзурынц, зёгъгё. Раст зёгъ-
гёйё, мёнён дёр мё кёстёртё тынг дёсны не сты иронау дзурынмё, 
уымён ёмё гуыргё иу ран ракодтой, хъомыл ёндёр ран систы, фёлё 
архайынц, фёнды сё иронау дзурын, ёмё сындёггай фёцалх сты. 
Алы хистёр дёр, фёнды йё ёви нё, дзуапп дётты йё кёстёрён. 

Ёз дёр скъолайы ирон ёвзаг нё ахуыр кодтон, фёлё йё мё бинонты 
‘хсён, ёхсёнады хъуыстон ёппынёдзух. Мё фыццаг ныхёстё дёр 
иронау загътон. 

 – Скъолайы фылдёр кёцы предмет уарзтай?
– Мё мад скъолайы кёй куыста, уымёй мёнён иннётёй зындёр 

уыд. Ёнё уарзгё мын нё уыд предметтё иууылдёр. Нё мын уыд 
бар ёвзёр ахуыр кёнынён дёр. Тынг бирё уарзтам музыкё, физикё, 
математикё, литературё, уырыссаг ёвзаг. Алцыдёр ахуыргёнёгёй 
аразгё у. Хыл дёр нём ныййарёджы хуызы кодтой, уарзгёйё. Мах 
уый ёмбёрстам, ёмё нё зёрдёты хёрам нё хастам нё ахуыргён-
джытём. Абон се ‘ппётёй дёр дён тынг бузныг.

 – Каст фёдё С. М. Кировы номыл ёфсёддон-денджызон 
уёлдёр ахуыргёнёндон, фёстёдёр та – Н.Г. Кузнецовы номыл 
ёфсёддон-денджызон академи, афтёмёй, иу ёнтыст иннёмёй 
ивгёйё, УФ-йы Президент Владимир Путины уынаффёйё нысан-
гонд ёрцыдтё нё бёстёйы ёфсёддон-денджызон флоты бёрнон 
бынаты, контр-адмиралы цинёй хорзёхджын суёвгёйё. Цыбыр 
рёстёджы фёстё уыцы цин раивтай вице-адмиралёй. Цас уды  
хъару ёмё лёгдзинады нысантё ранымадтон, дё цардвёндагыл 
мё цёст ахёсгёйё! Фёлё уёддёр адёймаг адёймаг у. Ау, никёд 
уыд ахём уысм, цёмёй дё зёрдёйы тас бацёуа?

– Афтё куы зёгъон, ёз никёд ницёмёй фётарстён, зёгъгё, 
уёд уый ёцёг нё уыдзён. Алы хёстон цауты архайын дёр ёрдуйё 
хидыл цёуынёй уёлдай нёу. Фёлё фылдёр фётёрсын мёхи фё-
худинаг кёнынёй. Ирон адёммё, уёлдайдёр та ёфсёддонтём, 
сёйрагдёр, кёй амёлдзынё уый нёу, фёлё куыд, цы уавёрты 
фёмард уыдзынё, тёппудёй ёви хъёбатырёй, дё адёмы сёрап-
понд ёви давёг ёмё гадзрахатёйцёуёджы гаккимё. Джыккайты 
Шамил ацы хъуыды хорз раргом кодта. Уый загъта: «Кёд хауём, 
уёд стъалыйау – бёрзондёй!» Мёлётёй нё тёрсын, уый алчидёр 
йё рёстёджы бавзардзён. Ёрмёст тёрсын худинагёй ёмё ёгадёй 
амёлынёй. Мё кёстёртён мё фёнды кадджын ёмё цытджын 
ном ныууадзын. 

 – Бирё бёрнон бынётты куыстай. 2014 азы Президент Владимир 
Путины уынаффёйё фидаргонд ёрцыдтё Севастополы губерна-
торёй. Дыууё азы фёстё дёхи фёндонёй суёгъд кодтай уыцы 
бынат. Уыцы рёстёг сдё УФ-йы Ёдасдзинады Советы уёнг, 

Федералон зылды сёргълёууёг. Дарддёр та – РЦИ-Аланийы 
Сёргълёууёг! Искуы уый ёнхъёл уыдтё, ёмё дё райгуырён 
Ирыстонён уыцы хуызы балёггад кёндзынё? 

– Никёд ёвёрдтон мё размё уыцы хёс. Фёлё, адёймагёй аразгё 
цы уа, уый хъуамё сёххёст кёна. Хъыгагён, бирётё уарзынц хица-
уы бынат бацахсын, фёлё сё ферох вёййы, уыцы бынаты бадёджы 
размё цы домёнтё ёвёрд ис, уыдон. Фылдёрхатт сёхицён ахём 
стыр аргъ фёкёнынц, ёмё сё, комкоммё сё размё цы хёстё ёвёрд 
ис, уыдон нал фендавынц. 

Фёзёгъынц, зёгъгё, хъуыддаджы бацёугёйё, дарддёр цы кёнын 
хъёуы, уый куы нал зонай, уёд размё иу къахдзёф акён. Алы ёнты-
стдзинад дёр цыбыр къахдзёфтёй райдайы. Иннётё цы зёгъдзысты, 
ууыл ёппынёдзух куы хъуыды кёнай, уёд дзы рауайдзён мидцоппай. 
Хуыцауы раз сыгъдёг уёнт дё хъуыдытё ёмё дё хъуыддёгтё, ёмё 
уёд дё фёндаг – раст!

– Цёмёй райдайы республикёйы Сёргълёууёгён йё райсом?
– Мё райсом ёмё мё изёр дёр кёрёдзи халдих сты. Ёз домаг дён. 

Фыццаджыдёр – мёхицёй. Боны кёрон мёхи ёрфёрсын, цы сарёзтай 
абон хорзёй, дё къухы цы бафтыд? Уыцы хъуыддаг цёуылнё сарёзтон, 
цы хъуамё саразон райсом та. Уымёй райдайы мё райсом дёр. Адёмы 
бёрны куы бацёуай, уёд лёгён нал бон фёфаг кёны, нал – ёхсёв. 
Фёфёнды мё алцыдёр цырддёрёй ацаразын, фёлё алкёд афтё нё 
рауайы.

 – Республикёйы сёргъы ёрлёугёйё, лыггёнинаг фарстатём 
дысвёлдёхтёй кёй бавнёлдтай, уый уайтагъд фёбёрёг. Цы дё 
сразёнгард кодта?

– Адёймаджы исты хёрзты бацёуын, хорздзинад ракёнын куы 
фёфёнды, уёд ём разыны тых дёр алы цёлхдурты сёрты ахизынён, 
йе уёнгты фёзыны Амыраны хъару. 

 – Ирыстоны ныры царды ахсджиагдёр хъуыддёгтё кёцы 
къабазы ис?

 – Алы къабазы дёр! Адёмы социалон уавёртё хъуамё хуыздёр уой. 
Фёлё нё фёндёгтё, доны фарстатё, хъёутё ёмё горётты уавёртё 
иууылдёр сты ёркёсинаг ёмё бёстондёрёй бакусинаг. Нё бон цы у, 
уый хъуамё саразём. 

Ирыстоны тынг хорз адём цёры, ёгъдауджын, мё мадымад-иу 
афтё загъта, ирон хёдзары цёхх, дон, кёрдзын ёмё цыхт никёд 

фёуыдзысты. Нё алыварс куы акёсём, уёд ёрцёудзыстём иу хат- 
дзёгмё – адёмы уавёртё фёхуыздёр сты, фёлё фаг – нё. 

 – Мё цёст ахастон, де ‘нтыстыты тыххёй цы бирё хёр-
зиуджытёй ёрцыдтё хорзёхджынгонд, уыдоныл: «Фыды-
бёстёйы раз сгуыхтытё»-йы цыппёрём къёпхёны орден, 
Александр Нев-скийы орден, ордентё «За боевые заслуги», «За 
военные заслуги», цалдёр майданы, номыл даргё дамбаца де 
‘фсёддон арёхстдзинад ёмё бёрнондзинады тыххёй ёмё ён-
дёртё. Дёхёдёг та дзы ёппёты стырдёр хёрзиуёгыл кёцы 
нымайыс?

– Алкёмён дёр дзы мё зёрдёйы сёрмагонд бынат ис, баст сты 
бёлвырд цаутё ёмё историимё. Фыццаг кёй райстон, уый мын, 
ёвёццёгён, фылдёр цин ёрхаста. Иууылдёр сты хёстон цауты 
архайыны тыххёй.

 – Цёмёй аразгё у ёнтыстдзинад?
– Фёллой, ныфс ёмё уёздандзинадёй. Иу иннёмёй йёхи бёрзонд-

дёр хъуамё ма ‘вёра. Иу адёмыхатмё дёр ахём зонд нёй, фёстёмё 
дзур, зёгъгё. Адон ёртёкъахыг фынгау сты. Иуёй дзы лёгцух куы 
уа, уёд фёлдёхгё кёны. 

Саби ма уыдтён, афтёмёй нё сыхы сывёллёттимё фёхыл стём, 
ёз нёхимё кёугёйё ‘рбацыдтён. Мё мадыхо Дуси (Мария) мын афтё 
зёгъы: «Мё лёппу, кёугё ма кён, кёугё, ныфс дём куынё уа, уёд 
дё карк истёй ‘фсон ахёрдзён». Фёлё мёнмё ныфс куынё уыдаид, 
уёд мё ницы рауадаид…

– Цы у лёджы амонд? Цавёр барёнтёй йё барыс?
– Амонд у, Хуыцауёй дын зёххыл фёцёрынён цы ёмгъуыд лёвёрд 

ис, уый рёстаг ёмё кадимё фёцёрын. 
– Ды уарзыс бокс, поэзи ёмё…
– Сёрибар цард! 
– Фёзёгъынц Достоевскийы ныхёстё, зёгъгё, рёсугъддзинад 

дуне аирвёзын кёндзён фыдбёллёхтёй. Цы хъуыды кёны уый 
тыххёй та ёфсёддон лёг?

– Дуне аирвёзын кёндзён, йё миддуне ёмё йё хъуыдытё рё-
сугъд кёмён сты, ахём бёрнон ёмё зонынджын адёймаг. Зёххыл 
адёймаджы цардёй зынаргъдёр ницы ис. Ёз, уынаффётё хёсгёйё, 
ёппынёдзух фёхъуыды кёнын, ацы хъуыддаг куыд сахаддзён адё-
мыл, кёд дзы, мыййаг, искёй хъысмёт фёцуддзён, уёд та… Бирё 

хъуыддёгтё адёймаг афойнадыл нё бамбары, уый фёстё та сё рёстёг 
аивгъуыйы… фёлё афтё хъуамё ма уа.

– Ног азы арфётё журнал ёмё йё кёсджытён, Ирыстоны 
цёрджытён ёмё нё хёлар адёмтён.

– Ирыстон хызт уёд рын ёмё фыдбылызёй! Нё алы Ног аз дёр уёд 
бёркадджын ёмё зёрдёрайгё! Ирыстоны кад бёрзонд чи хёссы, йё 
хорз хъуыддёгтёй йын ном чи кёны, уыдонён Хуыцау раарфё кёнёд! 
Нё кёстёртё Уастырджийы фёдзёхст уёнт! Не ‘гъдау ёмё нё кад нё 
разёй куыд цёуой! Ног азы ‘хсёв Иунёг кадджын Хуыцау кёй куывдтё 
айса, уый ёмбал Ирыстоны цёрджыты табутё дёр фёкёнёд! 

ХЕТЁГКАТЫ Оксанё

УЫРТАТЫ ТАЙМУРАЗЫ ФЫРТ 
СÆРМÆТ

Райгуырд 1999 азы Дёр-               
гъёвсы комы Фёзыхъёуы. 
Уым 9 къласы каст фёцис, 
стёй йё ахуыр адарддёр кодта 
Дзёуджыхъёуы 24-ём скъо- 
лайы. 

 – Фёстаг аз, иумёйаг пад-
дзахадон фёлварёнты размё, 
райдыдтон хъуыды кёнын мё 
райсомы дёсныйадыл ёмё 
сфёнд кодтон Хетёгкаты                 
Къостайы номыл университеты 
журналистикёйы факультет-
мё бафёлварын мёхи. Цыппар 
азы фёцахуыр кодтон уым, рай-
стон дзы зонындзинёдтё. Цы 
хорз у, ахём дёсны, ёмбаргё 

ёмё зёрдёхёлар ахуыргёнджытё дзы кёй кусы, уый. 
Уарзын аив дзырд, литературё, музыкё, ёрдз ёмё адёймаджы 

ёцёгдзинад ёнкъарын. Ёмё хатгай афтё рауайы, ёмё цавёрдёр 
хъуыдытё ёмё ёнкъарёнтё раивылынц гёххётмё уацмысты хуы-
зы, – зёгъы Сёрмёт. 

 Абон ахуыр кёны магистратурёйы ирон филологийы факультеты 
2-ём курсы литературёйы хайады. Уыимё ма кусы национ телеуы-
нынад «Осетия-Ирыстон»-ы уацхёссёгёй. 

 Йё фыццаг ёмдзёвгё ныффыста 13-аздзыдёй. 

Æрыгæтты æрмдзæф

     УЫРТАТЫ Сёрмёт

   АРТЫ ЗЫНГ
Арты зынг мӕ зӕрдӕ тавы,
Уазал маст фёци дӕлзӕхх,
Ихджын суг йӕ цӕссыг уадзы,
Арты тӕф тӕхы уӕлзӕхх. 

Халас зӕххы комыл бады,
Бӕстӕ урс хъӕццулӕй – тыд.
Мит лыстӕг гагатӕй уары,
Ногӕй та зымӕг ӕрцыд. 

         * * *
Нӕ удты нӕй сыгъдӕгзӕрдӕйы апп,
Уӕларвон хур, Хуыцауысконд цӕхӕр.
Нӕ удты нӕй ӕгӕрон уарзты тӕпп.
Нӕ туджы байсыст рагфыдӕлты ‘хсар. 

Хуыцауы ном нӕ ферох ис бынтон,
Нӕ зонд – къуындӕг, нӕ сӕнттӕ – дзаг мӕнгӕй.
Рӕдыд фӕндагӕй нал хизӕм ныронг,
Фыдӕлты фарн нӕ дадзинты – фынӕй. 

     УРС БӔЛОН
Урс бӕлон мӕнмӕ тӕхы, 
Цины хабар мӕм хӕссы.
Зонын, сау ӕмыр сӕфдзӕн,
Ногӕй уды зард хъуысдзӕн.  

 
Раст цыма мӕ уазал дур
Судзгӕ тынтӕй тавы хур,
Афтӕ хъарм кӕны мӕ риу
Уыцы рухсдар зараг цъиу. 

Уый мӕнӕн – мӕ ныфс, мӕ цин,
Царды рухсдӕттӕг, мӕ дин.
Ногӕй райдыдтон цӕрын,
Арвыл цӕргӕсау тӕхын. 

                   * * *
Зӕгъ-ма, ирон, дӕ цард, дӕ исбон
Цӕмӕ ӕрцыд, куыд уыдзӕн райсом? 
Мӕнгард ӕмӕ фыдвӕнд дӕ ныр,
Дӕ зӕрдӕ нал исы Хуыцауы мыр.

Ӕркӕс дӕхимӕ, ссыгъдӕг кӕн дӕ уд.
Дӕ хивӕнд ми ныууадз! Скув!
Ӕгъдауы фӕд дӕ рахиз фарс цӕуы,
Бӕрзонд цӕуы, уым Уастырджи лӕууы. 

              МЫДÆЙСÆРСТ ХЪАМА
Мӕнгард дӕлимон тых мӕ къухмӕ дары кард,
Фӕнды, цӕмӕй ӕдылы ми мӕ зӕрдӕ скала.
Мӕ бонты рыстыл зӕры судзгӕ цӕхх ‘мӕ арт. 
Мӕ хуылфы гуыры пиллон, калы уындӕй ала. 

Куыдзау хӕцы мӕ къахыл маст, мӕнгард хъуыды,
Фӕлӕ мӕ размӕ рацыд худгӕ, хъазгӕ, саби,
Мӕ сау ӕдылы зонд ныххауд хъӕлдзӕг мыды, 
Фӕлыгъд зындон, мыдыбындзӕй фӕтарст ӕрраби.

           ÆРГОМДЗИНАД
Цыдтӕн кӕдӕмдӕр сау ӕхсӕвы балцы.
Цӕмӕдӕр ӕз мӕ цӕст сдардтон арвмӕ,
Бӕрзонд мӕ сӕрмӕ иу бӕлццон цыдис,
Уый рухс тыдта мӕ тар фӕндаджы раз.
Мӕ амонд, уарзгӕ, худгӕ, мидбыл худт,



47

Йӕ ӕртдзывдзаст мӕ уды сӕрты ахызт,
Мӕ уды ахызт рухс ӕргомдзинад. 

                 У ИРОН!
Кӕд ирон мыггаг хӕссыс,
Кӕд ирон зӕххыл цӕрыс,
Зон ирон лӕджы ӕгъдау!
Зон нӕ фыдӕлты ӕвзаг!

 
Кафгӕ рацу махмӕ тагъд,
Рагон симд ӕрсимӕм мах.
Уадз, цӕгъдӕд ӕнусты цагъд,
Уадз хъуысӕд нӕ Иры зард! 

               * * *
Нӕй цӕрӕн
Уӕздан лӕгӕн,
Арвы бынмӕ абон. 

Нарты фарн,
Ӕгъдау мӕ ‘фсарм
Дард кӕмдӕр лӕууынц.

Цард – мӕнгард,
Ӕрцыд та рад,
Бадӕтты йӕ марг. 

Нӕй ӕууӕнк.
Рӕстуд та – мӕнг,
Удтыл бады сау сынкъ.

Бирӕгътӕ,
Ӕгъатыртӕ,
Ногӕй Иры адӕмтӕ. 

Хицӕуттӕ,
Фыдызнӕгтӕ,
Хиуарзон ӕлдӕрттӕ.

Давджытӕ,
Гуыбындзӕлтӕ,
Бухъкӕнгӕ цӕрынц.

 
Иннӕтӕ,
Хӕлӕггӕнгӕ,
Фыр мӕстӕй фыцынц. 

Аннӕтӕ та, 
Койгӕнгӕ,
Хахуыртӕ мысынц. 

Афтӕмӕй
Сыл зарджытӕ 
Бинӕгтӕ кӕнынц.  

ХЪЕСАТЫ Валодя 

 САНАТЫ СЕМ
Ирон адёмы иумёйаг хъуыдытё, сё зондахаст, сё сагъёстё, сё 

бёллицтё, сё хорз ёгъдёуттё фыдёлтыккон хъёздыг, мидисджын 
таурёгътё ёмё ёмбисёндтимё лёвёрд цыдысты фёлтёрёй-фёлтёр-
мё, ёнусёй-ёнусмё, куыд ёппёты зынаргъдёр хёзнатё, афтё. Ёмё 
сын стыр аргъ кёнгёйё, XIX ёнусы, стёй XX ёнусы фыццаг ёмбисы 
ирон интеллигенцийы раззагдёртё, уёлдайдёр та литератортё, фи-
лологтё, историктё, этнографтё ёнувыдёй ёмё зёрдиагёй ёмбырд 
кодтой цыкурайы фёрдгуытау адёмон сфёлдыстады зёрин хёзнатё. 

Хъыгагён, ныр уыцы ахсджиаг куыстмё хъёугё ёргом здёхт нал 
цёуы. Адёмон сфёлдыстадёй ёмбырдгонд цы ’рцыд, уыдонёй дёр ма 
ис, мыхуыргонд чи нёма у, ахём къухфыстытё, чи сё ёмбырд кодта, 
уыдоны ёвёрёнты. Уыдон та ирон адёймаджы удыхъёд хъёздыгдёр 
кёнынён стыр ахъаз кёй сты, уый дызёрдыггаг нёу. 

Ёмбисёндтё ёмё таурёгътёй адёмы царды чи ныффидар вёййы 
ёмё адёмон сфёлдыстад чи свёййы, уыдон ёнустём сёхицён скё-
нынц аккаг бынат ёппётадёмон культурёйы къёбицы, аргъ кёмён 
нёй, ахём хёзнаты ёмрёнхъ. Уыдонёй сты Санаты Семы ёмбисёндтё 
ёмё таурёгътё дёр. Нё номдзыд, нё разагъды лёг, нё дзырддзёу-
гё фыдёл Семы ёмбисёндтё ёмё таурёгътё хистёртён дёр ёмё 
кёстёртён дёр сты зонды хос, ёмё хъуамё рохуаты макуы уой. 

Ирон адёмон сфёлдыстады Санаты Сем ахсы зынгё бынат, фёлё 
йём нё фольклористты ’рдыгёй нырма ёмбёлгё цёстёнгас здёхт 
не ’рцыди. Афтёмёй ирон адёмёй тынг арёх фехъусён ис, стёй аив 
литературёйы дёр бакёсдзынё: «Семау дёсны», «Сем басгуыхт», 
«Исты Сем дён?», «Семау ёппёт зоны» ёмё бирё ёндёр ахёмтё.

Семы ёмбисёндтёй ёмё базырджын ныхёстёй ёрхёссём иу 
цалдёр: «Ахём дуне скёндзён, ёмё зонд мады гуыбынёй хёсдзы-
сты», «Лёппу дзураг ёмё чызг ёфсины рёстёг ёрцёудзён», «Куыд- 
фёстагмё зымёг ёмё сёрд сёмхёццё уыдзысты», «Ахём рёстёг 
ёркёндзёни, ёмё сылгоймаг нёлгоймагыл стых уыдзёни, зондамонёг 
ын суыдзёни, лёг йё худён дёр хицау нал уыдзёни, ёмё бёстысёфт 

Адæмон сфæлдыстад

4 Мах дуг №12 2021

цёудзёни» ёмё афтё дарддёр. Ирон лёджы тыххёй Сем арф хъуыды 
кодта. Профессор Хацырты Ёмзор йё чиныг «Аланика – мудрость 
народа»-йы фыссы: «Санаты Сем дзырдта: „Ирон лёг цёсгомджын 
у ёмё йё сафёгён йё бон афтё зёгъын нёу: Алё-ма, ай мын цы ми 
кёныс? Зёхх адёмён ёхсёны у, адём иу донёй хъомыл сты“. Ирон 
лёгён ных нёй, йё цёсгом ёй нё уадзы». (Анзор Хачиров. Аланика 
– мудрость народа. Владикавказ, «Иристон», 1999. – 120 ф.). 

Бёркадкъух ёфсины Сатанаимё куыд фёбарынц, зондджын лёджы 
– Уырызмёгимё, дёсны зарёггёнёджы — Ацёмёзимё, хъаруджыны 
– Сослан ёмё Батрадзимё, афтё зондджын адёймаджы, цы ’рцёудзён, 
уый чи фёзоны, уый та фёбарынц Санаты Семимё. 

Ёмё уый хуымётёджы нёу. Семимё цы ёнёкёрон бирё таурёгътё 
ёмё ёмбисёндтё баст сты, уыдон дзурынц, зёгъгё, Сем зыдта, цард 
куыд уыд, куыд у ёмё куыд уыдзён, уый. Зыдта мёргъты, сырдты, 
зайёгойты, хилёгойты – ёппёт цёрёгойты ёвзёгтё. Адём-иу зон-
дёй фарстой Семы, ёмё-иу сын уёд уый дёр Эзопау цыргъёвзагёй 
лёвёрдта комкоммё кёнё фёсномыг дзуаппытё. 

Санаты Сем дёр рагон грекъаг ёмбисёндтё фыссёг Эзопау (Эзоп 
цардис ног эрёйы агъоммё VI – V ёнусты) у цёугёцардгёнёг, хётёг, 
бёстыл зилёг зонынджын адёймаг. Зыдта ёрдзы ёмё царды сусёг-  
дзинёдтё. Уыд цыргъзонд, дзырдарёхст. Уыцы миниуджытё зёрдыл 
даргёйё, Абайты Васо йё уырыссаг-ирон дзырдуаты дзырд «мудрец» 
ратёлмац кодта афтё: дёсны, зондджын, «Сем». Мёнмё гёсгё Семмё 
«мудрец»-ёй «пророк» (пехуымпар) хёстёгдёр лёууы. Цы уыдзён, 
цы ’рцёудзён, уый чи зоны, уый пехуымпар у. 

Ахуыргёндтё Блиты Макс ёмё Бзарты Руслан дёр сё чи-
ныг «Ирыстоны истори...»-йы Санаты Семы хонынц «пророк, 
мудрец». 

Семы ёрдзон стыр ёмё бирёкъабазджын курдиат дызёрдыггаг 
нёу. Фёлё ма зёгъын хъёуы уый дёр, ёмё Семы номимё баст кёй 
цыдысты ёндёр курдиатджын, дзырддзёугё, дёсны, куырыхон лёгты 
цыргъ ныхёстёй ёмё ёмбисёндтёй бирётё. Ахём курдиатджын, 
кадджын лёгтё бирё хъёуты уыдис. Фёстагмё Санаты Семы сурёт 
ссис ёппётадёмон иумёйаг сурёт, уырыссагау «нарицательный 
образ» кёй хонынц, ахём. 

Уыцы миниуёг арёх ёмбёлы, ома сёйраг геройы фёхуыздёр, фё-  

хъёздыгдёр кёнынц, йёхимё цы миниуджытё нё уыд, ахёмтёй. Афтё 
рауайы аив литературёйы, историйы, адёмон сфёлдыстады сёйраг 
геройты сурёттё аразгёйё. Афтё арёзт у, мёнмё гёсгё, Санаты Семы 
сурёт дёр, ёмё Санаты Сем ссис иумёйагон, ёппётадёмон лёг, зонда-
монёг, зынаргъ, кадджын пехуымпар. Тынг зын сбёлвырд кёнён у, Семы 
ныхёстёй, ёмбисёндтёй, таурёгътёй ёндёр автортё кёмён уыд, уыдон. 

Адёмы, искёцы нацийы сагъёстё, сё зондахаст, сё бёллицтё 
равзёрынц иу курдиатджын, генион лёгмё ёмё уый номыл ахёлиу 
вёййынц ёппёт дзыллётыл. Ахём курдиатджын ирон лёгтёй иу 
уыд Санаты Сем дёр. Йё хъуыдытё уыдысты бирёвёрсыг, парахат, 
ёргом, сёрибар ёмё ёнцонёмбарён. Дзырдта рёсугъд, хъёздыг 
ёмё зёрдёмёхъаргё ёвзагыл. Адём, дам-иу ём хъусынёй не ’фсёс- 
тысты, хайджын уыд ораторы дёсныйадёй, ёмё-иу, кёимё ныхас 
кодта, уыдонимё хёрз ёнцонёй уайтагъд ссардта иумёйаг ёвзаг. 
Адём ём хъуыстой цымыдисёй, уымён ёмё дёсны пайда кодта 
фыдёлты таурёгътёй, ёмбисёндтёй, фёсномыг ныхёстёй, дзырды 
аив фёзилёнтёй. Уыцы аив мадзёлттёй пайда кёнын дёр ёвдисён 
у йе стыр курдиатён ёмё йё дзырдамондён. Ёмё нын йё ныхёстё 
баззадысты афоризмты хуызы, сты тёлёссаг. 

Ёппётзонаг уыдис Сем. Суанг ма йёхёдёг кёд, цы бон амёлдзён, 
уый дёр зыдта. Хёхтыл, рёгътыл, хъёутыл зилгёйё, Ручъы ёфцёгёй 
Захъамё куы ’ркасти, уёд фондзуёладзыгон аргъуанмё ёнкъардёй 
бирё фёкасти, стёй уёд загъта: «О, дёлё аргъуан, иннё майрёмбо-
ны дёуён дё кёлён бон у, мёнён та мё мёлён бон у». Ёмё, дам, 
ёцёгдёр, иннё майрёмбоны ныккалдис Захъайы зёронд аргъуан. 
Уыцы майрёмбоны амарди Санаты Сем дёр. 

Стыр хъуыдытё-иу равдыста, раргом кодта фёсномыджы, ёмбёхст 
ныхасы, дзырдёппарёны, бакой кёныны, ёрдёгёмбёрст ныхёсты 
фёрцы. Кёй зёгъын ёй хъёуы, Семы ёмбёхст, сусёг хъуыдытё, 
нывёфтыд ныхёстё адём се ’ппёт не ’мбёрстой. Ёмё-иу сё уёд 
кёнё Сем йёхёдёг, кёнё йе ’мдзугёнёг дёсны, зондджын лёгтё 
раиртёстой, бамбарын кодтой. 

Ёмбёхст хъуыдытёй, фёсномыг ныхасёй арёх пайда кодтой Нар-
ты кадджыты сёйраг архайджытё Уырызмёг, Сатана, Сырдон ёмё 
иннётё дёр. Нарты Уырызмёг йё хёстон хиндзинады, йё дёлгоммё 
ныхасы ёмё Сатанайы цыргъ зонды фёрцы фервёзтис мёлётёй,                                          

Саденджызы ’лдармё уацары куы бахаудис, уёд («Уырызмёджы фёстаг 
фосы сконд»). Уыцы мадзалёй дёсны пайда кодтой нё фысджытё дёр. 
Зёгъём, Хетёгкаты Къоста «Уёлмёрдты»-йы, Брытъиаты Елбыздыхъо 
пьесё «Хазби»-йы (Хазбийы фыдфынтён Нанайы дзуапп)... 

Сем уыди мёлгъёвзаг. Адём-иу ыл ёмбырдтё кодтой, хъусынёй 
йём не ’фсёстысты, уарзтой йё, нымадтой йё. Йё ныхас – мидисджын, 
сурётджын, цыбыр, ёлвёстхъуыдыджын. Алёмёттаг дёсны уыд 
ёвёджиауы, нёуырнинаг хабёрттё ёмё цаутё дзурынмё. Адёй-
маджы аиппытыл ёмё лёмёгъдзинёдтыл кодта худён, хъазён, 
хёларзёрдё ныхас. 

Семы ёмбисёндтё, таурёгътё ёмё базырджын ныхёстё-иу царды 
кёй ёрцыдысты, уый тыххёй йыл адём ёууёндыдысты: фарстой йё 
уынаффёйё, ёмё сын уый дёр уыд хорз зондамонёг. Суанг ма йё 
бирё хъёуты Ныхасы хистёртё дёр фарстой зондёй. 

Фыссынад нём куы нёма уыд, уёд адёмён ёрдз зоныны, цард зо-
ныны хуыздёр фёрёзтёй иу уыд Семы зондджын, арфхъуыдыджын 
номхёссёны ёмбисёндтё ёмё таурёгътё, йё базырджын ныхёстё. 
Сем уыд стыр курдиаты хицау, уымён афтё дардыл ёххёстысты йё 
хъёздыг зонындзинёдтё. Ёгёрон бирё уарзта йё адёмы ёмё сё 
цёстуарзонёй зонгё кодта, йёхёдёг цы бирё диссёгтё зыдта, уыдо-
нимё: уый тыххёй зылди йе ’мдзугёнджытимё ирон хъёутыл, куыд 
Цёгат Ирыстоны, афтё Хуссар Ирыстоны дёр. Адём дёр ёй зыдтой, 
уарзтой, ёмбырдтё йыл кодтой ёмё йём зёрдиагёй хъуыстой.. 

Семы ёмбисёндтён ёмё таурёгътён сё сёйраг мидис вёййы 
баст адёмы цардимё, адёмы хъуыддёгтимё; стёй уёд та – ёрдзы 
фёзындтимё, сырдты ёмё мёргъты миниуджытимё, сё ахастдзинёд-
тимё. Йе ’мбисёндты ёмё таурёгъты ис ёцёгдзинад, реалон цаутё, 
ис дзы, мифон бындурыл арёзт чи у, ахёмтё дёр. Сё ахадындзинад 
стыр уыд, ёмё ма дзы бирётё сты абон дёр актуалон. 

Санаты Семы фёлгонц у адёмы хъуыдытё ёвдисёг лёджы фёл-
гонц. Семы сурёт хорз, зёрдёмёхъаргё ёвдыст цёуы Джыккайты 
Шамилы пьесё «Санаты Сем»-ы. Шамил ма йё пьесё фёхайджын 
кодта абоны мёнгард, фёлдурёджджын фыддуджы тёвагёй дёр. 
Сем ахём дзуапп дётты йё монолоджы фарст, фидёны та цы уы-             
дзён, зёгъгё, уымён: «Адёмыл зыд бафтдзён. Ёфсис нал зондзысты 
ёмё сырдтау кёрёдзи хёрдзысты. Давджыты хондзысты амалджын. 

Худинагыл ничиуал худдзён. Фыдгёнёгён макёзёгъёг нал уыдзён. 
Хётаг чызг уыдзён кадджын. Хъахбай сыл – фёткёвёрёг. Ёвзёр 
хъаст кёндзён йё фыдёлтёй, ингёнтё къахдзён ёмё стджытыл 
кафдзён. Адёмы Ныхасы къёзёнёг уыдзён дзурёг, хёсты заманы 
тёппуд – тохмё сидёг. Гёртамхор уыдзён тёрхонгёнёг: йё усы ус 
чи у, уый – уынаффёгёнёг. Бынхортё Иры зёхх уёй кёндзысты не 
знёгтён». (журнал «Ирёф», 1998 аз, № 4, 91 ф.) 

Ирон адёмён сё цардвёндаг зын ёмё тёссаг уыд, фёлё уёддёр 
нё рох кодтой сё рагфыдёлты адёмон сфёлдыстады сызгъёрин 
хёзнаты, уыдонимё Санаты Семы цымыдисаг зондамындты дёр, 
уымён ёмё сын ёххуыс уыдысты йё цыргъзонд ёмё арфхъуыдыджын 
ныхёстё; адём сыл ёууёндыдысты, уарзтой сё ёмё сё лёвёрдтой 
фёлтёрёй-фёлтёрмё. Йе ’мбисёндтё ёмё таурёгътё арф хъардтой 
адёмы зёрдёмё, ёфтыдтой сын сё ныфсыл ныфс: уый ма ноджыдёр 
уыд уый фёрцы, ёмё сё дзырдта зёрдёргъёвдёй, ёнё гуырысхойё 
курдиатджын, мёлгъёвзаг Сем. Адём-иу хуыздёр базыдтой, сё ал-
фамбылай цы ёрдз ис, уый, йё сусёгдзинёдтё. 

Сем йе ’мдзугёнджытимё, уыдон та-иу уыдысты дыууё лёгёй 
дыууадёс лёджы онг, хъёутыл зилгёйё, дзырдта адёмён, цёмёй 
цёрой хёларёй, кёрёдзи уарзой, хъахъхъёной ёрдзы хъёздыг-  
дзинёдтё; цёмёй сё хъус дарой се ’мзёххон мёгуыртём, ёххуыс 
сын кёной; цёмёй сё уырна, хуыздёр цард кёй ёрцёудзён, уый, 
кёй фёуыдзысты фыддуг-фыдзамантё. 

Кёй зёгъын ёй хъёуы, Семы рухстауён куыст зынаргъдёр, хъёу-
гёдёр уыд, йёхёдёг цы заманы цард, уёд, скъолатё нём куы нёма 
уыд, адём кёсын-фыссын куы нёма зыдтой, уёд. 

Цы зонём Семы царды тыххёй? Ёрмёстдёр зонадон ёгъдауёй 
ёнёсбёлвырдгонд ёнхъёлён ныхёстё. 

Санаты Сем кёд ёмё кём райгуырдис, уый, мёнмё гёсгё, бёлвырд 
нёма у. Ис ахём хъуыды, цыма дыууёсёдё азы размё райгуырдис. 
Фёлё уыцы хъуыды зонадон ёгъдауёй нырма ничи сбёлвырд, ничи 
сфидар кодта. Чи зоны, бирё ёнусты размё райгуырд: ёбёлвырд 
ныхёстёй фидар, бындурон хатдзёгтё кёнён нёй. Уёдё йё райгуы-
рён бынаты тыххёй дёр ис цалдёр хуызы: Куырттаты комы, Хохы 
Санибайы, Захъагомы Мидёггаг Санаты хъёуы. Чи зоны, ис ма ёндёр 
бынёттё дёр. Кёцы сё у раст? Кёцы хъёуы райгуырд Санаты Сем? 

Ёви Санаты Сем легендё у? Кёд ёй адём сёхёдёг ёрхъуыды кодтой 
ёмё йын сёхёдёг радтой ахём уёлёрдзон миниуджытё: кёд дзы 
сёхёдёг сарёзтой сёхицён пехуымпар?.. 

Кём райгуырди Санаты Сем? Уыцы фарстайён цалдёр ёнхъёлён 
дзуаппы ис, фёлё дзы иуён дёр ахадгё ёвдисёйнаг, наукон бындур 
нёма ис, уымё гёсгё сын бауырнинаг хатдзёгтё схонён нёй. Мёнмё 
дзы растдёр кёсы, афтё чи фыссы, райгуырди Захъагомы Мидёггаг 
Санаты хъёуы, зёгъгё, уыдоны вариант. Цёмён? 

Фыццаг. Сёрмагондёй Санаты мыггаджы номыл дыууё хъёуы – 
Дёллаг Санат ёмё Мидёггаг Санат – ёрмёст Захъагомы ис. Абон дёр 
ма уым сты сё фыдёлтыккон цыртдзёвёнтё, хъёууёттё, хё- дзёртты 
хёлдтё, мёсгуыты къултё, къёйдурёй амад бырутё... Санаты ком ис 
Захъагомы (стыр комён ма йёхи мидёг ис къаннёг кёмттё). Комён 
йё галиу фарс у Ресы хох, йё рахиз та – нёудзарёй ёмбёрзт бёрзонд 
хохы сёрыл Ресы хохы бакомкоммё Рухс Алардыйы кувёндон. Захъ-
айё Санаты коммё ис дыууё километрёй фылдёры бёрц, хуссардёр. 
Комы рёбынмё ̔ ввахс ис хъёу Мидёггаг Санат, комы кёрон та – хъёу 
Дёллаг Санат. Уыцы хъёуты ма Санатёй фёстёмё цардысты Лацой-
тё, Хъесатё ёмё ёндёр мыггёгтё. Абон дёр ма Захъагомы чи цард 
ёмё ма дзы чи цёры, уыдон хорз хъуыды кёнынц, Санаты мыггаджы 
зёххытё, Санаты хуымтё, Санаты уыгёрдёнтё, Санаты дарёнтё кём 
уыдысты, уый. Мидёггаг Санаты ис Ресы Уастырджийы кувёндон дёр. 

Дыккаг. Санаты комёй рахизёны Захъамё фёзилёны дзёбёх фёз-
гонды та ис Дёллаг Санатмё хёстёг Санаты Дзуары кувёндон. Куывд 
ын кодтой алы аз дёр сусёны мёйы. Куывдмё йём цыдис бирё адём 
Захъагомы хъёутёй. Ёз дёр цалдёр хатты уыдтён Санаты Дзуары 
бёрёгбоны хёсты фёстё азты, сёрды каникулты-иу Захъайы куы 
уыдтён, уёд. Ирыстоны ма Санатён искуы ахём сёрмагонд кувён-
дёттё ис? Не ’нхъёлын. 

Ёртыккаг. Захъагомы цёрджытё, уёлдайдёр хистёр кары адём, 
Семы тыххёй дзырдтой, куыд се ’мкоймаг лёг, афтё. Бирё зыдтой 
Семы ёмбисёндтёй, пайда сё кодтой сё ныхёсты, сё царды. Афтё 
ёнёгуырысхойё никуы ёмё ничи дзырдта, Сем кём райгуырд, уый 
тыххёй: Сем райгуырд Мидёггаг Санаты. Уыцы ныхас-иу фидарёй 
загътой Захъагомы зёронд лёгтё, уёлдайдёр та Хъесаты Дохцыхъо 
(зындгонд ахуыргонд-этнограф Калоты Барис куыд фыссы, уымё 

гёсгё, Дохцыхъо фёцард 125 азы, уыд уырыссаг-туркаг хёсты хъа-
зуатонёй архайёг). 

Уыцы бёлвырддзинёдтё хынцгёйё, ёз дёр ёрцыдтён ахём хат-
дзёгмё: Санаты Сем райгуырди Захъагомы Мидёггаг Санаты хъёуы.

Санаты Семы райгуырды ёмё йё номы тыххёй цы таурёгътё ис, 
уыдонён сё иутё ёрымысгё сты, тыхарёзт, аргъёутты куыд вёййы, 
афтё. Уымё гёсгё сын иумёйагёй ницы ис, цардёгас чи уыд, йё 
адёмимё чи царди ёмё сын чи ёххуыс кодта, уыцы лёгимё. 

Йё райгуырды тыххёй ёрымысыдёуыд ахём аргъау. Ус ёмё, дам, 
лёгён гуырдис ёрмёст лёппутё, ёмё-иу куыддёр райгуырдысты, 
афтё амардысты. Ёвдём лёппу куы райгуырд, уёд ёй уырыссаг 
лёджы амындмё гёсгё хуыйы сойё байсёрстой, ёмё удёгасёй 
баззад. Ном ыл сёвёрдтой Сем, уырыссаг лёг, дам, «семь» загъта, 
ома ёвдём. Ёмё уыцы ус ёмё лёгмё уырыссаг уазёг афёдз раздёр 
куы бафтыдаид, уёд сё фыртыл хъуамё ном «шесть» сёвёрдтаиккой? 
Ацы аргъау ёрымысёгён ёфсон фёци, ирон ном Сем ёмё уырыссаг 
нымёц «семь» ёмзёлд кёй кёнынц, ёмхуызон кёй хъуысынц, уый. 
Фёлё уый рёдыд хъуыды у. Ёмзёлд бирё дзырдтё кёнынц, афтёмёй 
сё хъуыдымё гёсгё, сё нысаниуёгмё гёсгё сты бынтондёр хицён 
ёмё хицён дзырдтё. Зёгъём: ирон дзырд «хор» (хоры къуту) ёмё 
уырыссаг дзырд «хор» (мужской хор), ирон дзырд «бал» (бал бёлас) 
ёмё уырыссаг дзырд «бал» (бал-маскарад). Адёймаджы нёмттёй 
бирётён сё равзёрд тынг зын раиртасён у. Уыдонёй у Семы ном 
дёр, ёмё йё равзёрды тыххёй мысёггаг ныхёстё ницы пайда сты. 

Семён йё фыды ном дёр чи хоны Бердыхъ (афтё фыссы Ёлборты 
Барысби), чи йё хоны Мырзахъон (Беджызаты Дудар), чи цы. Ахём 
алыхуызон зондахаст ис йё мады мыггаджы тыххёй дёр: Ёлборты 
Барысби йё хоны Санахъотёй, Беджызаты Дудар та йё хоны Хъай-
тыхътёй (журнал «Фидиуёг», 1964 аз №6; 1981 аз, №11). 

Фыссёг Хъайтыхъты Азёмёт зёгъы: 
«Таурёгъон лёг, Хайтыхъты хёрёфырт, Санаты Сем, дам-иу афтё 

загъта: 
– Цытджын Ходы фарнён сёфён нёй, уый у фёстагмёйы цёрён 

бынат»  (Хъайтыхъты Азёмёт, Ход. Таурёгъ ёмё цард.  Дзёуджы-  
хъёу, «Ир», 1998 аз. – 123 ф.). 

Ёндёр мыггёгты хёрёфырт ёй чи хоны, ахёмтё дёр ис. 

Уыдон дзурёг сты ууыл, ёмё Семы цардвёндаг бёлвырд кёй 
нёу. Йё райгуырды хабар дёр ёрымысгё у. Зын бауырнён у: мады 
гуыбынёй сывёллёттё судзгёйё гуырдысты, сё «хъёлёстёй-иу 
зынджытё схауди»; ёвдём сывёллон Сем дёр судзгёйё райгуырд, 
фёлё, дам, фервёзт. Уый легендё у.

Куыдфёнды куы уа, уёддёр Санаты Сем ирон адёмы царды, нё 
адёмон сфёлдыстады, ирон литературёйы бацахста йёхи сёрмагонд 
бынат ёмё дзы цёрдзён фёлтёрёй-фёлтёрмё, ёнусёй-ёнусмё. 
Уымён, ёмё Сем у ёппёт ирон адёмы иумёйаг зынаргъ хёзна, ёмё 
хъуамё нё культурёйы хёзнадоны ссара йёхи аккаг бынат. 

Адёмы ахастдзинёдтё, ёрдзы сусёгдзинёдтё аив ёмё рёсугъд 
ёвдыста Санаты Сем йё дёсны ныхёсты, йё дёсны таурёгъты. Уы-
донён ис егъау удварнон-зондамонён нысаниуёг. Скойы, ёмбарён 
ныхасы фёрцы дё хъуыдытё де ’мныхасгёнёгён бамбарын кёнын 
ирон адём рагёй дёр хонынц Семы ёвзаг, хатиаг ёвзаг. Семы ёвзаг 
ёмё хатиаг ёвзаг, мёнмё гёсгё, сты иу, кёнё та бынтон хёрз хёстёг 
ёвзёгтё, сусёг ёвзёгтё, ёрмёст сёрмагонд адёмы къорд кёй ём-
бёрстой, ахёмтё. Абоны царды дёр уыцы фёсномыг, сусёг ёвзагёй 
пайда кёнынц бирётё, суанг ма ёрыгон фёсивёд дёр. Усгур лёппуйы 
ус ракурын фёнды, фёлё йё куыд зёгъа йё мадён – ёфсёрмы кёны. 
Иубон та йё мады раз ёрлёууыд ёмё йём, зёхмё кёсгёйё, дзуры: 

– Нана, цыдёр зёгъынмё дын хъавын ёмё... 
– Зёгъ, зёгъ, мё къона, хъусын дём. 
– Ме ’мгёрттё устытё хёссынц, чындзёхсёвтё кёнынц... 
Нё ныхасы уаг, нё литературё тынг хъёздыг, тынг аив кёнынц 

Семы ёвзаг, хатиаг ёвзаг — сусёг, фёсномыг ёвзёгтё, ёмё сё пайда 
кёнын хъёуы дёсны, арёхсгё. 

Семы сфёлдыстад нырма ёмбырдгонд нёма у. Хицён таурёгътё 
ёмё ёмбисёндтё дзы искуы-иу хатт фёзыны чингуыты, журналты, 
газетты... Фёлё уыдон дёр се ’ппёт иумё хицёнёй мыхуыры никуы 
рацыдысты. Ёмбырдгонд дзы чи нёма ’рцыдис ёмё сёфынёй тас 
кёмён у, уыдон та цас сты? 

Нё культурон царды стыр цауыл банымайён уаид, Санаты Семы 
сфёлдыстад хицён чиныгёй куы рацыдаид, уёд уый. Бёлвырд фё- 
хъёздыгдёр уаид нё фольклор. 

Ирон адём рагёй-ёрёгмё дёр стыр аргъ кодтой лёджы ныхасён. 

Хорз зыдтой дзырды нысаниуёг, йё ахадындзинад. Дзырдён йё бон 
у адёймаджы мёрдтём барвитын, мёрдтёй раздахын, рынчыны 
сдзёбёх кёнын, ёнёнизы фёрынчын кёнын, туджджынты бафида-
уын, ёфсымёртён кёрёдзи амарын кёнын, их батайын кёнын, дур 
фехалын... Дзырд фёсайынёй ёгаддёр ницы уыд ирон адёммё. Ёмё 
уый йё сёрмё ничи хаста – фёлтау мёлёт хуыздёр. «Мёнгард фёу!» 
ёлгъыстён баззад. Фёлё кадджын уыд, йё дзырдён хицау чи уыд; 
уыимё ма йё ныхас ахадгё, нуарджын, сурётджын кёмён уыд, уы-
донмё та адём хъусынёй не ’фсёстысты. Уыцы хорз миниуджытыл-иу 
иннётё дёр сёхи ахуыр кодтой, цыдысты зондагур дзырддзёугё 
лёгтём. Уымён баззад ахём ёмбисонд: «Зондджын уый у, ёмё зонд 
чи агуры. Ёдылы зондагур нё цёуы». 

Куырыхон лёгты кой куы фёкёнынц, уёд фёзёгъынц Санаты 
Семёй, Хетёгкаты Гуыбайё, Томайты Созырыхъойё, Демыраты 
Кацойё ёмё ёнд. 

Семы ёмбисёндтё ёмё таурёгътё дзурёг сты, ирон адём дёсны 
кёй уыдысты зондджын, фёлгонцджын, сурётджын, аив ныхас кёнын-
мё, рёсугъд, нывёфтыд, мёлгъёвзагёй дзурынмё; ёмё адёймаджы 
дисы бафтауынц Семён йё зонд, йё уёлёрдзон тых, йё алы ныхасы, 
йё алы дзырды ёлвёст ёмё арф хъуыдытё, сё рёсугъд нывёст, се 
стыр нысаниуёг царды, уыимё хъомылады хъуыддаджы дёр. Уыдон 
дзурёг сты, ирон адём курдиатджын, нёртон, зонынджын, куырыхон 
адём кёй уыдысты, царды сём хъёздыг фёлтёрддзинад кёй уыд. 
Сем равзёрдис ирон адёмы астёу, адём ёй фёхайджын кодтой сё 
зонд, сё фарн, сё курдиат, сё намысёй. Ёмё абон дёр йе ’мбисёндтё, 
йё таурёгътё сызгъёрин нёмгуытау тёмёнтё калынц ирон адёмон 
сфёлдыстады, ирон ёвзаджы. 

1992 азы мын Калоты Къоста (цёуы йыл 60 азёй фылдёр) куыд 
радзырдта, афтёмёй йё фыдёлы фыд Аста зонгё уыд Санаты Семён 
йё фыртён йё фыртыфыртимё. Ацы хабар Къоста фехъуыста йё 
фыд Уёгъалыхъёй. Кёд Уёгъалыхъы ныхёстё раст сты, уёд Санаты 
Сем цардис аст-фараст фёлтёры размё. 1979 азы Мёскуыйы рацыд 
«Советон энциклопедион дзырдуат», уым 1036 фарсыл дзырд «поко-
ление» амонгёйё фыссынц: «промежуток времени между рождением 
отца и сына, матери и дочери называется длиной поколения (около 30 
лет)». Ёмё кёд иу фёлтёр дёс ёмё ссёдз азмё ’ввахс рёстёг ахсы, 

уёд ацы таурёгъмё гёсгё Санаты Сем цардис 240 – 270 азы размё. 
Санаты Сем кёд цардис, уыцы рёстёг абоны бонмё бынтон 

ёрбаввахс кодта (ёнёхъён ёнусы бёрц) йё таурёгъы Цоколаты 
Насырбег. Таурёгъ «Санаты Семы таурёгътёй» мыхуыры рацыд 
газет «Рёстдзинад»-ы 1994 азы 1 мартъийы. Уым ныхас цёуы, 
Куындыхаты Алхёстён, дам, цот нё цыд, фёлё Хохы Санибайы 
иу куывды рёстёджы Санаты Сем загъта: «Куындыхаты Алхёсты 
ёртё чъирийы Хуыцау барстён айста, ёмё рёхсджы йё бинойна-
гён райгуырдзён лёппу». Ёцёгдёр сын лёппу райгуырдис ёмё 
йыл ном сёвёрдтой – Муссё. Уый уыдис, ирон адёмы Туркмё чи 
алидзын кодта, уыцы инёлар Куындыхаты Муссё Алхёсты фырт. 
Муссё райгуырдис 1818 азы, амардис 1889 азы. Уёдё, кёд таурёгъы 
ныхёстыл ёууёндён ис, уёд Санаты Сем цардис, Насырбег таурёгъ 
куы ныммыхуыр кодта, уымёй 176 азы размё (чи зоны, ёмё ма 
уымёй къаддёры размё – Сем кёд амард, уый дёр бёрёг нёу).

Санаты Сем кёд райгуырд, уымён цалдёр хуызы ис. Профессор 
Ёлборты Барысби 1994 азы журнал «Фидиуёг»-ы 6-ём номыры фыста: 
«Адёмон таурёгътём гёсгё, Санаты Сем райгуырд 200 азы размё 
Захъагомы Санаты хъёуы». 

«Самый известный Сем из тагаурской фамилии уазданов Шанаевых 
жил в XVII веке» (М.М.Блиев, Р.С.Бзаров. История Осетии с древ-
нейших времен до конца XIX в., Владикавказ, «Ир», 2000 г. – 182 ф.). 

Уыдонён дёр ёнёдзырддаг, ёнёгуырысхойаг схонён нёй, уымён 
ёмё нём уёд нёма уыд фыссынад, нё архивты уёды заманёй ницы 
ис; иууылдёр сты таурёгътём гёсгё фыст. 

Сем кёд амардис, уый тыххёй дёр нём ницы бёрёгдзинад ис. Йё 
амёлёты боны хабёрттё фыссы Беджызаты Дудар: «Сем дарддёр 
нал сфёрёзта дзурын, йё цёстытё бахгёдта ёмё йе ’нусон фён-
дагыл ныллёууыди. Дунейы адёмтё йём мёрддзыгой фёцыдысты 
Уёлладжырёй, Дыгурёй, Куырттатёй, Цъалагомёй, Хъобангомёй, 
Урстуалтёй. Захъагомы зёхх дёр сё нал урёдта, уый бёрц адём ёр-
цыдис. Стыр кад ын скодтой адём. Бавёрдтой йё ёмё йын бёхдугъ 
сарёзтой. Бёхдугъы барджытё уыдысты: Хъайтыхъты Слоныхъ, 
Андиаты Мырзёг ёмё Тотыраты Тохтёби. Бёхдугъы фыццаг лёвар 
райста Тотырайы-фырт, дыккаг лёвар Андийы-фырт, ёртыккаг лёвар 
– Хъайтыхъы-фырт. Ёртё боны адём Захъагомёй нё рацыдысты, 

уый фёстё алчи цыди йё фёрныг хёдзармё» (Журнал «Фидиуёг», 
№ 5, 1985 аз. – 106 ф.). 

Фёлё Дудар дёр нё фыссы, Сем кём амард, кёцы азы ахицён цардёй, 
уый, уымён ёмё йём бёлвырд ёрмёг, архивтёй ист ёрмёг нё уыд. 

Цыбыр дзырдёй, Санаты Сем кёд райгуырд, кём райгуырд, кёд 
амарди, уыцы хабёрттё бёлвырд бёрёг кёй не сты, уымё гёсгё сё 
абоны бонмё чи хёстёгдёр кёны, чи – дарддёр. 

Чи зоны, Санаты Семы тыххёй нё фарстатён дзуаппытё ис аргъ-
уанты чингуыты, уёлдайдёр та Захъайы зёронд аргъуаны чингуыты, 
паддзах Тамар стыр дзёнгёрёг кёмён балёвар кодта, Сем кёмёй 
дзырдта: «Майрёмбоны дёуён дё кёлён у, мёнён та мё мёлён бон 
у», уыцы аргъуаны чингуыты. Захъайы зёронд лёгтё сё фыдёлтёй 
фехъуыстой, зёронд аргъуаны уыд цалдёр уёладзыджы. Хорз уаид, 
гуырдзиаг ёвзаг чи зоны, уыцы зонадон кусджытёй исчи куы ’ркёсид 
Тифлисы архивты Цёгат Ирыстоны аргъуанты чингуытём, кёцытё 
фыст ёрцыдысты XVII ёмё XVIII ёнусты, кёд, мыййаг, нё фарс- 
татён уым ис ссарён дзуаппытё Семы тыххёй; уёд йё ном дёр, йё 
фыды ном дёр, кёд райгуырд, кём райгуырд, кёд амард, уыдёттё 
ёххёстёй базониккам. 

Санаты Сем уыд йё рёстёджы Ирыстоны курдиатджындёр хъёбул-
тёй иу, кад ёмё радёй лёггад кодта йё уарзон ирон адёмён, уыдис 
сын ныфсдёттёг, зондамонёг; нёй йын йё адёмёй фёхицёнгёнён. 
Нё дзыхёйдзургё адёмон сфёлдыстады ёнусты дёргъы цард, цёры 
ёмё кёддёриддёр цёрдзён, хъёздыгдёр, аивдёр нын кёндзён нё 
ирон ёвзаг, нё ныхасы уаг. 

Мыхуыр кёнём, мёхи къухы цы бафтыд Санаты Семы таурёгътёй 
ёрёмбырд кёнын, уыдон. Радзырдтой мын сё зёронд лёгтё Хъесаты 
Бадта, Хъесаты Алыкка (Алыксандр), Калоты Самсон, Быгъуылаты 
Бицо, Беслехъоты Дзадте ёмё иннётё. Абон уыдонёй удёгас ничиуал 
у. Рухсаг уёнт. 

Нё кадджын хистёртёй ма ирон адёмы рёсугъд ёгъдёуттё, кадджытё, 
таурёгътё сё кёстёртён цёстуарзонёй чи амоны, уыдонёй бирётё зо-
нынц, Семы ёнёмёлгё сфёлдыстадёй мыхуыры чи нёма фёзынд, ахём 
ёмбисёндтё, таурёгътё, цыргъ ныхёстё... Уыдон ныффыссын ёмё мы-
хуыры рауадзын хъуамё йёхицён хёсыл нымайа, адёмон дзыхёйдзургё 
сфёлдыстад ёмбырд кёнын чи зоны, уыдонёй алчидёр. 

АДÆМ ДЫЛ ХУДДЗЫСТЫ 

Иу хъёумё цёугёйё, Сем фембёлд цавёрдёр ёдзёллаг лёгыл 
ёмё йын бауайдзёф кодта: 

– Цёмён сафыс фыдёлты намыс? Цёмён халыс кёстёр фёлтёры?! 
Бакёс-ма дёхимё: дё уёрдон пырхытё, дё гал кауы зёронды хуызён. 
Галён дём йё маст бёргё тоны, фёлё... 

Лёг фёмёсты Семмё, дзурын ёй нал бауагъта, фёлё йём райдыдта 
хыл кёнын, ёлгъитын, лёбурын. Нал ёнцад йё хъёрёй, йе ’фхёрён 
ныхасёй. Хъёумё куы фёцёйхёццё кодтой, уёд Сем ёрлёууыд 
ёмё лёгмё дзуры: 

– Цы дзуринаг, цы ’лгъитинаг ма мын дё, уый мын ам зёгъ, кённод 
дыл хъёуы адём худдзысты. 

ÆВЗÆР АЗ 
Сем куырыхон лёг кёй уыд, царды ёмё ёрдзы сусёгдзинёдтё хорз 

кёй зыдта, уымё гёсгё-иу ёй адём фарстой, сё бон дзуапп раттын 
кёмён нё уыд, ахём зынбазонён хабёрттёй. Иуахёмы та Ныхасы 
лёгтё Семы бафарстой: 

– Сем, зёгъ-ма нын, дё хорзёхёй, куыд, цавёр уыдзён нё ног аз? 
Ивгъуыд азёй дёр хъаст нё кёнём. Цы уыд, уый зонём, фёлё цы 
уыдзён, уый зонын хуыздёр у. 

– Ёвзёр аз уыдзён, — дзуапп радта Сем. 
– Цёмёй бёрёг у? Куыд ёй базыдтай? – дис кёнгёйё та йё афар-

стой Ныхасы лёгтё. 
– Сылгоймёгтё та ёгёр арёх ёмбырдтё кёнынц, ёгёр цъах-цъах 

кёнынц, – уыд йё дзуапп Семён. 
Хъесаты Бадтайы ныхёстё, цыдис ыл 81 азы; 

Ногир, 1959 аз 

АВД ÆВЗАДЖЫ 
Санаты Сем зёххыл цы нё зыдта, иу ахём ын нё уыди. Цъиуты 

цъыбар-цъыбурёй-иу базыдта, цёуыл дзурынц, уый. Хуыцау ын 

радта ёрдзы сусёгдзинёдтё зоныны бар, уыди адёммё Хуыцауёй 
ёрвыст лёг ёмё сё зонгё кодта Хуыцауы уынаффётимё. Гуыргё дёр 
уымён ракодта дзуарджын бынаты: Алардыйы дзуар, Санаты дзуар, 
Дзуары хох ёмё иннё дзуёртты ёмё кувёндётты астёу – Захъа-
гомы Мидёггаг Санаты, Санаты хъёуы. Санаты дзуары бёрёгбон 
кодтой алы аз дёр, Хетёджы бонимё-иу иумё дёр ёрёййёфтой. 

Фёлё ма Сем хорз зыдта ёндёр адёмты ёвзёгтё дёр: дзырдта 
авд ёвзагыл. Уый дёр ын Хуыцауы лёвар уыд. 

Радзырдта йё Беслехъоты Дзадте, цыдис ыл 95 азы; 
Ныффыстон ёй 1979 азы 17 ноябры

СЕМЫ ИНГÆН 
Сем йё мёлёт зыдта ёмё, йё мёлён бонмё бирё куы нал баззад, 

уёд фёдзырдта Хохы Санибайы хистёртём ёмё сын бафёдзёхста: 
– Мёнён бирё цёрёнбон нал баззад, фёлё уё курын иунёг хъ-

уыддаг. 
– Хуыцау дё бахизёд мёлынёй, фёлё зёгъ дё ныхас, – загъта 

хистёртёй иу. – Цы нын зёгъай, уый бакёндзыстём. 
– Курын уё, куы амёлон, уёд-иу мё баныгёнут Санибайы                              

хъёуысёр, ёмё уын уёд мёрдтёй дёр ёххуыс кёндзынён. Уё 
хорзёхёй, мё фёдзёхст-иу мын сёххёст кёнут. Ёндёр уё ницы курын. 

Сем куы амард, уёд ын Санибайы хистёртё йё фёдзёхст сёххёст 
кодтой; баныгёдтой йё хъёуысёр уёлвёзы. Фёлё Семён йё ингён 
кём ис, уый абон ничиуал зоны. 

Радзырдта йё Калоты Лади, цыдис ыл 87 азы; 
1992 аз, 20 ноябрь 

СЕМЫ КУРДИАТ 
Санаты Сем зёххыл цы нё зыдта, ахём ын нё уыд. Фёлё йём 

уыцы диссаджы курдиат кёцёй фёзынд, уымён дзуапп раттын никёй 
бон уыд. Алчидёр ёй амыдта йёхимё гёсгё. Бирё таурёгътё зыд-
та ёмё сё дзурынмё дёр дёсны уыд зёронд лёг Хъесаты Алекка. 
Санаты Семы таурёгътё ёмё ёмбисёндтё мын куы дзырдта, уёд 
ёй бафарстон: 

– Алекка, бирётё тынг дис фёкёнынц Семы курдиатыл, куыд 
ёгъдауёй базыдта сырдты, мёргъты, иннё цёрёгойты, стёй зайёгой-
ты ёвзаг; куыд ёгъдауёй-иу базыдта ёрдзы сусёгдзинёдтё, ёрдзон 
фёзындтытё, цы уыдзён, куыд уыдзён, цы ’рцёудзён, уыдёттё? 

– Санаты Сем хуымётёджы лёг нё уыд. Уымё Хуыцауы комёвёрд 
хёццё кодта, ёмё уымён уыд ахём дёсны, уымён уыдис ёппёт 
зонёг, – дзуапп радта Алекка. 

Радзырдта йё Хъесаты Алекка, цыдис ыл 85 азы; 
Ногир, 1959 аз, декабрь 

СЕМ ЧЫНДЗХÆССÆГ 
Хохы Санибайё, дам, дард хёххон хъёутёй иумё цыдысты чындз- 

хёссёг. Семмё дёр ёрхатыдысты, рацу немё чындзхёссёг, зёгъгё. 
Сем сразы ёмё сын загъта: 

– Цёут уал сымах, ёз дёр уё ёййафдзынён. 
Ацыдысты чындзхёсджытё, уёдё цы уыдаид. Фёндаг уыцы иу 

фёндаг – цёуынц, фёлё сё фёстё Сем зынёг нё уыд. Загътой, асайдта 
сё, нё рацыд. Стёй уёд Сем уёлбёхёй сё разёй куыд фёцис, уый 
ничи базыдта. 

Радзырдта йё Калоты Лади, цыдис ыл 87 азы; 
1992 аз, 20 ноябрь 

САНАТЫ ДЗУАР 
Захъайё (Хъесаты хъёуёй, Цъамел дёр ма йё хуыдтой Цъамелы 

фёзмё гёсгё) Скёсёнырдём куы ацёуай, уёд фондз – ёхсёз кило-
метры фёстё бахёццё уыдзынё Захъагомы рёбынмё; Хуссарырдём 
куы ацёуай, уёд та дыууё – ёртё километры фёстё бахёццё уыд-
зынё иу цыбыр ком – Санаты комы рёбынмё. Уым ис рагон, зёронд 
хъёууат, баззад ма дзы дыууёуёладзыг хёдзёртты къулты пырхытё, 
хёлд хёдзёртты бынёттё ёмё хёлд мёсыг. Ацы хъёу хуыйны абон 
дёр Мидёггаг Санат. Чи зоны ма дзы уыд ноджыдёр иу Санаты хъёу, 
фёлё йё бынат бёлвырд нал у. Мидёггаг Санат ис, Цёгат Ирыстоны 
Ресы хох ёмё Алардыйы дзуар (уый дёр бёрзонд хохы сёр ис) цы 
ком хицён кёны, уыцы комы, Санаты комы. Цардысты дзы Санатё. 

Мидёггаг Санаты, куыд дзурынц, афтёмёй райгуырд Санаты 
Сем дёр. Мидёггаг Санатёй Захъайы астёу хохы фахсыл рёсугъд 
фёзгондыл ис къёйдуртёй амад куывёндон – «Санаты дзуар». 
Кёддёриддёр дзы уыди бирё уёхстытё. Захъагомы Алардыты 
фёстё тёккё кадджындёр ёмё стырдёр бёрёгбон уыд «Санаты 
дзуартё». Цыдысты йём афёдз иу хатт хуынтимё. Алы хёдзар 
дёр-иу уыцы бёрёгбоны кодта кусарт ёмё-иу дзы дзуары бынмё 
ахастой кувинагён физонёг, ёвдасарм, уёлибёхтё, ёртёдзыхонтё, 
арахъхъ, бёгёны. Куывтой Стыр Хуыцаумё, Ресы Уастырджимё, 
зёдтём, дауджытём. 

СЕМ КУЫД ФЕРВÆЗТ МÆЛÆТÆЙ 
Дыууё ’фсымёры Куырттаты комёй ракодтой сё ‘ртыккаг 

ёфсымёры марынмё (кённод та йё искуы фесафынмё), лёмёгъ, 
ницёйаг, фёныкгуыз, дам, у ёмё нё фёхудинаг кодта, зёгъгё. 
Уый та уыди Сем. 

Цёуынц, цёуынц ёмё Стыр хохы сёрёй Сем куы ракаст, Захъайы 
авдёддёгуёлё аргъуан куы федта, уёд йе ’фсымёртён афтё зёгъы: 

– Абон майрёмбон у, фидён майрёмбоны фёстё сабаты та мё 
мёлён бон у. 

Ёфсымёртё кёрёдзимё бакастысты, амё нын цыдёр Хуыцауы 
комытёф хёццё кёны, зёгъгё, загътой ёмё аздёхтысты фёстёмё 
сё хёдзармё, нал ёй амардтой. 

КУЫД РАБÆРÆГ СЕМЫ ТЫХ
Сем балцы цыди саргъы бёхыл бирё лёгтимё. Цёуы, цёуы ёмё 

та бахуды. Лёгтё йё фарстой, фёлё сын ницы дзырдта. Уёд лёгтё 
баурёдтой сё бёхтё ёмё загътой: 

– Мах демё нал цёуём, цалынмё, цёуыл худыс, уый нын зёгъай, 
уёдмё. 

– Мёнгард стут. Мё зонд уын хъёр кёнинаг нё уыдтён. Цёмён 
мё бафарстат? – Ёмё сын радзырдта, зёххыл алцёй ёвзаг дёр кёй 
зоны ёмё, мёргътём хъусгёйё, кёй худти, уый. 

СЕМЫ ФЫН 
Санаты Семы миниуджытё айхъуыстысты ёппёт Ирыстонл Хус-

сарёй, Цёгатёй. Алчи йё хуыдта сёхимё ёмё йё фарстой зондёй, 
цардёй, уёлдайдёр та – сё фидёны цардёй. 

Иуахёмы та йё ахуыдтой фёрсынмё Зыгъуыбирмё. Хуыдта йё 
Саулохты Тадзи. 

Сем Хуссар Ирмё, Зыгъуыбирмё куы ’рцыди, уёд ёй уым хорз 
суазёг кодтой, йе ’рцыдмё цёттё уыдысты алцёмёй дёр. Уый фёстё 
Семы райдыдтой хабёрттёй фёрсын. Сем дёр райдыдта дзурын: 

– Дысон куы афынёй дён, уёд фыны фыццаг рауарыд ёрсытё, 
стёй – фыстё, уый фёстё та – рувёстё ёмё бирёгътё. 

– Нё дё ’мбарём, Сем. Уый цавёр фын у? – бадис кодтой зыгъ-
уыбирёгтё. 

– Уёдё, ёмбёрстёй дзурын раст нёу, – загъта Сем. – Раздёр адём 
уыдысты ёрсыты хуызён зондёй дёр ёмё хъаруйё дёр. Ныры адём 
сты сабыр, раст фыстё ёмё фырыты хуызён. Мах фёстё та уыдзён 
сайаг, мёнгард, бирёгъ адём. 

Радзырдта сё Хъесаты Алекка, цыдис ыл 85 азы; 
Ногир, 1959 аз, декабрь

 КУЫД СХЪÆЗДЫГ МÆГУЫР ЛÆГ 
Мёгуыр лёг бафтыди фыййёуттём. Чысыл фёстёдёр уырдём 

бахёццё Сем дёр. Уыцы рёстёджы фыййёутты фосёй иу фыс ныз- 
зад ёмё ныййардта дыууё уёрыччы: сыл ёмё нёл. Уёрыччытё 
уасыдысты, уёдё цы кодтаиккой. Сем сём хъуыста лёмбынёг ёмё 
мёгуыр лёгён афтё зёгъы: 

– Ацы дыууё уёрыччы ма ныууадз ёнё балхёнгё. 
– Мё хёдзары никуы ницы ис, уыдонёй дёр ма цы кёнын, сё ма-

сты аргъ нё уыдзысты, – ёнкъардхуызёй дзуапп радта мёгуыр лёг. 
– Нё, нё, балхён сё, – загъта та Сем. – Уёртё куыд дзурынц, 

уымё- ма байхъус. Сыл уёрыкк афтё зёгъы иннёмён, уёртё, дам мё 
уыцы мёгуыр лёг куы балхёнид, уёд, дам ын мин фысы мад уаин. 
Ёмё йын нёл уёрыкк афтё: «Бёргё, мён дёр куы балхёнид, уёд 
ын ёз та мин фысы фыд уаин». 

Мёгуыр лёгён кёд уёрыччыты нё уёй кодтой, уёддёр нал ныу-  
уагъта фыййёутты ёмё йын сё ауёй кодтой. Бирё рацыд – чысыл, 
чи зоны, фёлё мёгуыр лёгыл Семы ныхас ёрцыд – йё фос, йё исбон 
ёфснайын дёр нал фёрёзта, афтё схъёздыг. 
Радзырдта йё Быгъуылаты Бицо Угъалыхъы фырт, цыдис ыл 77 азы; 

Нартыхъёу, 1960 аз, февраль

СЕМЫ БАЛЦ 
Хуссар Ирыстоны Зыгъуыбиргомы цёрёг Саулохтё Санаты Семы 

хуыдтой сёхимё. Сем ма йемё куыннё акодтаид ёмбёлттё. Араст 
сты ёмё Куырттаты комы Андиаты фыййауыл сёмбёлдысты. Фосы 
астёуёй иу уёрыкк уасы, ратёх-батёх кёны, агуры йё мады. Стёй, 
йё мады куы ссардта, уёд банцад, уёдё цы. Уёд Сем йе ’мбёлттимё 
ёрфысым кодта Андиатём. Андиатё сём хорз куыннё ёркастаиккой! 
Дыккаг бон уазджытё цёуынмё куы хъавыдысты, уёд фысымтё 
Семён стыр лёвёрттё кёнын фёнд скодтой, фёлё Сем ницы куымдта. 

– Кёд мын исты хорз фёуынмё хъавут, уёд мын, знон фосы астёу 
чи уасыд, уыцы уёрыкк аргёвдут, – загъта Сем. 

Фысымтё фыййауы афарстой, кёцы уёрыкк уыд, зёгъгё, ёмё йё 
аргёвстой. Фёлё, уёрыкк куы аргёвстой, уёд ын йё тугёй цуанон 
куыдз асдёрдта. Уазджытё сёхи хорз куыннё федтаиккой уёрыччы 
фыд, хёрд, нозтёй. Куы цыдысты, уёд та Семы ёнё лёвар нал  
уадзынц, ёмё сын Сем афтё зёгъы: 

– Уёдё мын кёд лёвар кёнут, уёд мын уё куыдзы раттут, ёндёр 
уё ницы домын ёппындёр ёмё ницы райсдзынён. 

– Ау, уый та куыд? Куыд хъуамё балёвар кёнём цуанон? – загъ-
той фысымтё. – Дё хуызён уазёгён зынаргъ, кадджын лёвёрттё 
хъёуы дёттын. 

Бирё фёрадзур-бадзур кодтой, фёлё Сем ницы бакуымдта ёндёр. 
Уёд куыдз (цуанон) бауад ёмё хёдзары астёуккаг цёджындзыл бамызта. 
Сем уый куы федта, уёд куыдзы дёр нал райста, фёлё сын афтё зёгъы: 

– Андиатё, уё амонд уёхи у ёмё уёхицёй никуыдём цёуы. 
Ёнамондёй тас уын нёу. 

Уырдыгёй ацыдысты ёмё ныххёццё сты Захъагомы рёбын Абайты 
хъёумё. Семы йе ’мбёлттё фёрсынц: 
5 Мах дуг №12 2021

– Сем, уыдон чи сты, цавёр адём сты, цёмёй цёрёг сты? 
– Уыдон сты Абайтё. Ис сём хорз зёххытё, сты магусайё хъал 

адём. Цард сыл хёцы сё зёххы фёрцы. 
Уырдыгёй ацыдысты Хуссар Ирыстонмё, Саулохтём. Уыдон дёр 

сё хорз суазёг кодтой, фёлё сын Сем афтё зёгъы: 
– Саулохтё, хорз адём стут, фёлё уё зындгонд, дзырддзёугё 

адёмён кад кёнын нё зонут, ёмё уё размё бирё ницы рацёудзён. 
Ёмё, ёцёгдёр, афтё сты абоны онг дёр уыцы мыггёгтё. 

Радзырдта йё Калоты Самсон Никъалайы фырт, 
цыдис ыл 67 азы; Ногир, 1959 аз, ноябрь 

СЕМЫ ФÆДЗÆХСТ 
Санаты Сем райгуырд ёмё цард Санибайы. Иу рёстёджы ныхасы 

адёмён афтё зёгъы: «Ёз тагъд нё амёлдзынён, фёлё куы амёлон, 
уёд-иу мё, уёртё Санибайы ныгуылён фарс цы къёдзёх ис, уым 
баныгёнут». 

Рацыд бирё рёстёг. Иуахёмы йё йё мадырвадёлтё Саулохтё 
хуыдтой сёхимё (Саулохты хёрёфырт уыд). Иунёгёй куыд ацыдаид 
ёмё йемё акодта ёмбёлттё. Фёндагыл фембёлдысты иу хъомгёсыл. 
Сем хъомвосыл йё цёст куы ахаста, уёд дзуры хъомгёсмё: «Хорз 
лёг, дё къамбец заинаг у, йё рёуёд та зыгъар у». Уёд ын хъомгёс 
афтё зёгъы, мидбылхудгёйё: 

– Къамбец заинаг у, раст зёгъыс. Фёлё йё рёуёд зыгъар нёу, уый йё 
къудийы урс кёрон йё ныхыл ёвёрд у ёмё дём уымён зыгъар кёсы. 

Сем ёмё хъомгёсёй ничи састи, кёд стыр быцёуы бацыдысты, 
уёддёр. Фёстагмё стыр хёснаг скодтой, чи растдёр дзуры, зёгъгё. 
Раргёвстой къамбецы ёмё рёуёдён йё къуди йё ныхыл ёвёрд ра-
зынд. Уёд Сем йё царды бонты фыццаг хатт фембылды. 

Сем йё хёснаг бафыста, уёдё цы уыдаид. Цёуынц дарддёр ёмё 
Сем хохёй Захъамё куы ’ркаст, уёд ёрлёууыд, ёрхызт йё бёхёй 
ёмё ёнкъардёй арф ныуулёфыд. Семы йе ’мбёлттё афарстой. 

– Цы кодтай, Сем, цёуыл фенкъард дё? 
Уёд сын Сем афтё зёгъы: 
– Дёлё Захъайы авдёддёгуёлё аргъуан уынут? Уымён фидён 

абон йё кёлён у, мёнён та – мё мёлён. 

Кём бауырныдта бёлццётты Семы ныхас, дзурын дёр ёй нал                  
суагътой, дёхёдёг дёр ёмё, дам, уыцы аргъуан дёр нырма бирё 
адёмты батондзыстут. Уырдыгёй ацыдысты Ручъы ёфцёгыл Зыгъуы-
бирмё, Саулохтём. Саулохтё сё хёрёфырты хорз суазёг кодтой йё 
уазджытимё. Сем сын бирё хорз ныхёстё, бирё ёмбисёндтё фёд-
зырдта. Радзырдта сын, йё фыны цытё федта, уыдон дёр. Лёвёрттё 
дёр ын куыннё кодтаиккой. 

Уырдыгёй куы раздёхтысты, уёд, ёцёгдёр, афёдзы фёстё май-
рёмбоны ныккалд Захъайы аргъуан. Уыцы бон амарди Сем дёр. Сем, 
йё фёдзёхстмё гёсгё, ныгёд ёрцыд Санибайы къёдзёхы. 

СЕМЫ РАЙГУЫРД 
Куырттаты комы иу ус ёмё лёгён (Санатёй) алы хатт дёр гуырди 

лёппутё, фёлё та-иу сын уайтагъд амардысты. Сё тёригъёдёй адём 
зёрдёскъуыд кодтой, бёстё тъёппытё хаудта. Уёд та сём иубон 
устытё къордёй фёцёйцыдысты, ёнкъард ныхёстё кёнгёйё. Иу 
зёронд лёг сыл амбёлд ёмё сё бафарста: 

– Цёмён афтё ёнкъард стут? Рынчын, зианёй Хуыцау бахизёд?! 
– Уёртё та уыцы ёнамонд бинонтё ёнамонд гуырдмё ёнхъёлмё 

кёсынц абон. Судзгё фёбада уыцы ныййарёг, цин ёмё зианмё та 
иумё чи ёнхъёлмё кёсы, – загъта устыты хистёртёй иу. 

Зёронд лёг, йё боцъотё даугёйё, цъусдуг зёхмё фёкаст, стёй 
устытён афтё зёгъы: 

– Бахатыр кёнут, уё фарн бирё уёд, фёлё-иу уыцы гуыринаг 
ёддёмё куы зына, афтё-иу ёй хуыйы сойё айсёрдут. Куы райгуыра, 
уёд та-иу ын йё алыварс хъамайы фындзёй хахх ёркёнут, уёд ёй 
ёнёзёгъинёгтё нал айсдзысты. 

Устытё ёцёгёй дёр афтё бакодтой, ёмё бахастой хуыйы сой, 
хъама ёмё сывёллон ёддёмё куыд зынд, афтё йё тагъд сёрстой 
хуыйы сойё. Куы райгуырд, уёд та йын йё алыварс хъамайы фындзёй 
хахх ёркодтой, фыдбылызтё сургё. 

Санатён та ацы хатт дёр райгуырди лёппу, ёрмёст ныр мёлгё 
нал акодта. Ном ыл сёвёрдтой Сем (Санаты). 

Радзырдта йё Хъесаты Алыкка, цыдис ыл 85 азы; 
Ногир, 1959 аз, 17 декабрь 

СЕМ ÆМÆ ХÆЙРÆГ 
Куырттаты комы, дам, Уёлхъёриуы Сем хос карста. Йё фёстё 

хёйрёг дёр хъёдын цёвёгёй кёрды хос. Сем куыд акёны, уый дёр 
ёй афтё афёзмы. Сем ахъуыды кодта ёмё йё къёхтё хосбёндёнёй 
бабаста. Хёйрёг дёр афтё. Сем сё цёвёгёй слыг кодта. Хёйрёг 
дёр. Сем фидар уёрдёхёй ног бабаста йё къёхтё. Уый дёр та афтё 
бакодта. Сем цыргъ цёвёгёй уёрдёх алыг кодта. Хёйрёг дёр ма 
бёргё афёлвёрдта хъёдын цёвёгёй уёрдёх лыг кёныныл, фёлё 
йын дзы куы ницыуал рауад, уёд дзуры Семмё: 

– Зондёй мыл фётых дё, ёрцахстай мё. Ныр цёрдзынён сымахимё. 
Ёркодта йё Сем сёхимё, ёмё иумё цардысты. Хёйрёг дёр ёрхё- 

дзарон ис. Алы майрёмбоны дёр ын йё сёр сёрдасёндзёф кодтой. 
Хёйрёг-иу дон хёссынмё куы ацыд, уёд-иу ёрбаздёхт тынг ёрёг-
мё. Куы йё фарстой, цёмён афтё ёрёгмё фёцёуыс, уёд-иу загъта: 

– Ёз ын йё сыгъдёгёй фёисын, кённод дон йемё бирё чъизи- 
дзинёдтё ласы. 

Уёд-иу донмё бирё фёкаст ёдзынёг ёмё-иу хатт ёвиппайды 
фелвёста къусы дзаг дон, йе ’ннё, дам, сыгъдёг нёу. 

Иу майрёмбоны (майрёмбоны йё ёрцахста Сем) хъёуы лёгтё иууылдёр 
ацыдысты хъёуёй. Хёйрёг уынгты ёд сёрдасён ратёх-батёх фёкодта, 
ёмё йын йё сёр сёрдасёндзёф чи фёкодтаид, уый нё уыд. Сылгоймагён 
та сёрдасёнмё ’вналын не ’мбёлд. Уыйадыл хёйрёг фёдёлдзёх. 

ХАЛÆТТЫ ’ВЗАГ 
Цымытийы, дам, Сем бадти лёгтимё Ныхасы. Сё сёрты дыууё 

халоны, кёрёдзи тонгё, ’рбатёхынц. Сем фёрсы лёгты: 
– Цёуыл тох кёнынц уёлё уыцы хёлёттё? 
– Ёмё сын чи цы зоны? – сдзырдта чидёр. 
– Уыдон уартё комы Андиаты бёхы мардмё тёхынц ёмё тох 

кёнынц «нё, ёз ын къахдзынён йё рахиз цёст, нё, ёз, зёгъгё». 
Ныхасы адёмы нё бауырныдта Семы ныхас, ёмё Андиатём ар-

выстой бёрёггёнёг. 
– Уё бёх кём ис? — бафарстой ёрвыст лёгтё. 
– Нё бёх рёгъауы хизы. 

– Цом-ма, бабёрёг ёй кёнём, – загътой та лёгтё ёмё ацыдысты 
рёгъаумё. Бёхы ссардтой комы мардёй, йё рахиз цёст къахт, афтёмёй.

КЪОНАЙЫ МАСТ 
Сем хёхбёстыл куы азылд, уёд, Хилакъёй Захъамё цёугёйё, Стыр 

хохёй Абайты хъёумё рагъёй ёркаст. Иу хёдзары сёрмё фёздёг, 
зилдух кёнгё, хёрдмё цёвы. Семы лёгтё бафарстой: 

– Уый цавёр диссаджы фёздёг у? 
– Фёздёг кёцёй цёуы, уыцы хёдзары ис хуынд, – загъта Сем. – Сё 

бадты адём уырдыглёууёгён иу хай, иу нуазён дёр нёма радтой, 
ёмё къона мёсты кёны. 

Ёрцыдысты хъёумё. Ёцёгдёр, хъёуы уыди куывд. Бахуыдтой сё. 
Ёрбадын сё кодтой. Сем фысымтён арфёйы фёстё нуазён авёрдта 
уырдыглёууёгён. 

– О, амондджын уазджытё фёуат, уёддёр ма мё сымах ёрхъуыды 
кодтат. Абондёргъы кёй уёлхъус лёууын, кёмён лёггад кёнын, уыдон 
мё не ’рхъуыды кодтой, фёлё сымах Хуыцауы зёрдыл хорзёй фёлёуут. 

Сем куы рацыд йе ’мбёлттимё, уёд скаст фёздёгмё, уый рёстмё 
цёуын райдыдта. 

САНАТЫ ДАРÆНТÆ 
Ам, Куырттаты комы, Дзывгъисы сёрмё рагъёй куы ахизай, уёд уым 

сты Санаты дарёнтё. Уым раджы кёддёр Санатё дардтой сё фос. Стыр, 
дардыл тъёпёнтё сты. Ис дзы Санаты лёгёт, фосдарён уётёртё, дуцёнтё, 
сисамёдтытё, сёрвёттё, уыгёрдёнтё. Ёз фыййау бирё фёцыдтён хёсты 
размё, ёмё-иу мё фос арёх дардтон Санаты дарёнты. Фёстагмё уыцы 
дарёнты сё фос дардтой Куырттаты комёй фондз мыггаджы. 

Уыцы хъёздыг ёмё фадатджын дарёнтё Санаты Семы номимё 
истёмёй баст сты, ёви нё, уымёй дын бёлвырд ницы зёгъдзынён. Чи 
зоны, уыцы хабёрттё хистёртё зыдтаиккой, чи зоны, ёмё ма ныр дёр 
исчитё хъуыды кёнынц таурёгътё Санаты дарёнты тыххёй, Санаты 
Семы тыххёй. Семы кой хъусгё арёх кодтон, ёмбисонд-иу дзы хастой. 

Радзырдта сё хёсты ёмё фёллойы ветеран 
Елхъанаты Табег; 1992 аз, декабрь 



70

ÆХСЫРЫ ЦАД 
Захъагомы Мидёггат Санаты хъёуёй хуссарырдём куы скёсай, 

уёд уым ёппёты бёрзонддёр хёхтёй иу у Дзуары хох. Ис Ресы 
хохы фарсмё, хурыскёсёнырдыгёй, фёлё дзы у ныллёгдёр – Рес 
се ’ппётёй бёрзонддёр хох у. 

Куыд дзурынц, афтёмёй Дзуары хохы сёр къёдзёхты астёу ис Ёхсы-
ры цад. Уыцы Ёхсыры цады, дам, Уастырджи йё бёхы фёнайы. Адёмён 
Дзуары хохмё, Ёхсыры цадмё ёввахс цёуён нё уыд, табугонд сё хуыдтой. 

Чи зоны, Ёхсыры цады ёхсырёй сывёллонёй фёхъёстё Санаты 
Сем, ёмё йём уёларвон тых дёр уымён фёзынд. Мидёггаг Санатёй 
– Семы райгуырён хъёуёй – Ёхсыры цадмё хёстёгдёр хъёу нё 
уыд Захъагомы. 

Радзырдта йё Калоты Лади, цыдис ыл 87 азы; 
Дзёуджыхъёу, 1992 аз, 20 ноябрь 

САНАТЫ СЕМЫ ХАБÆРТТÆЙ
Захъайы зёххыл Хъесаты хъёуы фале Санаты комы ис Санаты хъёу. 

Уыцы ран райгуырди Сем. Хъёуы быууат у лёгъз. Иу-дыууё кило- 
метры дёлёмё куы’ руадаис, уёд уым уыди кувёндон. «Санаты дзуар» 
ёй хуыдтой. Адём дзы куывды бадтысты алы аз дёр. Хъесатё стыр 
мыггаг уыдысты ёмё сё сыхаг хъёуты цёрджыты тыхсын кодтой. 

Гъемё уёд Семы зёрды ёрёфтыд йёхицён ёндёр цёрёнбёстё 
бацагурын. Зилын райдыдта алы рётты: тарсти, стыр мыггагимё исты 
фыдбылызтё куы ’рцёуа, уымёй. Иуахёмы ёрбафтыди Хъёнимё. 
Ам ёрдзыхъёд йё зёрдёмё фёцыд, адёмимё балымён и. Бынёттон 
цёрджытё дёр ёй бауарзтой, стыр зонды хицау у, уый куы базыдтой, 
уёд. Радтой йын зёххы хай, ёмё дзы хёдзар сарёзта, фёзындис ын 
байзёддёгтё. Хъёнийыхъёуккаг Цырыхаты Ладе (100 азёй фылдёр 
фёцард) ёмё тменыхъёуккаг Царахаты Газакк дзырдтой, иу хатт, дам, 
Хъолайы цъитийы рёбынмё ссыд ёмё, фёстёмё куы ёрыздёхт, уёд 
загъта: «Цъити хъён у, ёмё куы ракёла, уымёй тёссаг у». 

Ёмё уый фёстё цъити ёцёгдёр ракалд ёмё авд хъёуы (авд 
Гёналы) бабын кодта. Семы ныхас ма абон дёр ёрымысынц: «Авд 
Гёналы – гёныстон, ёстём Гёнал – ривёддон». 

Сем Санаты комы кёй цард, уыцы хабёрттё арёх кодта Хъесаты 
Дохцыхъо, 100 азы бёрц ыл цыдаид. Ёз дёр сё уымёй ёрыхъуыстон. 
Мёхёдёг Захъагомы райгуырдтён, Зригёттё, зёгъгё, уыцы хъёуы. 
Санаты хъёуёй мах ёхсён уыдаид иу цыппар километры. 

Радзырдта йё Хохы Санибайы цёрёг Калоты Тылатт,
цыдис ыл 72 азы; ныффыста йё Хъодзаты Ёхсар;

2003 аз, 17 июль 

СЕМЫ ХÆСНАГ
Таурæгъæй арæзт радзырд

Хохаг хъёууынгты ёрцёйцыд Санаты Сем. Кёсы, ёмё иу 
хёдзары дуармё йё къамбецён холлаг дётты мёгуыр лёг. Сем 
мёгуыр лёгён салам загъта, бакёстытё кодта заинаг къамбецмё 
ёмё афтё: 

– Дё къамбец дын зыгъар рёуёд ныййардзён, хорз лёг! 
– О, уый Сем куы дё! Алы бон ёгас нём цу! Дё фенд мын тынг 

ёхсызгон у, фёлё мё къамбецён зыгъар рёуёд нё уыдзён, – не сразы 
Семы ныхасыл зёронд мёгуыр лёг. 

– Ёз та дын зёгъын, зыгъар у! 
– Нёу зыгъар. Ёвёццёгён, йё къёдзилы кёрон урс у, ёмё уый 

йё ныхыл ёвёрд ёрцыд, – нё сётты мёгуыр лёг. 
Сё быцёу тынгёй-тынгдёр кёны. Адём сыл ёмбырд кёнын 

байдыдтой. Алкёмё дёр диссаг каст – куыд быцёу кёны мёгуыр 
лёг Семимё, куыннё разы кёны йё ныхасыл?! Ничи ёууёндыд 
мёгуыр лёджы ныхёстыл. Алчидёр дзырдёппарён кодта: «Сем 
зондджын лёг у, Сем нё рёдийы», «Сем дёсны лёг у, цы нё зоны, 
ахём ын нёй», «Кёимё дзурыс?! Сем йе уёны кёсы халонау», «Сем 
раст зёгъы – рёуёд зыгъар у». 

Уёд сын мёгуыр лёг загъта йё фёндон: 
– Уёдё мыл кёд не ’ууёндут, уёд хёснаг скёнём: кёд рёуёд 

зыгъар разына, уёд уын мё къамбецёй хъёугуывд скёндзынён. Кёд 
ёз раст зёгъын, уёд мын Сем дыууё къамбецы балхёнёд. 

Адём схор-хор кодтой: «Хъёугуывдён фётагъддёр кёнён нёй?», 
«Дё къамбец кёд ныззайдзён?..», «Кёд ёй аргёвдём?» 

– Разы дён уемё, – загъта та мёгуыр лёг, – аргёвдут ёй абон. Кёд 
Сем хёснагыл разы у, уёд ныртёккё дёр. Ёрмёст, Сем куы фёхёрд 
уа, уёд кусарт дёр мёхи куыд уа, афтё. 

– Дё къамбец дёр, дёхёдёг дёр тёригъёд стут. Фёлё уё тёри-
гъёд уёхи – ёз разы дён! – загъта Сем. 

– Ныууадз, цёй! Дё бинонты дарёг куы у! Ёрра сдё, ёви! Кёимё 
тох кёныс? Санаты Семимё?! Дёхи ёрёмбар! – дзырдтой адём мё-
гуыр лёгён. 

Нё байхъуыста адёммё. Аргёвдын кодта йё къамбец. Ёмё дис-
саг! – рёуёд зыгъар нё уыд, фёлё йё къёдзилы кёрон – урс! Санаты 
Сем фыццаг хатт фембылды. Мёгуыр лёгён радта дыууё къамбецы. 
Кусарт дёр баззад мёгуыр лёгён. Фервёзын кодта «зыгъар» рёуёды 
дёр йёхицён мёгуыр лёг, уёдё цы уыдаид. 

Фёсфыст: Ацы таурёгъён йё иннё варианты раст разынд Санаты 
Сем. 

КУЫД АХЪАЗЫДЫСТЫ СЕМÆЙ 
Дыууё расыг лёджы кёрёдзиуыл хёцгё ёрбацёуынц, цудтытё 

кёнгё, хъёлдзёгёй. Сё иу иннёмё дзуры: 
– Кёс-ма, кёс! Уёртё чи ’рбацёуы, уый Сем нёу, Сем? 
– Кёд ма исты зонын, уёд Сем у, Сем. 
– Цёй ёмё дзы ахъазём, и? Куыд зёгъыс? 
– Ахъазём... Цёуылнё хъуамё ахъазём... Искёмёй йын дон рахёс-

сын кёнём... 
Сем сё цурмё куы ’рбахёццё, уёд ём фыццаг лёг, бухъхъытё 

кёнгё, хин мидбылты худгёйё, дзуры: 
– Сем, уё Сем! Зёгъ-ма нын, дё хорзёхёй, куыд растдёр уыдзён: 

«Дон нын рахёсс», ёви «Дон нын авёр»? 
Сем бамбёрста хъуыддаг; ёнёрвёссон каст сём бакодта, ёмё 

сын загъта: 
– Уё дыууё дёр раст не стут. 
– Уый та куыд?! Уёдё куыд хъуамё зёгъём? – къахёгау ёй афар-

ста дыккаг лёг. 
– Сымах хъуамё зёгъат, донмё нё аскъёр, зёгъгё, – дзуапп сын 

радта Сем ёмё дарддёр йё фёндаджы кой кодта. 

Дыууё лёгён сё дзыхтё хёлиуёй аззадысты, кёрёдзимё фёр-
сёджы каст бакодтой, Семы фёдыл акастысты, стёй фыццаг лёг 
афтё бакодта: 

– Ай нё фос куы хоны, фос... И?! 
– Дёхи аххос уыд... Семёй, дам, ахъазём! Цёй, ныр чи кёмёй 

ахъазыд? – мёстыйё загъта дыккаг лёг. 

УÆДДÆР АСТÆУÆЙ УЫДЗÆН 
Раджы заманы иу комы рёбын хёххон хъёу йёхи къулмё ёнгом 

нылвёста. Йё адёммё арвёй бирё нё зындис: хъёуы алыварс уыдис 
ёрмёстдёр бёрзонд хёхтё. Ахуырён дзы ёппындёр ницы уавёртё 
уыд. Йё адём уыдысты талынг, фёстёзад зондыл хёст. Уыимё – 
тынг хиуарзон. 

Иуахёмы сём кёцёйдёр ёрбафтыд иу уырыссаг лёг; кёсын, фыс-
сын зыдта ёмё сём кусын райдыдта писырёй. Зёрдиагёй архайдта 
адёмы цард фёхуыздёр кёныныл, кёстёртён амыдта кёсын-фыс-
сын. Фёлё йё хиуарзон адём сёхимё ёввахс нё уагътой, нё йыл 
ёууёндыдысты, тёрсгё дзы кодтой. Цасдёр рёстёджы фёстё писыр 
фёрынчын ёмё ёвёгёсёгёй амард. Хъёуы дзырддзёугё лёгтёй йын 
иу чырын сарёзта ёмё йё уёлмёрды баныгёнынмё хъавыд. Адём 
йё ныхмё сыстадысты, ёмё марды сё мёрдтём ёввахс ныгёнын нё 
бауагътой. Дёлё, дам ёй кёронёй баныгён. Уыцы быцёуы рёстёг, 
дам, сё цурмё ёрбацыд Санаты Сем ёмё сё фёрсы: 

– Цёуыл быцёу кёнут уё зианы уёлхъус? 
Дзырддзёугё лёг ын бамбарын кодта хабар. Уёд ын Сем афтё зёгъы: 
– Сразы у семё, уёддёр астёуёй уыдзён. 
Адёмён ёхсызгон уыд Семы уынаффё, фёлё мард мёрдты астёу 

куыд уыдзён, уый нё бамбёрстой. 
Мард кёронёй баныгёдтой. Цард дарддёр кодта йёхионтё: иутё 

– гуыргё, иннётё – мёлгё. Сё уёлмёрд стырёй-стырдёр кодта, 
фёйнёрдём рёзти, ёмё фёстагмё уыцы ингён аззадис астёуёй. 
Уёд бамбёрстой адём, Сем цёмён афтё загъта, уый. 



74

АЛЫ РЁСТЁДЖЫТЫ ЦАУТЁ
Арёх фехъусён уыд, хъуысы ма абон дёр, ёмё ма афтё дзурдзы-

сты амёй фёстёмё дёр: «Мё фыдёй цы фехъуыстон, ёз дёр уый 
кёнын... уый дзурын... ууыл хёст дён...». 

Фёлё мё фёлтёр та – сё фыдёлтё дыккаг дунеон хёсты цёхёры 
кёмён басыгъдысты, – ёнёхай фесты уыдоны ныстуантёй. Уый 
хыгъд бирётё сё зёрдыл дардтой ёмё ма дарынц сё сидзёргёс 
мадёлты фёдзёхстытё. 

Мё мад Дзгон Замирёт мын мё риуы къёйыл бирё цыдёртё арф 
къахтёй ныффыста, фёлё мё дзы иу мёнё ацы тёккё сахатыл 
бахъуыд: «Сыгъзёриныл-иу дёхи атигъ кён, хорз зондыл – макуы». 

Нё хёзнаты хёзна зонд у. Хъёздыг сты йе ‘вёрёнтё алы адёмты 
къёбицты. Гъемё уын дзы иукъорд цёвиттоны уё зёрдыл лёууын 
кёндзыстём «Мах дуг»-ы руаджы. 

Арфёйаг уыдзён, чи сё бахъуыды кёна ёмё сё бахъуаджы сахат 
иннётён дёр чи дзура, уый: сё ныхасы фарнён-иу ахъаз уыдзысты. 
Тёлмац та уын сё кёндзынён ёз – ЕГАР (Гусалты Барис). 

КÆУЫЛ КÆНДЗÆН МÆГУЫРЫ БОН 
Иуахёмы дын Сократ ёмвёндагон фёцис иу хъёздыг лёгимё. Сё 

хъустыл ёрцыд, зёгъгё, дам, ацы бёстёйы бёлццётты размё арёх 
бабадынц фыдгёнджытё – бастигъынц сё. 

– Мёгуыры бон мыл кёндзён, куы мё базоной, уёд, – скатайаг хъёздыг. 
– Мёгуыры бон сыл кёндзён, куынё мё базоной, уёд, – загъта 

Сократ. 

ТÆРИГЪÆДГÆНÆГ 
Сократы марынмё куыд фёцёйкодтой, афтё йё размё иу ус фёцис. 

Ныккуыдта ёмё дын афтё, дзыназгёйё:
– Фыдгёнёг куы никуы уыдтё, уёд дё цёмён марынвёнд скод-

той, цёмён?!

Хæзнадон

Уый йын афтё: 
– Омё, хорз сылгоймаг, уый дём куыд хуыздёр фёкёсид, мён 

фыдгёнёгёй куы барвыстаиккой мёрдтём, уёд?!

ТÆРХОН 
Молло Насреддинмё дыууё лёгёй ёрбацыдысты, раст нё чи у 

ёмё нё зылын чи у, уый-ма равзар, зёгъгё. 
Сё иу дёр иттёг хорз арёхст йёхи рёстытё кёнынмё ёмё се 

‘ннё дёр. 
Насреддин ныссагъёссаг, стёй стёрхон кодта: 
– Сё дыууёйы дёр лёдзёгёй ёрхойут! 
– Уый та куыд?! – дисы бацыдысты адём. 
– Уёд зылынджын нё аирвёздзён ёфхёрдёй – ёнёмёнгёй! 

ФЫДБЫЛЫЗ 
Ёрцыд фёндаггон фыдбылыз. Машинё кёй сцавта, уый алыварс 

дуне дзыллё батыгуыр. Кёуылты баирвёза амёттагмё ёмё йын йё 
къам куыдёй сиса, уый охыл дын репортер куы фёхъёр кёнид: 

– Мён бауадзут, ёз йё фырт дён!
Иууылдёр фёйнёрдём айстой сёхи. Фёндагыл мёрдон дёргъёй 

хуыссыд цъёх хёрёг... 

ÆУУÆНЧЫ АККАГ 
Насреддинмё хёрёгагур иу лёг ёрбацыд. Молло йын афтё: 
– Ёмё йё де ‘рбацыды тёккё размё нё дёлёсыхагён куы радтон. 
Уалынджы кёртёй хёрёджы уасын райхъуыст. Хёрёггур фёр-

сёгау ныккаст Насреддинмё:
– Ёмё уёдё уый кёй уасын у? 
– Хорз лёг! Ды хёрёгыл ёууёндыс, ёви мёныл, цардвёлтёрдыл?

ÆРТÆРДЫГÆЙ ДÆР ÆЙ КУЫ БАРАЙ 
Иуахёмы дын Сократмё иу лёг фёзынд ёмё загъта: 
– Ёз дын, дё хёлёрттёй иуы тыххёй цытё фехъуыстон, уыдон 

рафёзмындзынён. 
– Бахъёц-ма, ёмё бёззынц, нё бёззынц дзурынён уыдёттё, ууыл 

бёстон ахъуыды кодтай? Бахсёстай сё, баууылдтай сё дё дзуринёгтё? 
Ома ныффёрсыгътай сё? Иу фёрсудзён – сё рёстдзинад. Ёмё куыд? 

– Нё мё уырны бындуронёй, ёцёг уой, уый. 
– Дыккаг фёрсудзён – фарнхёссёг сты, ёви фыдёх. Куыд зёгъыс? 
– Ёвёццёгён, зёрдёниз, фыдёхтауёг.
– Уёдё ёртыккаг фёрсудзён та сё пайда, сё уды сой. Ёмё куыд, 

исты хорз зонд дзы райсдзынён мёхицён дё дам-думтёй? 
– Нё, ёвёццёгён, нё... 
– Уый дын гъе! Цы мын уыдтё радзуринаг, уыдон фарнтауёг не  

сты, ‘рмёст фыдёх хёссёг, уёд мын сём цы бонты хорзён хъусын 
кёныс?! 

ХÆРЗГÆНÆГ 
Домбай ёрсади – йё дзёмбыйы маргёйдзаг какон сындз нынныхст, 

ёмё йын ныррёсыд, хёф кёнын райдыдта. Сырдтё йём радыгай 
цёуынц ёмё йын чи кёлёнтё кёны, чи йын ыл тутё кёны, чи кёр-
дёджы хостё, чи йё рувасы сойё сёрды – чи цы, чи куыд. Фёлё къах 
рёсийы, фыдёй-фыддёр кёны. 

Уёд ём тёрхъус дёр фёзынд ёмё йё фёрсы: 
– Куы дё фервёзын кёнон, уёд мё нё бафхёрдзынё? 
– Цытё дзурыс?! Уырыдзыты бын дё фёкёндзынён! 
Тёрхъус ын йё дзёмбы ёрбайста, сындзы сёрыл йё дёндёгтёй 

фёхёст ёмё йё срёдывта. Домбайён йё къах афтё цёхгёр срыст, 
ёмё фыр мёстёй йё иннё дзёбёх дзёмбыйё тёрхъусы ныдздзёхст 
ласта – уый фётыгуыр, хъыпп-сыпп дёр нал сфёрёзта... 

Цъус фёстёдёр домбай йё дудгё-араугё рыстёй фервёзт. 

МАМИАТЫ Таймураз

УД СЫГЪДÆГГÆНÆН ФÆРÆЗ
Нё хёхбёсты фыдёлтыккон рухс кувёндёттё тынг бирё ис, табу 

се ‘ппётён дёр. Сё равзёрды таурёгътё кёрёдзийё хицён кёнынц, 
фёлё дзы алкёцы дёр йёхирдыгонау цымыдисаг у. Цас рагондёр уа 
кувёндон, уыйас йё таурёгъ йёхимё фылдёр ёргом здахын домы. 
Сё рагондзинадёй уёлдай ма дих кёнынц сё ахадындзинадмё гёсгё. 
Иутё дзы сты ёппёт ирон адёмён, ёмё ма ёндёр адёмты дёр 
сёхимё ёлвасынц. Зёгъём, Хетёджы Уастырджи ёмё Джеоры Уа-
стырджи. Ис ма алы комбёсты дёр хицён кувёндёттё. Куывды сём 
цёуынц кёцыдёр хъёубёстё, кёнё та – хицён мыггаг. Ныртёккё 
уыцы арёнтё ёмё гёрёнтё цард кёмдёрты йёхёдёг аиуварс кодта.              
Сыгъдёг зёрдёйё бакувын кёй бафёнда кёцыфёнды зёдмё дёр, 
уый ницы къуылымпыдзинадыл сёмбёлдзён.

Куывды цёуын хорз у. Сыгъдёг зёрдёйё кувын та – ноджы хуыз- 
дёр. Фёлё нё кувёндёттё цы уавёры сты? Сыгъдёг хъуаг, базилын 
хъуаг не сты, мыййаг? Бёгуыдёр сты! Хъыгагён, нырма нём фаг 
культурё нёй, уёлдайдёр Дзуары бын. Ирыстоны ёппёт кувёндётты 
уавёры кой нё кёндзынён. Мё ныхасы сёр уыдзён, Нары зылды 
гыццыл аив фёллагкомы цы дёс кувёндоны ис, уыдоныл: Хохы Дзу-
ар, Реком, Хуыцауы Дзуар, Аларды, Уацилла, Мусы Дзуар (Фёлвёра) 

Мады Майрём, Сауыбыны Уа-
стырджи, Сауыбыны Мыкалга-
быртё, Цыфыкомы Уастырджи.

Цыбырёй дзы алкёй тыххёй 
дёр фёйнё ёртё ныхасы ём-
бёлы сё равзёрд, сё истори-
йыл.

Се ‘ппётёй бёрзонддёр, 
ома хъёуёй дёрддзёфдёр у 
Хохы Дзуары кувёндон. Йё 
сёйраг кувёндон ис Гуыр-     
къуымты комы, Тербаты Уа-
стырджи дёр ёй хонынц. Ли-

Нæ уидæгтæ

Хохы Дзуары 
кувæндон

айы комы бёрзонд хохрёбын уыдис йё фыццаг. Ёгёр бёрзонд ёмё 
зынвадат кёй уыди, уымё гёсгё йё дёлдёр ёрхастой. Ардыгёй та 
Фёллагкомы хистёртё ёрбахастой ёртё дуры ёмё нёхи комён 
сарёзтой хицён кувёндон. Самадтой хохаг дурёй тымбылгонд ём-
бонд, йё диаметр – 2 метры бёрц, йё бёрзёнд – 0,7 – 0,8 м.

Рекомы кувёндон йё ёвёрдмё гёсгё хёстёгдёр лёууы Хохы 
Дзуары кувёндонмё. Хаст ёрцыд Цъёйы комы Рекомы сёйраг кувён-
донёй, фёлё кёцы рёстёг, уый ничиуал хъуыды кёны. 

Хуыцауы Дзуар, Хуыцауы аргъуан дёр ёй хонынц. Ацы кувёндон, 
ёвёццёгён, се ‘ппётёй рагондёр у. Плиты Таймураз, нё зындгонд 
ахуыргонд дёр афтё хъуыды кодта. Йё равзёрдыл цалдёр таурёгъы 
ис, фёлё дзы бынтон цыбырёй – иу. Кувёндоны сисамад кём ис 
абон, уый, дам, кёддёр зёххы бын фёцис, зынгё дёр нё кодта. Ре-
гахы цёрджытён загъдёуыд, ацы тъёпёнгонды бынёй кёй ис рагон 
кувёндон-аргъуан. Комбёсты иумёйаг Зиу расидтысты, скъахтой 
йё ёмё дзы ёцёгдёр разынд кувёндон-аргъуан. Йё къуламадтытё 
ёцёгдёр – лёгъз дурёй амад, хырхёй лыгау ёмраст.

Алардыйы кувёндон ис Хуыцауы Дзуары кувёндонёй гыццыл 
уёлдёр, рындзыл. Хистёрты ныхёстём гёсгё, комбёстём кёцёй 
хаст ёрцыд ацы кувёндон, уый дызёрдыггаг сси. Иутё зёгъынц, 
Зджыдёй хаст ёрцыд, иннётё – Захъайё. Кёцы растдёр у, уый 
абоны фёлтёрён зын сбёлвырдгёнён у. Иуёй, Захъа хёстёгдёр 
у, ёмё уымё гёсгё, иннёрдыгёй та, Зджыды Алардыйы кувёндон 
рагондёрыл нымад цёуы. 

Хуыцауы Дзуар

Уымён дёр хохаг 
дурёй тымбылгонд 
сисамад скодтой, нёзы 
тала дзы ныссагътой, 
фёлё рёстёг йё куыст 
бакодта. Йё хуылф ын 
дымгё байдзаг кодта 
сыджытёй. Бёласён 
дёр йё рёстёг ёрхёц-
цё, бамбыд ёмё акалд. 
Йё сисамад дёр зёххы 
аныгъуылд.

Мусы Дзуары (Фёлвёрайы) кувёндон кём ис, уым кёддёр Джи-
оты Алыкситён уыдис стыр мус. Иу рёстёджы, изёрмилтё кодта, 
афтё мус ныррухс. Афтид уыд. Хор, хосы мёкъуылтё дзы нёй, уёд 
дзы цы судзы, зёгъгё, адём фёфёдис сты. Кёсынц, ёмё дзы къонайы 
рёхыс сырх зынгёй лёууы. Уый охыл дзы, хистёрты уынаффёйё, 
кувёндон скодтой – Мусы Дзуар (Фёлвёра).

Уацилла та, 95-аздзыд Джиоты Сергейы ныхасмё гёсгё, хаст 
ёрцыд Дёргъёвсгомы сёйраг кувёндон «Уацилла»-йё.

Мады Майрёмы кувёндон дёр, Сергейы ныхасмё гёсгё, хаст 
ёрцыды Зруджы Мады Майрёмы кувёндонёй. Хистёртёй, зёгъы, 
куыд хъуыстон, афтё ёмбис кары лёппулёгтё ёртё ёртыдзыхонимё, 
къуымёл сёрмагондёй сфыхтой, Зруджы комбёсты хистёртёй бар 
ракуырдтой, Дзуары бынёй ёртё дуры рахёссём, зёгъгё. Хатыр 
ракурыны фёстё фёйнё рёстёмбис дуры рахастой. Дзёвгар куы ра-
уадысты, уёд ёрлёууыдысты, нё фёллад суадзём, зёгъгё. Скуывтой 
та Хуыцаумё, Мады Майрёммё, ёмё та дарддёр сё фёндаг дарынц. 
Афтё – цалдёр лёуды. Лёппутё нал фёрёзтой, дуртё ныууёззау 
сты, цалынмё Регахмё хёццё кодтой, уёдмё.

Сауыбыны Уастырджи ёмё Мыкалгабыртё дёлдёр комрёбын 
ёвёрд сты. Уёлбыл нёухох къуылдымы тёккё рындзыл лёууы, цал-
дёр ёнусы кёуыл цёуы, ахём нёзы бёлас – Сауыбыны Уастырджийы 
кувёндон. Иу 300 – 400 метры уёлдёр та – къаннёгдёр пёлёхсар 
тулдз бёлас, уый бын та – Сауыбыны Мыкалгабырты кувёндон. 
Ацы дыууё бёласы уёллаг фарс нёухох фёхстё раджы кёддёр                         

Алардыйы кувæндон

хъёдёмбёрст уыдысты, ома тар хъёд, саугъёд. Саугъёды бынмё 
хъёу кёй сёвзёрд, уымё гёсгё йыл ном дёр сёвёрдтой Сау хъёды 
бын. Топоним зын дзурён кёй уыд, уый охыл ёй рёстёг йёхёдёг 
фёивта ёмё йё хонын байдыдтой «Сауыбын» – Мамиаты мыггаг 
кёцёй рантыст, уый. Мыггаджы хистёртё та ацы дыууё бёласы бын 
скодтой сёхицён кувёндонтё. Бёлёсты фёйнёфарс самадтой мёсыг-                                                       
гонд (часовня) сё алыфарс та – ёмбонд хохаг дурёй ёд сёрмагонд 
гыццыл рудзынггонд мысайнёгтё ёвёрынмё.

Цъыфы комы Уастырджийы кувёндон. Джинатмё фёзилёнёй 
суангдёр Тъунелмё цы хид цёуы, уырдёмты нымад у Цъыфы комыл. 
Цъыфы комы Уастырджийы кувёндон та ис, Захъадон ёмё Джинатдон 
кём баиу вёййынц, уым тёккё рындзыл хъёды астёу бёрзонд ран. 
Ацы дзуармё куывтой Джинатгом, фёлё Фаллагкомы дёр нымад уыд 
комы зёдыл. Алы аз дёр Атынёджы фёстё къуырисёры Фаллагкомы 
скёнынц иумёйаг куывд.

Ныр ацы кувёндёттёй дыууё – ёртё ёнусы кёуыл нё цёуы, иу 
дёр дзы ахём нёй. Уал ёнусы, хурёй, къёвдайё, уадтымыгъёй цы 
уавёрмё хъуамё ёрцыдаиккой уыцы дурамад къултё ёмё систё? 
Сё сисамадтытё-иу сын кёд рёстёгёй-рёстёгмё бадзёбёхтё код-
той бынёттон цёрёг адём, уёддёр дзы цалдёр дуры барастытё 
кёндзынё, уымёй йё фыццаг, ног хуыз нё райсдзён. Сисамад куы 
ныггёлиртё, ныззылынтё уа, уёд ёй хъёуы бындуронёй сцалцёг 
кёнын. Ахём куыст та хъёуы Фаллагкомы кувёндётты се ‘ппёты 
дёр. Фыццаджыдёр, сё сисамадмё дымгё цы бырон фёхаста, уый 
ныссыгъдёг кёнын хъёуы, сисамад кём ныккалд, ныззылынтё, уый 
ногёй самайын аив ёмё рёсугъд. Куыст – бирё. Рёстёг та бонгай, 
къуыригай нымайгё нёу, мёйгёйттё бахъёудзён. Сёйрагдёр та – чи? 
Комбёстё федзёрёг, кёд кёстёртё бёрёгбёттём бамбырд вёййынц, 
уёддёр дзы ацы ахсджиаг хъуыддагмё йё хъус ничи дары. Бирётё 
фёдзурынц, кувёндонмё хуымётёджы бавналёнтё кёй нёй. Уый дёр 
кёмдёр раст у, фёлё, Хуыцау ёмё зёдтёй хатыр ракургёйё, ахём 
хъёугё ёмё пайдайы куыст бакёнён ис. Кувёндоны ёнёуаг митё 
ма бакён, ёндёр ын балёггад кён, базил ём, уёд уый у ёхцондзинад 
адёмён ёмё зёдтён дёр.

Гъемё уыцы ахсджиаг ёмё бёрнон хёс барвёндонёй йёхимё 
райста нёхи комбёстаг Джиоты Сергейы фырт Хъазыбег (Гадзе).    

Хъазыбег райгуырд ёмё хъомыл кодта Фаллагкомы бёрзонддёр хъёу 
Регахы. Йё фыд Сергей 96 азы фёцард, ёмё ма йё фырттё Руслан, 
Хъазыбег, ёмё Асланён йё фёстаг фёдзёхст дёр, комбёсты кувён-
дёттё ёгуыдзёгёй ма ныууадзут, зёгъгё, уый уыд. 

Хъазыбег бацёттё кодта сёрмагонд кусёнгарз, ёмбёлгё ёрмёг, 
сёрмагонд хёдтулгё, хёххон зын фадётты чи сарёхса, ахём. Специа-
листтё дёр бацагуырдта. Хатыр ёмё бар ракуырдтой Хуыцау ёмё йе 
сконд зёдтёй, цёмёй сё ёнёкъуылымпыйё ёмё ёнё фыдбылызёй 
кусын бауадзой.

Уёлдёр ёй ской кодтон, кувёндёттёй ёппёты дарддёр ёмё 
бёрзонддёр у Хохы Дзуары кувёндон. Хорз ма йё хъуыды кёнын, 
ёрыгонёй куыд цыдыстём куывды. Иу-50 метры бёрц ма-иу нё куы 
хъуыди, уёд-иу нё къахыдарёс раластам ёмё йё бынмё цыдыстём 
бёгъёввадёй. Уыдёттыл нё ахуыр кодтой нё комбёсты хистёртё. 
Нё мысайнёгтё кём ёвёрдтам, уыцы тымбыл сисамады бёрзёнд 
уыдаид, ёвёццёгён, 0,7 – 0,8 метры бёрц, бёлвырд ма йё чи хъуы-
ды кёны. Фёлё сёйрагдёр уый у, ёмё ма уыцы сисы бёрзёндёй 
зёххы уёлвёзёй зыны 0,3 метры бёрц. Иннё зёххы бын аныгъуылд, 
рёстёджы фёлм ёй аныхъуырдта. Диссаг у, ёвёдза, рёстёг ёппёт-
дёр куыд ивы… 

Сергейы фырттё кувёндётты цалцёджы куыстытё райдыдтой 
Хохы Дзуары кувёндонёй. Фыццаг уал фёзылдысты нёхи комы, 
доныбылты февзёрстой къёйдуртё, фёстёдёр та иннё кёмтты 
дурдзуан фёкодтой. Комы сё Газаты хъёумё фёластой, фембырд 
кодтой. Ёфсымёртё къёйдуртё бёстон ёхсад кодтой ёмё сё сыгъ- 
дёгёй кувёндонмё ластой. Зёронд сисамад скъахтой суангдёр йё 
бындурмё ёмё йын йёхи зёронд бындурыл райдыдтой амайын ног, 
гыццыл мёсыггонд. Диссаджы аив рауад кувёндоны ног хуыз. Ноджы 
ма йын йё алыварс ёфсён быру ёрёвёрдтой бахизён дуаримё уёлдай 
сыгъдёг дарыны охыл.

Афтё аив, уыцы иу уагыл, фёцалцёг кодтой иннё фондз кувён-
доны бынёттё дёр. Зёгъён куыд нёй, афтё рёсугъд, зёрдёмё- 
дзёугё сё хуыз скалдтой, ёмё сё уындёй лёг сёрбёрзонд кёны, 
фёзёгъы арфёйы ныхёстё: «Хуыцау ёмё уын Регахы Авд Дзуары 
ёххуысгёнёг ёмё арфёгёнёг фёуёнт, Гекъейы фырттё (хёдзары 
номёй сё афтё хонынц)».
6 Мах дуг №12 2021

Фаллагкомы Хуыцауы Дзуар нымад у сёйрагдёр кувёндоныл. Ам 
дыууё сисамады ис. Кувёндонён – йёхи рагон, аргъуанёнгёс лёгъз 
дурёй амад, хырхёй лыггондау ёмё ма йё алыварс хохаг дурёй 
амад къултё. Рёстёгён ницы фёразы. Сисамадтытё кёмдёрты нык-
кёлдтытё сты, ныггёлиртё сты. Афтё сын уёлёнгёйтты срастгёнён 
нал уыди. Къул куы фёцуда, уёд уый йё бындуры аххос у, ёмё йё 
уырдыгёй райдайын хъёуы цалцёг кёнын. Бахъуыди дзы къултён 
сё фылдёры райхалын суанг йё бындуры онг, сё зылынтё-гёлиртё 
сын барёстытё кёнын, бындур та – аив самайын. Ам къултё ногёй 
амайгёйё ахсджиагдёр уыд, цёмёй дуртё сё рагон бынёттё ссарой. 
Систы ног амад ахаста дзёвгар рёстёг, уымён ёмё адём нымдгёнгё 
куыстой.

Бынтон бёстон ёмё зёрдиаг куыст домдтой кувёндонён йёхи 
сёйраг къултё – дурёвёрдён йё бынатёй фёиппёрдгёнён нёй 
ницы хуызы. Сисамайджыты бёстон, зёрдиаг архайд фёрёстмё, 
ёмё кувёндон йё хуыз фёивта, сфидыдта.

Гъеныр ма бабёстонгёнинаг сты Сауыбыны Уастырджийы ёмё 
Мыкалгабырты кувёндёттё. Уырдём Гнучъы доны сёрты хизын 
фёхъёуы, ёмё, сёйрагдёр, доны былёй уёлвёзгондмё схизын вёййы 
тынг зын, уымён ёмё схизёны былтё ивылд дон бахордта, бёрзонд 
былгонд дзы рауад. Цёхгёрмё хёрд сси, иу-50 метры бёрц дзы цып-
пёртыл быргё у. Уымё гёсгё уал доны былёй схизён бабёстон хъёуы, 
уый фёстё та – кувёндёттём бавналын. Фыццаг асингёндтё скёнын 
сё зёрды уыдис, фёлё уый фёстё ахъуыды кодтой, уыдон дёр та 
рёстёгмё хъуыддёгтё кёй сты, хуыздёр кёй уыдзёнис ауындзгё 
хид дзы аивазын иу былгёронёй иннёмё. Чи цёра ёмё чи цёуа, 
уыдон та ам дёр бузныг уыдзысты Сергейы фырттёй.

Рагагъоммё нымадёй ауындзгё хидён йё дёргъ рауад 52 метры. 
Дёргъёй-дёргъмё рётёнтё иу былгёронёй иннёмё ивазын хъуыд, 
ёмё уый та бирё кусёг къухтё домдта. Куыстытё амидингёнёг ёф-
сымёрты фарсмё балёууыдысты Джиоты Валерий йё фырт Асланимё. 
Руслан ма фёсидт Мамиаты фёсивёдмё дёр, ёмё иумёйаг зиумё 
фёзындысты Аслан, Эдик, Тимур ёмё Хетёг йе ‘ртё ёмбалимё. Ёцёг 
ирон зиу дзы рауад, ёмё хид цыбыр рёстёгмё сцёттё. 

Дзуарён балёггад кёнын – уый алкёмён дёр йё хёс у, фёлё йё 
алчи ёмхуызон не ’ххёст кёны. Балёггад кёнын иу хъуыддаг у, фёлё 

ма уыцы лёггад йё фёстё радомдта дзёвгар хёрдзтё. Хъазыбеджы 
куы фёрсай, уёддёр цас схардз кодтай, зёгъгё, уёд сёрбёрзондёй 
фёзёгъы: «Кувёндоныл хёрдзтё нымайын нё хъёуы, уыдон мысай-
наджы хуызы цёуынц». Ёмё ма бафтауы: «Мах ёртё ёфсымёрёй, 
фыццаджыдёр, нё рагфыдёлты рухс кувёндёттён сыгъдёг зёрдёйё 
баллёггад кодтам, дыккаджы та, нё фыды фёдзёхст нё зёрдыл 
дардтам».

Кувёндон аив вёййы ёрмёст йе ‘ддаг бакастёй нё, фёлё ма ар-
хайынмё зёрдёмёдзёугё дзаумёттёй дёр. Хъазыбег сёрмагондёй 
саразын кодта диссаджы хёрзаив аг сыгъдёг бронзёйё уагъдёй. Раст 
аргъёутты кёй кой фёкёнынц, ахём. Нарты гуыппырсартём дёр, 
дам, ахём мигёнёнтё уыдис. Суанцъёт ёмбёрзёнимё. Уёдё алы 
кувёндонмё дёр бацёттё кодта сёрмагонд бёгёны нуазён кёхцытё 
(«уацамонгётё»), сё фёрстыл Дзуары нёмттё рёсугъд фыстёй. Цы 
ма хъёуы хуыздёр ёмё фылдёр? Ёрмёстдёр сыгъдёг зёрдёйы 
уаг, уарзондзинад! Нё кёстёртё хъуамё зёрдёйё банкъарой Дзуа-
ры ахадындзинад, ирон фынджы рёсугъд ёгъдау ёмё фарн уёлдёр 
скъола кёй у, уый. Ёмё уёд Иры дзыллё комы зёдты, хохы зёдты 
хорзёхтёй хайджын уыдзысты кёддёриддёр.

ÆНУСОН УИДÆГТÆ

БИЦКЪАТÆ
Бицкъатæ, Моргойы цёргёйё, ёндёр мыггагимё фётуджджын сты, 

ёмё бадзырдтой, цёмёй дыууё мыггагёй сё иу сыста ёмё фёлидза 
ёндёр ранмё. Хёлттё сёппёрстой, ёмё хал Бицкъатём æрхаудта. 
Уымё гёсгё сын уым цёрён нал уыд, ёмё фёлыгъдысты Гуырдзыстоны 
районтём. Хъёуы ма дзы баззад иу сидзёр ёнёхицау лёппу ёмё, дам, 
бынёттон адёмён хёлцыл цыд фыййау. Куы рахъомыл, уёд цыдёр хуызы 
ёрхауд Члианайы хъёумё, уым ус ёрхаста, ёмё йын рацыд тынг стыр 
цот. Ахём хуызы Бицкъатё ногёй рабирё сты Члианайы. Иннётё цы 
фесты, уый нал рабæрёг. Бицкъаты мыггаг Моргойы хъæуæй рацæугæ 
кæй у, уымæн ма дзы æвдисæн баззадысты бынаты нæмттæ: «Бишкъаты 
хæйттæ» Моргойы хъæумæ хæстæг æмæ «Бишкъаты дарæн».

Члианайы цæргæйæ сын авналæнтæ нал фаг кодтой, æмæ сæ 
иутæ ралыгъдысты Чхарулийы хъæумæ, уырдыгæй та Арцеумæ 
дæр афтыдысты. Бицкъаты номыл Арцеуы хицæн сыхтæй иу у 
«Бичкъаты сых».

Медзыдагомæй дарддæр ма Бицкъаты мыггаг зæххъуаджы аххосæй 
фæцыдысты Гуырдзыстоны хицæн районтæм дæр; Карелы районы – Ка-
релмæ, Агарамæ æмæ Бебнисы хъæумæ, Каспы районы – Каспмæ, Хашуры 
районы – Куишхеты хъæумæ æмæ Гуры районы – Куахурелы хъæумæ.

Бицкъатæн сæ иутæ фыссынц гуырдзиагау Бичъикъашвили, Би-
чикашвили, Пичикъашвали æмæ а.д, уырыссагау та – Бицкаевы, 
Бичикаевы, Бишкаевы, Пицкаевы. Иронау дæр сæхи хонынц цалдæр 
хуызы: Бицкъатæ, Бицъкъатæ, Пицкъатæ æмæ Бишкъатæ.

1853 азы милицæйы 2-аг сæдæйонты сконды Чысыл Леуахигомæй 
уыд Бицкъаты Бадила. Дзауы комæй милицæйы 1-аг сæдæйонты 
сконды Ниниайы хъæуæй уыд Бицкъаты Бега.

Фыссынады бæрæггæнæнтæм гæсгæ 1864 азы Сурамы зылды хицауæн 
йæ цумагæнæгæй куыста Бицкъаты (Бичикъашвили) Иван. Крисхеуы 

Ирон мыггæгты историйæ

зылды цæрджытæй 1875 азы иу уыдис Бицкъаты (Бичикашвили) Давид.
Спайдагонд æрмæг:

1. История Юго-Осетии в документах и материалах. 2, 3 тт. – Ста-
линир: Госиздат, 1960.

2. Хацырты М.С. ХИЗИИ-йы планон куыст 2000 азы.
3. Цхуырбаты З. Д. Ирон мыггæгтæ æндæр æвзагыл фыстæй // 

Фидиуæг, 1991, № 11 – 12; 1992, №1, 2.
4. Цховребова З. Дзиццойты Ю. Топонимия Южной Осетии. 2 том. 

– Москва: Наука, 2015. 

БИЦЪОТÆ
Чеселтгомы иу хъæуы цардис Дзабиты Бицъо, æмæ, кæм цард, уыцы 

бынатыл Бицъойы ном баззад. Иурæстæджы Бицъо йе ‘мхъæуккаг 
Цыбырты Мистаимæ рахъæлæба, æмæ йын уый йæ хæдзарыл арт куы 
бандзæрста, уæд æй топпæй фехста, æмæ лæг амард. Кæй зæгъын æй 
хъæуы, Бицъо йæ фæллæйттæ æмæ йæ зæххытæ йæ дыккаг хæдзæрттæн 
ныууагъта æмæ фæцыд дард бæстæм. Цъалагомы йын иу æрдхорд уыд 
æмæ уымæ йæ фæндаг скодта Згъуыбиры хъæумæ. Уый йыл бацин 
кодта æмæ йын йæ фарсмæ зæххытæ радта. Уæдмæ Би- цъойæн дæр 
кæстæртæ фæзынд, æмæ, кæм æрцард, уым æнæхъæн хъæу баисты. 
Се ‘цæг мыггаг нæ рахъæр кодтой, туджджынтæй тæрсгæйæ, фæлæ 
Бицъойы цоты хæдзары йæ фарсмæ цæрæг адæм хуыдтой Бицъойы 
номæй, æмæ афтæмæй фæзындис ног мыггаг Бицъотæ.

Згъуыбиргомы Бицъоты хъæу кæм уыд, уый ма хуыдтой Цæгаты 
хъæу дæр. Кæддæр тынг раджы Бицъотæ фæбыцæу сты цæуылдæр 
Икъатимæ. Икъатæ та цардысты, ныртæккæ Икъаты ком кæй хонынц, 
уым, Саулохтæ æмæ Ручъы ‘хсæн. Ныр дæр ма сæ хæдзаруæттæ бæрæг 
дарынц, фæлæ хъæды мидæг фесты æмæ уадиссаг нал зынынц.

Бицъотё бабырстой Икъатём ёмё сын сё астёурёхыс тыхёй 
рахастой. Уыцы рёстёг уый стыр ёфхёрдыл нымад цыд, фёлё, 
æвёццёгён, Икъатё сё маст райсынмё сё ныфс нё бахастой, ёмё сё 
сёрыл рахёцыдысты Саулохтё (хёстёг сын ёййёфтой), ёмё Икъаты 
рёхыс байстой фёстёмё Бицъотёй. Уёд тыхы рёстёг уыдис, ёмё 
дыууё мыггаджы кёрёдзимё зёрдё хастой. Саулохтё стыр ёмё 
тыхджын мыггаг уыдысты, ёмё Бицъотё, сё бон зонгёйё, кёдёмдёр 
фёлыгъдысты. 

Бицъоты хъæуы 1852 азы цард 9 хæдзары, уыдонæй 31 – нæлгой-
мæгтæ, 26 – сылгоймæгтæ, æдæппæтæй – 57 адæймаджы. Бæрæг ма у, 
Ирыстоны цæгат хайы Цъамады хъæуы дæр Бицъотæ кæй цардысты 
æмæ се ‘рвадæлтæ та сты Черчестæ, Мадзатæ, Дзæрæхохтæ, Гагкай-
тæ, Ханайтæ, Борæтæ æмæ Тохсыртæ. Цардысты ма Бирæгъзæнджы, 
Мызуры æмæ æндæр рæтты.

Дзабиты Зарбеджы хъуыдымæ гæсгæ, Цъамады Бицъотæ Згъуы-
биргомы Бицъотæм ницы бар дарынц, уымæн æмæ Згъуыбиргомы 
Бицъотæ равзæрдысты Дзабиты Бицъойæ. Цъамады Бицъоты ‘рвадæл-
ты Хуссары Бицъотæ се ‘рвадæлтыл нæ нымайынц, ома, Цæгаты æмæ 
Хуссары Бицъотæ кæрæдзимæ ницы бар дарынц. Чи зоны, хуссары 
Бицъотæй исчи цæгатырдæм афтыд, æмæ æрбынат кодта Цъамады 
хъæуы, фæлæ уый фæдыл ницы зонæнтæ ис.

Згъуыбиргомæй Бицъотæ кæдæм фæцыдысты, уый зын зæгъæн у, 
фæлæ дзы 1891 азы Тигъуайы хъæуы кæй цардис Бицъоты (Бицошви-
ли) Захар, уый бæрæг у. Бицъотæ ма цардысты Исролы комы Бицъиты 
(Бицъоты) хъæуы дæр, фæстæдæр фæцыдысты Арцеуы (Чхарулы) 
хъæумæ. Æндæр зонæнтæм гæсгæ та Згъуыбирæй фæлыгъдысты 
Гуырдзыстоны Гуры районы Арцеуы хъæумæ.

Бицъоты мыггагæй бирæ афтыдис Гуырдзыстоны хъæутæм. Зæгъæм, 
Мцхетайы районы Лилойы хъæумæ, Карелы районы Ортобаны æмæ 
Сырхы хъæумæ, Лошкинет, Ортубан, Саканаантубан, Агара, Карелмæ 
æмæ гуырдзиагау фыстой Бичъашвили, Бицъошвили, иронау – Бицъотæ, 
Бицъойтæ, уырыссагау – Бицоевы. Цардысты Гуры районы Отаршены 
æмæ Сакъашеты хъæуы дæр, фыстой дыууæхуызон – Бицъошвили æмæ 
Бицоевы.

ДЗÆГЪИАТÆ
Таурæгъмæ гæсгæ, Дзæгъæг, Кусра (Кусæг), Цъæхил, Сиукъа,                     

Къæбул æмæ Сидæмон æфсымæртæ уыдысты, уыдис ма сын æртæ 
хойы. Цардысты фыццаг Холысты æмæ сты Ос-Бæгъатыры – Цæразоны 
– байзæддаг. Зæххъуагдзинады тыххæй Дзæгъæг (Дзæгъи) – Дзæгъиаты 
рагфыдæл – æрбынат кодта ныры Хъазбегмæ æввахс Хъуабебы хъæуы. 
Дзæгъийæн бирæ фырттæ уыд, æмæ уымæ гæсгæ кусæгдыхæй дæр цух 
нæ уыдысты, стæй лæгдых хæдзар тыхджын уыдис, æмæ уымæ гæсгæ 
хъæздыг цард кодтой. Сæ фарсмæ цæрæг адæмтæм ахæм дзырд дæр 
ма фæзынд, зæгъгæ-иу дæргъвæтин тыхкъæвдатæ куы уарыд, уæд-иу 
дзырдтой: «Хуыцау цы ми кæны, æвæццæгæн, Дзæгъиаты фæллой 
сафынмæ хъавы».

Æндæр зонæнтæм гæсгæ, Дзёгъиатæ цардысты Холысты ёмё 
цыдёр аххосёй рафтыдысты хуссармæ. Фыццаг ёрцардысты Урс-                 
дзуары (Бæгъиаты) комы, Урсдзуары хъæуы. Уырдыгæй та алыгъдысты 
Сазелеты хъæумæ (Мзиугомы ныхмæ доны галиу фарс). Ам уыдысты 
цардæй æфсæст, фёлё сём иурёстёг ёлдар йæ фæсдзæуинтимæ ба-
цыд ёмё сё хъалон домдта. Хъалоныл не сразы сты Дзёгъиатё ёмё 
ёлдары фёсдзёуинтёй дыууёйы амардтой. Сазелеты сын цёрён нал 
уыд ёмё ёндёр рёттём фёлыгъдысты. Сё иутё Бендеры ёрцарды-
сты. Сазелетæй куы ралыгъдысты, уæд, дам, семæ къæртайы рахастой 
æхсыр. Бендеры уæд цæрæг нæма уыд. Æхсыр ацы бынаты бацахст 
æмæ хистæртæ уый куы федтой, уæд загътой, зæгъгæ, дам нын Хуыцау 
ацы бынат радта цæрынæн. Афтæ æрцардысты уым.

Дзæгъиаты дыккаг хай Торманеулы хъæумæ Урсдзуаргомæй куыд 
æрцыдысты, уымæн дæр ис æнгæс таурæгъ. Куыд дзурынц, афтæмæй, 
ардæм чи æрцыд, уый хуындис Боба. Йемæ къæртайы рахаста æхсыр 
æмæ загъта, зæгъгæ, кæм бацахса, уым скæндзыстæм бынат. Йæ фæндаг 
уыд Торманеулы хъæуыл, æмæ цæрынæн бынат равзæрста ацы хъæу, 
уымæн æмæ йе ‘хсыр ам бацахст. Кæм æрцард, уыцы бынат фæрссаг 
цæрджытæ хуыдтой Дзæгъиаты Бобайы номæй Бобатæ, зæгъгæ. Бобаты 
хъæуæй сæ иутæ ацыдысты цæрынмæ Ходабул æмæ æндæр хъæутæм. 

Æндæр зонинæгтæм гæсгæ та, Дзæгъиатæй иутæ цардысты Дзауы 
зылды Чъимасы хъæуы æмæ стæй зæхх балхæдтой æхсæз бонгæн-
ды бæрц Къусджыты зылды. Фæстæдæр та ралыгъдысты Малдайы 
хъæумæ. Бæрæг куыд у, афтæмæй Дзæгъиатæ Чъимас-Къусджыты 
куы цардысты, уæд æлдарæн хъалон нæ фыстой, фыстой æрмæст 
паддзахæн, ома, уыдысты къазнайы хъалондартæ, фæлæ быдырмæ 
куы афтыдысты, уæд сæ Мацабелтæ æмæ æндæр æлдæрттæ тыхмийæ 
хъалон домдтой. Уыцы æрмæджытæй ма куыд цæуы бæрæг, афтæмæй 
1847 азы Дзæгъиатæ нымад цыдысты Малдайы хъæуы цæрджытыл.

Урсдзуаргомы кæм цардысты, уым ма баззад уыгæрдæны ном 
Дзæгъиатæ, Къусджыты хъæуы та хуымгæнды ном – Дзæгъиатæ 
æмæ Дзæгъиаты суадон. Сазелеты хъæуы – хицæн сыхы ном – Жæ-             
гъиатæ-Дзæгъиатæ, раздæр дзы цардысты Дзæгъиатæ æмæ Хуыджетæ.

Урсдзуаргомæй цы рæстæджы байдыдтой лидзын, уый зын зæгъæн 
у, фæлæ 1850 азты нырма Дзæгъиатæй Урсдзуаргомы кæй цард, ууыл 
дзурæг у, Рукъгомы растады раззæгты номхыгъды кæй уыдис Дзæ-
гъиаты Батова (Бато) Урсдзуаргомæй.

Дзауы комæй 1855 азы ирон сæдæйонты сконды уыдысты Дзæгъиаты 
Уане, Кеко æмæ Тура. Уыдон архайдтой Уæрæсейы æддагон хæстыты, 
фылдæр та – Турчы хæстыты.

Урсдзуаргомы Дзæгъиатæн зæхх нæ фаг кодта æмæ байдыдтой 
лидзын Сазелет, Чъимас, Къусджытæ, Малда, Аунеу, Хæрисджын, 
Бендер æмæ æндæр рæттæм. 1830 –1831 азты Дзæгъиаты мыггаджы 
минæвæрттæ цардысты Малда æмæ Нулы, уымæн æвдисæн сты историон 
æрмæджытæ. Малдайы хъæуы цардысты дыууæ æфсымæрæй Хосро 
æмæ При (Епрем). Хосройы фырттæ – Иван, Бежан æмæ Сесе, Прийы 
фырттæ та – Аслан, Федыр, Симон, Таймураз, Георгий æмæ Солæман. 
Нулы хъæуы цардысты Дзæгъиаты Иуане, йæ ус Кетеван æмæ сæ фырт 
Георгий. 1843 азы Торманеулы хъæуы цæрджытæй сæ иу уыд Дзæгъиаты 
Тебо. Дзæгъиаты Тедо та 1889 азы куыста Хъорнисы хъæуы хицауæй.

Дзæгъиаты мыггагæй бирæтæ зæххъуаджы тыххæй афтыды-
сты гуырдзыйы æхсæнмæ дæр æмæ æрцардысты Боржомы районы                             
Хвтишобели-Айдаровойы æмæ Цагверы хъæуы. Карелы районы 
Тхъемловна, Ортубан, Агара, Карелы фыссынц Джагаевы, Джагиевы, 
Джагъиашвили, Джагашвили, иронау та сæхи хонынц кæм Джагайтæ, 
Жæгъиатæ, кæм та – Дзæгъиатæ. Хашуры районы Хидихъуры хъæуы 
сты Джагъиашвили, Джагаевы. Гуры районы Земо Никозы сæхи хонынц 

Знауыры районы Нулы хъæуæй ралидзгæ, Нацърет æмæ Къошкъебийы 
сæ иутæ фыссынц Джагъиашвили.

Уæлдæр куыд цыдис бæрæг, афтæмæй Нулы 1830 – 1831 азты цард 
Дзæгъиаты Иуане, æмæ, æвæццæгæн, уый байзæддагæй кæцыдæртæ 
алыгъдысты Дæллаг Никозмæ. XIX æнусы æмбис гуырдзыйы ‘хсæн 
цæргæйæ, ирон æвзаг байрох кодтой. Уымæ гæсгæ, ирæттæ кæй уы-
дысты, уый нал зонынц, æмæ сæхи хонынц гуырдзиæгтæ.

Информант куыд радзырдта, афтæмæй Дзæгъиаты æрвадæлтæ сты 
Сиукъатæ æмæ Къæбултæ. Иутæ ма сын æрвадæлтæ хонынц Тыджыты æмæ 
Цъæхилты дæр, фæлæ, цас раст у, уый бæрæг нæу. Дзæгъиаты æрвадæлтыл 
нымад цæуынц Къæдохты мыггаг, цардысты Дыгургомы Луары хъæуы. 

Спайдагонд æрмæг:
1. Гаглойты З.Д. Ирон мыггæгтæ. Дзæуджыхъæу: Ир, 2005.
2. Гутнов Ф.Х. Осетинские фамилии. Владикавказ: Респект, 2012.
3. История Юго-Осетии в документах и материалах. 2, 3 тт. Ста-
линир: Госиздат, 1960.
4. Цховребова З.Д. Осетины в Южной Осетии и Грузии в XIX – XX 
вв. – Цхинвал: Ирыстон, 2007. 
5. Цховребова З.Д., Дзиццойты Ю.А. Топонимия Южной Осетии. 
Том 1. – Москва: Наука, 2012. 
6. Цхуырбаты З.Д. Ирон мыггёгтё ёндёр ёвзагыл фыстёй // Фи-
диуёг, 1991, №11 – 12; 1992, №1, 2.
7. https://vk.com/public142490693

 Информант 
1. Дзёгъиаты Гиуёры фырт Спартак, 42-аздзыд, Цхинвал, 15.01.2021 аз

КУЫДЗЕТÆ
Куыртайы фырт Найфонён уыд ёхсёз фырты: Худзи, Гайто, Фарни, 

Борси, Хæдарц ёмё Кудзи. Уыдонæй рацыд ахæм мыггæгтæ: Худзитæ, 
Гайтæ, Фæрниатæ, Борсæтæ, Хæдарцатæ æмæ Куыдзетæ. Бинонтё, 
куыдфёстёмё куы сбирё сты, уёд фёйнёрдём фёцыдысты, фёлё 
Кудзийы байзёддаг сæ бынаты баззадысты.

Кудзийы кёстёртё дёр куыд фылдёр кодтой, афтё сын зёхх нал фаг 
кодта ёмё агурын байдыдтой ног зёххытё цёрынён. Иутё ёфцёджы 
сёрты ахызтысты Дёргъёвс ёмё Тырсыгоммё, аннётё – Хуссармё, 

Чысыл Леуахийы фёрсаг къабаз Самбиаты коммё Хъуптайы хъæумæ.
Æндæр зонæнтæм гæсгæ та уыдысты цыппар æфсымæры – Хози, 

Гуыди, Илур æмæ цыппæрæм та Куыдзейы мыггаджы рагфыдæл, йæ ном 
бæрæг нал у, фæлæ йын сывæллон нæ цардис, куы-иу райгуырд, уæд та-иу 
амардис. Уæд сын чидæр бацамыдта, зæгъгæ ма уын сывæллон куы уа, 
уæд-иу ыл Куыдз (Куыдзи) сæвæрут, æмæ уæд нал амæлдзæн. Æцæгдæр 
та сын сывæллон райгуырд, Куыдзи йыл сæвæрдтой, æмæ нал амард.

Ис ма æндæр таурæгъ дæр. Куыдзеты мыггаг раздæр цард Уæллаг 
Гореты хъæуы. Дыууæ æфсымæры Куыдзе æмæ Бибыл бинонты хи-
цæуттæ куы систы, цæуæт сын куы фæзынд, уæд сæ алчи ныффыста 
йæ номыл – Куыдзетæ æмæ Бибылтæ. Ацы дыууæ мыггаджы ма сæ-
хицæн æввахс мыггагыл нымайынц Гуыдиты. Уый та уымæн, æмæ 
кæддæр Куыдзе æмæ Бибыл хуым кодтой. Уыцы рæстæг сæм баз-                                                                                                                               
гъордта æвзонг лæппу æмæ сын балæгъстæ кодта, цæмæй йæ йе знæгтæй 
бахизой. Куыдзе æмæ Бибыл лæппуйы æрæмбæхстой. Йæ ном хуынд 
Гуыди. Ус куы ракуырдта Уæллаг Гореты, уæд йæ мыггаг йæ номæй 
схуыдта – Гуыдитæ. Куыдзе æмæ Бибыл Гуыдимæ æфсымæры цæстæй 
кастысты. Уæдæй фæстæмæ Куыдзетæ, Бибылтæ æмæ Гуыдитæ сæхи 
нымайынц æрвадæлтыл. Куыдзетæ ныр цæрынц алы рæтты, фылдæр 
Орчъосаны, фæлæ сæ фыццаг цæрæнбынат уыд Уæллаг Горет.

Куыдзеты (Куыдзиаты) мыггаг Хохы Дзуары хъæуæй кæй рацы-
дысты, уымæн æвдисæн сты, ныр дæр ма ацы хъæуы сæ номыл кæй 
баззад «Куыдзеты мёсыг» æмæ «Куыдзеты зёппадз» – уёлзёххон 
дывёрсыг ёмбёрзт. Стæй ма «Куыдзиаты адаг» («Куыдзеты адаг») 
– бынаты ном ацы хъæумæ хæстæг. Зæхцух кæй æййæфтой, уый 
тыххæй фæстæдæр ахæлиу сты Ирыстоны æндæр кæмтты, æрцар-
дысты Уæллаг Зæрæмæджы, Дæргъæвсы, уырдыгæй та фæлыгъ-                      
дысты Тырсыгоммæ Ресы хъæумæ, стёй ма афтыдысты Терчы 
алыварс хъёутём.

Уæлдæр куыд цæуы бæрæг, зæгъгæ, Куыдзетæ равзæрдысты Уæллаг 
Гореты хъæуы, уый раст хъуыды нæу, уымæн æмæ, цы зонæнтæ ис, уы-
донæн сæ фылдæр дзурæг сты ууыл, æмæ Горетмæ дæр Хъуптайы хъæуæй 
кæй æрцыдысты. Уым, Хъуптайы, цардысты ёрмёстдёр Куыдзетё. Сæ 
алыварс уыд хорз хизёнуёттё ёмё сё хъуыдтой «къуыппытё». Ацы 
сёрвётты хызтис бирё фос, ёмё сё алыварс хъæуты цёрджытимё 
ёнгомдёр ёмбёлын куы райдыдтой, уёд сын сё хъёуы схуыдтой 
«къуыппытё» ёмё уырдыгёй равзёрд хъёуы ном Хъупта дёр.

Хуссары Куыдзеты мыггаг апырх сты æндæр æмæ æндæр хъæутыл 
дæр, фылдæр зæххъуагдзинады тыххæй. Хъупта йæ, æвæццæгæн, XVIII 
æнусы кæрон – XIX æнусы райдайæны схуыдтой. Куыдзеты мыггаджы 
иу хай æрбынат кодтой фæрсаг комы Цхълебы хъæуы, уырдыгæй ХХ 
æнусы райдайæны фæцыдысты Громы хъæумæ. Куыдзеты Накалакмё 
ёрцыдысты Хъуптайы хъёуёй. Афтæ ма æрцардысты Куыдзеты На-
калак, Хелцуа, Сатихъар, Ниниаур, Горет, Дзуарет, Члиана, Патнаур, 
Адзистау, Гойатыхъæу, Орчъосан, Абреу, Захъхъор, Дзукъатыхъæу, 
Кедигора æмæ æндæр рæтты. 

1830 – 1831 азты Белоты хъæуы цардысты Куыдзеты (Куджашвили) 
Габриел, Тинатин, Давид, Сосия, Ниния, Андрей, Василий.

XIX æнусы райдайæнæй Куыдзеты мыггаджы минæвæрттæй бирæтæ, 
хатт æнæхъæн хъæутæй дæр, цæуын байдыдтой Гуырдзыстоны хицæн 
кæмттæм, уыимæ, Къахет æмæ Гудзаретмæ дæр.

Каспы районы Куыдзеты мыггаг æрцардысты Гракъалы, Каспы, 
Куемо-Чъалайы. Сæ иутæ фыссынц Кудзошвили, иронау та сæхи 
хонынц Куыдзиатæ æмæ Куыдзетæ. Гуры районы цæрынц Адзуйы, 
Джариашены, Ахрисы, Зегъдулеты, Мекуабтантубаны, Плауы, Чы-
сыл Хурвалеты, Ренейы, Шромисубаны, Ахалсопелийы, Хелтубан, 
Цъителубаны æмæ Медзырсхеуы. Сæ иутæ фыссынц Куджошвили, 
Кудзиашвили, Кудзешвили, Мцхетайы районы цæрынц Горованы æмæ 
Наозы хъæуты, Гурджаны районы Китаны хъæуы æмæ а.д. Бирётё, 
гуырдзыйы ёхсён цёргёйё, фыссын байдыдтой Хъуджиашвили, 
Кудзишвили, Кудзошвили ёмё Кудзиашвили.

Куыдзеты ёрвадёлтё сты Бибылтё ёмё Гуыдиатё, ёндёр зонёнтём 
гёсгё та – Гуыдитё ёмё Илуртё.

Куыдзеты æрвадæлтæ ма сты Елиаурты мыггаг. Фыццаг Елиа-
уртæ цардысты Мецъхъеры æмæ Илуридзетæ фыстой. Ардæм дзы 
æртæ æфсымæрæй ралыгъдысты, сæ фыд уым кæйдæр амардта, 
æмæ сын дзы фæцæрæн нал уыд. Фыццаг æрцардысты Уилдайы 
мидæгæй Каршеты дзуары цур, фæстæдæр ралыгъдысты Уæллаг 
Уилдамæ, уырдыгæй та Бинаг Уилдайы хъæумæ æрлыгъдысты. 
Сæ туджджынтæй тæрсгæйæ, сæ мыггаг раивтой æмæ Елиауритæй 
ныффыстой, фæлæ ма ныр дæр æрвадиуæг кæнынц Куыдзетæ æмæ 
Илуридзетимæ (Илуртимæ).

Ныртёккё Куыдзеты мыггаг Ирыстоны цёгат хайы сты 350                         
хёдзары бёрц.

Куыдзетё Бестауты Накалакы цёрджытимё кадимæ æмбæлдысты 
Дауджыты бёрёгбоныл. Бзиты мыггагимё та нысан кодтой Æфсён-
дзуары бёрёгбон. Афтё ма сё кувёндёттё уыдысты Горидзуар ёмё 
Хуысары дзуар. Фёстёдёр Куыдзетё Накалакёй ёрлыгъдысты Уæллаг 
Горетмё. Ардæм куы рацыдысты, уёд хъёубынат уыд иуыл ставд 
тулдз хъёд, фёлё йё ныццагътой ёмё дзы æрбынæттон сты. Гореты 
дёр Дауджыты бёрёгбон кёнынц, йё кувёндон та ис Орбозалайы 
ёфцёджы цъуппыл. Афтё ма фёкувынц Мады-Майрёмён, ис ма дзы 
Худисёны кувёндон дёр.

1821 азы æлдæртты ныхмæ растады тыххæй ахст чи æрцыд, уыдо-
ны номхыгъды уыдысты Куыдзеты (Куджашвили) Зура æмæ Нания.

Спайдагонд æрмæг: 

линир: Госиздат, 1960.
5. Калоев Б.А. Осетины в Восточной Осетии и районов Грузии. 

ДЖИОТЫ Раисё,
Хуссар Ирыстоны паддзахадон университеты 

кафедрёйы лаборанткё
 

 БАЗЫРДЖЫН ХЪУЫДЫТÆ 
ДЖУСОЙТЫ НАФИЙЫ ПОЭТИКОН 
ÆМБЫРДГОНД «ИЗÆРЫ РУХС»-Ы  

Зындгонд ирон фыссёг, Республикё Хуссар Ирыстоны зонёдты 
сгуыхт архайёг, филологон зонёдты доктор, Хетёгкаты Къостайы 
номыл премийы дыууё хатты лауреат Джусойты Гришёйы фырт 
Нафи райгуырдис 1925 азы 27 февралы Дзауы районы Хёрдысёры 
хъёуы. Йё фыд Гришё ёмё йё мад Сопи уыдысты хуымётёджы 
зёхкусджытё, 1933 азёй – колхозонтё. 1941 азы каст фёцис Кировы- 
хъёуы астёуккаг скъола сыгъзёрин майданимё. Уыцы аз йе ‘мзёххон 
ёвзонг цёхёрцёст фёсивёдимё барвёндёй араст Фыдыбёстёйы 
Стыр хёсты быдырмё. Райгуырён зёхмё ёрыздёхт 1945 азы декабры 
мёйы ёмё кусын райдыдта Компартийы Хуссар Ирыстоны Обкомы 
инструкторёй. Уый фёстё куыста Хуссар Ирыстоны главлиты газеты 
цензорёй, стёй та – республикон газет «Заря Востока»-йы сёрмагонд 
уацхёссёгёй Хуссар Ирыстоны.

1949 азы фёсаууонмё каст фёци Хуссар Ирыстоны паддзахадон 
пединститут ёмё фёззёджы бацыд ССР Цёдисы Академийы Уырыссаг 
литературёйы институты аспирантурёмё Ленинграды. Аспирантурё 
каст фёци, бахъахъхъёдта кандидатон диссертаци ахём темёйыл: 
«Тема Кавказа в русской литературе и в творчестве К. Хетагурова», 
ёмё 1953 азы декабры ёрыздёхт фёстёмё. Райдыдта кусын Хуссар 
Ирыстоны зонадон-иртасён институты литературё ёмё фолькло-
ры хайады. Йё фыццаг ёмдзёвгётё мыхуыры рацыдысты журнал 
«Фидиуёджы» 1945 азы 4-ём номыры. 1949 азы мыхуыры рацыд йе 
‘мдзёвгёты фыццаг чиныг. Нафийы куыстыты нымёц у 1260-ёй 
фылдёр. Афтё амоны 2017 азы Дзёуджыхъёуы уагъд «Библиогра-
фион амонён». Йё фыццаг стырдёр сфёлдыстадон ёнтыстытёй иу 
сси поэтикон ёмбырдгонд «Изёры рухс». Рацыд Цхинвалы 1987 азы.

Литературæйы фарстатæ

Фыссёджы зёрдёйы арф хъёдгёмттё ныууагъта Фыдыбёстёйы 
Стыр хёст, фашистты тугцъир ёбуалгъ митё, кёцытё ирдёй зынынц 
йе сфёлдыстады. Царды зилдухёнтё, хорздзинёдтё, хъёндзинёдтё 
ёнёрахатгё нё фёцис куырыхон фыссёг ёмё уёрёхёй авнёлдта 
фыссён сисы хъазуатон тохмё.

Нафийы поэтикон рёнхъытё се ‘мыдзаг сты арф зондамонён ба-
зырджын хъуыдытёй. Базырджын хъуыдыты руаджы фыссёг ёвдисы 
йё уарзондзинад йё райгуырён зёхх Ирыстонмё, амоны ёрыгёттён, 
цёмёй уой сёрыстыр, ёууёнкджын ёмё сё сёрмё худинаг макуы 
‘руадзой, уарзой сё фыдызёхх, сё чысыл Ирыстон.

      ИРЫСТОН – ФЫДЫБÆСТÆ

«Кён уайдзёф, нё Фыдызёхх, кён, – 
Уынгёджы бон чи вёййы барон?..», 15 ф.

«Ды куы зонис, гъеныр мён куыд фёнды
Искуыцёй Ирыстонмё ныккёсын.
Атёхын, ысбадын искуы цёндыл,
Уарийау нё быдыртыл фёлгёсын», 29 ф.

«Ётт, ма фёзил ныр фаг нё хёхтыл!
Ётт, ма фен хъал Терчы ивылд дон!
Дёу ма ныттух сёухуры ‘ндёхты,
Нё мад, нё ныййарёг Ирыстон!», 31 ф.

«Сабийау сисин нё Иры мё къухтыл!
Сагуд Ирыстоны абон фёнды мён
Зёрдёйы тёгты стухын!», 33 ф.

«О, уёд та, буц ёхсёв, фест-ма ыстъалыджын,
Фенон Ирыстоны, нал хъёцы цин зёрдё!», 40 ф.
«Куы ‘рвитай рухс бонтё кёйдёр зёххыл фынау,
Куы фёуай къорд азты ёддё,
Уёддёр, кём райгуырдтё, кём фёцыдтё фыййау,
Нёй уымён рохгёнён мёрдтём!», 45 ф.

«Мён та фёнды – мё сонт зёрдё мыггагмё
Ирыстоны куы баззаид мё фёстё», 88 ф.

«Цы уарзондёр Фыдыбёстёйы Фидён
Нё уд, нё зонд, нё хъаруйыл дёр баст у!», 103 ф.

«Куыд амёлон ёнё дёу, Иры бёстё,
Кёнё куыд цёрон, урс хёхтё, уё фёстё?», 108 ф.

«Дё фыдызёхх ды афтё хъуамё дарай,
Тыхсты бон ын дё цонгвыдтё куыд дарай!», 115 ф.

«Зын у лёгён йё хёдзарёй фёхицён», 148 ф.

«У нё хёхтён нывонд мё уд дёр, – 
Уым ныр дидинёг калы цым…
Иры алы дур, алы къутёр
У ёрдхордау мёнён фысым», 172 ф.

«Ёхсёвы ‘ртёхау дидинёджы къусчы, 
Фыдыбёстё, мё зёрдёйы ёвёрд дё!», 173 ф.

«Фыдыбёстё! Уый зёрдёйы ды ‘вёрд дё,
Налхъуыты къёрттау – уарткёсаджы хъузджы,

Мё зарёг циу? Ды уарзты зёл ёрмёст,
Ёгъуыстаг зарёг – уый ды дё, мё бёстё!», 175 ф.

«Гъе, уёддёр удрёбын сагъёс ёвзёры,
Иры зёхх сабийау мысын.

Нё вёййы раст ныхасы къём, – 
Фыдызёхх алкёмён дёр иу у!», 205 ф.

«Тул, авдён, Иры зёххыл, тул!
Мё уд нывонд дё фарн, дё уазён!
Мё хисты ‘ргёвст галён йё хъул
Дё хаст лёппутён фестёд хъазён!», 239 ф.

«Ир, Ирыстон! Мё хур, мё мёй дё! 
Ёз мё нымд царды буц дёуёй дён,

Ёз дё дыууё цёстёй кёсын», 262 ф.

«Зонын уый дёр, ёмгёрттё, Иры
Уарзут уе ‘ппёт дёр мёнёй фылдёр.
Ёз – сёппой бёх, нё зонын сирын,
Фёлё уаргъ хёссын зонын ёз дёр», 263 ф.

«Фыццаг хёдон мын бахуыдта мё мад
Мёрддзаг хёдон мын бахуыйдзён Ирыстон!», 279 ф.

«Ам дзёнёты бёстё у! Фёлё дзы мёнён
Нёй фёцёрён ёнё Ир. Ис хёсгё мард фёуён», 293 ф.

«Ирыхъёу уа, хъёдгёрон, – 
Удлёууён мёнён!», 387 ф.

«Нё Ир, ёз – хоры ‘взар дё зёххыл,
Ды та – мё боны хур, мё мёй», 397 ф.

Фыссёг уыдта цёугё дуджы ёнёраст митё, ёбёллиццаг                              
фёстиуджытё. Кёй зёгъын ёй хъёуы, ахём царды хъёндзинёд-
тимё разы нё уыд. Хорз ёмбёрста йе ‘мдугон ирон интеллигенцийы 
минёвёрттимё, гёдыдзинад ёмё хин митё нацийы хёрзёбонён кёй 
не сты. Рёстдзинадыл хёст кёй уыд ёмё йын стыр аргъ кёй кодта, 
уый зыны йё поэтикон сфёлдыстады. Куыд арёхст, куыд йё къухы 
ёфтыд, афтё рёсугъд ёмё ёлвёст хъуыдыйёдтёй тох кодта уёды 
уёззау дуджы царды тулгё цалхимё.

         РÆСТДЗИНАД – ЦАРД
«Нёй фыдмийён барён!
А бёсты куыдзы мард дёр ныгёнынц.

Мё азым нёу… Куы уаин ёз бёргё
Батрадз тыхёй, ёгъуыстаг, зондёй Семау!
Нё дё? Лёппу, нымдёй у уёд цёргё,
Уёд дугъёттён хёрёгау ма уай семё!», 77 ф.

«Хъёбатыртё сёхиуыл арт ёфтыдтой,

Цагъары цардёй у мёлёт хуыздёр!», 107 ф.

«Ирон лёджы ёууёрста дуг ёфсирау,
Йё хъёдгом-иу ын байсёрста цъёххосёй», 108 ф.

«Хёлар лёгмё – ёргом ёмё ёнёсайд,
Фыдгулмё та цъёх арт уадзы фыдёхёй», 112 ф.

«Баззай Сёрибарыл тохы састы,
Уымёй зындёр цы ис!», 122 ф.

«Нё Иры фёсивёд, дыууындыууёаздзыд
Куы уай, уёд мёлын зын у, – 
Ахъуыды ма кён: хёхтёй нёма сзынд,
Афтёмёй аныгъуылд Хур!», 124 ф.

«Оххай, куыд зын у, уарзон ёмгёрттё,
Уалдзыгон бон мёлын!», 125 ф.

«Байс хъазуатёй сёрибары дуг,
Науёд равзар кадджын мёлёт!», 128 ф.

«Ётт, лёппутё, цымё цы ис,
Сёрибары цардёй хуыздёр!», 128 ф.

«Афтё – дзыллё дёр. Иу куы уой,
Уёд сё ныхмё нё ары тых
Иу уёйыг дёр! Ызнаг – сёргой,
У нёмыгёй рёстдзёф йё ных», 131 ф.
«Йё цёсты бын ысумёл вёййы ‘васт, – 
Зёронды иунёг, ётт, уёдё куыд зын дё!», 138 ф.

«Уё ном, уё зёхх-иу хъахъхъёнын фёразут, – 
Ёрмёст, мё хуртё, хъахъхъёнут уёхи дёр!», 143 ф.

«Быныл ёвзёр зайы!», 152 ф.

«Тыхы бон кард дё къухы дар ёлвёстёй!», 170 ф.

«Мёнг дзырд бёхджын у. Басхой йё ёфсонён,
Ёмё хъёуи-хъёу Иры зёххыл сира!», 195 ф.

7 Мах дуг №12 2021

«Карз у дуне: лёджы ныммарынц,
Стёй йыл аргъуаны судзынц буд!», 201 ф.

«Адём, адём! Цёмён кёнём афтё? 
Искуы хицауы ранмё куы бафтём, 
Уёд Рёстдзинад фёивём ёрвадёй,
Ёмё, хион кёмён нёй, уый рафты 
Фёсдуар ёгадёй…», 217 ф.

«Нёртон фидён? Нёма у абон фидён, – 
Нёй баивён «Цы уыдзён»-ёй «Цы ис»-ён!», 220 ф.

«Цыбыр бёндён дзырдёй нё кёны даргъ», 229 ф.

«Зын зарын нёу! Ёцёг зын у, ёфсымёр,
Ёд дзуринёгтё цавд дурау лёууын!», 232 ф.

«Мёлын зын у? Ёнцондёр у цёрынёй! –
Дё уд – дёлзёхх, уёлёуыл та – дё ном», 233 ф.

«Зын у фёцёуын тугхъулонёй мёрдтём,
У худинагёй амёлын хуыздёр?», 233 ф.

«Сё мёлётёй сё цард зындёр у лёгтён,
Цёссыгёй, тугёй бафидынц сё рад: 
Ёрыссынц дзы куы дзуллаг, куы фёрёктё
Куыройы фыдтау кад ёмё ёгад», 233 ф. 

«Мёлын зын у, фёлё цёрын зындёр у, – 
Дё митёй дём фыдёвзарён кёсы;
Ёргом фёлывд цы худинаг хёссы,
Рёстдзинад сайын уымёй дёр фыддёр у», 233 ф.

«Ёгъуыссёгёй ёнё мёт нёй», 239 ф.

«Кёд цардён исты нысан ис,
Уёд уый – нё сабиты хёрзвидён!», 239 ф.

«Уый ма цёй цард у,

 Иуы сёфт иннёмён
 Сау маст куынал уа?!», 241 ф.

«Кёд уыд дунейыл раст ныхасён аргъ!», 249 ф.

«У лёджы цард та иу бон ёрмёстдёр,
Фёлё уыцы бон у дугыл тых!», 251 ф.

«Ёз мё хёрёджы куыстёй – исджын,
У мё лёджы зонд та – мё тых!», 251 ф.

«Фёкён мё, Уастырджи, ёвёлмон,
Мё куыст мын арфёйаг фёкён!
Кёд ыл фёстагёттё ёввёрсой,
Уёд циу йё зын, йё хъыг лёгён!», 254 ф.

«Зын у лёгёй фёцёрын? Раст у!
Фёлё кёд уыди уый ёнцон?», 255 ф.

«А зёххён уёддёр ысты фидыц
Раст лёджы фёлмон уд ёмё зонд!», 256 ф.

«Бёллын – Рёстдзинадён уёфсытён
Кёд балцы сфаг уаид мё уд!», 295 ф.

«Зёронды рад!.. Ёппётёй дёр ёргъёвст у.
Ёмё, Хуыцау, дё бёрзондёй мыл рахъыз,
Уёхстыл мё бакён, басудз мё!.. Ёрмёст мын
Ёнёнтыстёй мё кусинёгтё бахиз!», 297 ф.
«Хид – дзёнётмё фёндагау раст;
Сыстад уды рёбынёй Намыс!
Ёмё мауал кён ёндёртёй хъаст,
Стёй дёхиуыл хёрзиуджытё ма мыс!», 299 ф.

«Зарёджы уа, ёмбырды, – 
Хъуамё ныхас раст уа!», 302 ф.

«Ётт, Цёрёнбон!.. Нымад дё, уый зонын. Ёрмёст 
Мён мё бонгуыст ёндавы ёмё дын ёй дзурын: 
Ахём хорз мын куы бауарзид, гормон, дё цёст,

Мён мё куыстён ёфстау бон куыннё хъёуа курын», 346 ф.

«Нё вёййы рухсён сау талынг йё ингён,
Хёларёй цёрынц – кард ёмё кёрддзём!», 350 ф.

«Дё фадрёбынмё сарёзтай дё каст,
Уёд губакк ёмё хохёй хъауджы нёй…
Лёппын маргъау дё хъуыды – зёхмё баст,
Уёд дын нёй Арв, – ёнустём дё бынёй…», 353 ф.

«Нё дуг фёци ахём
 Ёви нёхёдёг ёвзёр ыстём, – 
Фыртагъды низ бафтыд
 Нё хъуыды, нё зёрдё, нё митыл!», 357 ф.

«Зёхх барон у, – хёрам уа
Ёви фыдчъизи лёг,
Уёддёр ын, – иугёр амард, – 
Нё кёны мёр хёлёг», 364 ф.

«Куы риза Арв дё сёрмё,
Куы хъёрза Зёхх сындёг,
Уёд дунейы ёфсёрмёй 
Фёкёны уд сыгъдёг!», 365 ф.

«А зёххыл Рёстдзинадёй 
Ис ёрмёст фёцёрён!», 368 ф.

«Йё сёрыл алчи уа – бёрзонд хёцы, – 
Мёрдтём дёр цу мёстджынёй, фёлё худгё», 391 ф.

«Цард фурдау у! Цёуы, тындзы ёнустём,
Йё астёуыл тёбынёй рёттё – мах», 393 ф.

«Фёрёдыдтё – фыдбылызёй
Тёппудау дардмё лидз!», 415 ф.

«Ёдылыйы фёндаггаг раздёр 
Ёрцёуы а дунейыл хёрд», 423 ф.

«Цард тынау нывёзт у,
Цинау дзы фыд ис», 427 ф.

«Хорз у царды цин ёвзарын,
Хорз у а зёххыл цёрын!», 430 ф.

Цард ёмё адёймаг ёмдзу кёнынц. Цард аразы адёймаджы ёмё 
адёймаг аразы цард.

Фыссёг ёнё рахатгё нё фёцис, адёймаджы цард адёймагён 
йёхицёй аразгё кёй у. Дуджы размёцыд ёмё ивддзинёдтё адёй-
маджы хъысмётыл уадиссаг не ‘ндавынц, адёймаджы царды фылдёр 
хай адёймагён йёхицёй кёнгё у. Адёймаг цы сфёнд кёны, цавёр 
фёндаг равзары, фылдёрхатт уыцы фёндагыл фёлёгёрды зёры 
бонтём. Базырджын хъуыдыты руаджы ёвдыст цёуы, царды гуыргъахъ 
фёндагыл ёнёфёцудгё уайын куыд ёмбёлы, стёй уёд рогдёр кёй 
у, уый. Царды стыр нысаниуёг ис адёймагён. Хъуамё уарзай ёмё 
кад кёнай дё алыварс уёвёг адёмён, де ‘мкусджытён, ёмбалён, 
ёмгарён. Адёмы хорзёх райсын, уый ёнцон хъуыддаг никуы уыд, 
уый райсын сыгъдёг удварн, намыс ёмё стыр хъаруйыл дзурёг у.

      ЛÆГ – АДÆЙМАГ
«Тёхуды, ныр цёрёнбонтём ныхасёй
Куы фёцёуин нё адёмён фыййауёй», 70 ф.

«Лёг ёмгарты афтё хъуамё уарза,
Арвёйхаст куыссийё сё куыд хынца!..», 78 ф.

«Хуыцау дёр нём йё цёхёрёй ёвзыста.
Бадт топпы фёздёг сау кёмтты тымбылёй.
Дуг царды таг лёджы тугёй ёлвыста,
Ыстыхта дзы нё сау хёхтё къуыбылой», 106 ф.
«Лёг дё, уёд ма кё дзыллётён ёххуысы
Дё уды тых, дё удаив ёвгъау!», 114 ф.
«Куыд зын у лёгён йё хёдзар ныууадзын,
Фёлё ёндёр хос нёй!», 121 ф.

«Цёй, мёлётмё кёй хёссы йё къах,
Фёлё хъуыддаг лёгдзинады ис!», 134 ф.

«Лёджы хёстмё нё фервитынц кёугёйё!», 144 ф.

«Уёддёр нё мёрдты ма фёкёнём рох
Нё фыдёвзарён бадарём нё зёрдыл», 154 ф.

«Не ‘ппёт иу ыстём туг ёмё стёгёй,
У кёрёдзи фенд махён ёнцон», 168 ф.

«Ётт, ирон лёг, дё зёрдыл дар – 
Амёй размё цёуын дё бар у,
Нёй фёстёмё цёуынён бар!», 194 ф.

«Мард лёг мисхал дёр ницы фёдомы,
Мардён ницы ахъаз у цырт…», 201 ф.

«Ёхсёрдзён дёр байсыст.
 Ёрцёуы лёгён йё адзал», 206 ф.

«Лёгён дёр бирё цёрёнбон нёй, – 
Йё бон ёрвырттывдау цыбыр у: 
Кёнё лёджы зарёг хъёрёй,
Кёнё ёнусон цард ёмырёй», 207 ф.

«Уый диссаг у: лёгдзинад домы дуг!», 209 ф.

«Сарёхс, бафёраз хъуырдухён, – 
Кёд лёг дё, уёд кёсаг – дёу!», 211 ф. 

«Ном лёггёнёг нёу…», 224 ф.

«Зёххон адём! Сымах цёрут фёрнёй.
Дёлдонёй адём не здёхынц фёстёмё.
Цёссыгён ис ныхъуырён, фурдён – нёй», 226 ф.

«Цы лёг дё ды? Мёлдзыг дёр дё фёсайдзён,
Лёгау нё зоныс ды дё сёрён аргъ?», 229 ф.

«Куы ‘руадзон искуы бон тыхы раз

Мё сёр, уёд ма фёхуыйнон лёг!», 255 ф.

«Хъуамё алы ирон дёр нё зёххыл 
Фёд ныууадза, 
 Лёджы аккаг фёд!», 263 ф.

«Уёздан у лёг: хёрзиуёг дзы куы сёфы,
Ёруадзы уёд йё бёрзонд сёр ныллёг.
Хъёцы лёгау йёхи уды фыдцёфыл,
Ёрмёст цёрёд йё уды хицон – лёг!

Хъёддаг у лёг; хёрзиуёг дзы куы сёфы,
Уёд ыл нё тыхсы, – зыд ёмё хёлёг, – 
Цы сёфы, уый нё рахаты йё цёфыл; 
Цы йём бафты, фёвёййы ууыл лёг!», 282 ф.

«Диссаг, лёг кём нёу зыгъуыммё: 
Цины – сабыр, хъал – зыны.
Куы кёсы ёрмёст йё хуыммё,
Куы ёппёт дуне уыны!», 333 ф.
«Лёг, 
 ёфсымёр,
 ёмбёхст у, хин у!», 362 ф.

«Кёд лёг дё, – лёгдзинадёй
Кад ыскён дё сёрён!», 368 ф.
«Адёмы, Зёххы рыстыл 
Ды дё хъару бафтау!», 368 ф.

«Лёг дё, цёнгтё дыл разади, уёд кусын 
Кёд уыди зын! Уёд дурыл фёцёр!», 384 ф.

«Рёстаг зонд сидтыстём фёрнёй;
Зёххыл лёгён лёг у ёфсымёр!», 399 ф.

«Лёг уёддёр цёй ёгъатыр, цёй гёмёл у!», 401 ф.

«Лёгдзинадёй кёд самайдзён йё Фидён
Уёлёрвтём лёг!», 411 ф.

«Ёгады бёсты – саг лёджы ёвёсмард,
Кёнё мёлёт!», 411 ф.

«Адёймаг зылын уа, раст уа, – 
Уарзы а зёххыл уёвын», 429 ф.

Иууыл рёсугъддёр, сыгъдёгдёр уарзондзинады ёнкъарёнёй йе 
‘взонджы бонты фёхайджын стыр ахуыргонд, уёздан ёмё ёгъдау- 
джын цёхёрцёст ирон лёджы фырт. Стыр ахуыргёндты хъуыдымё 
гёсгё, уарзондзинад у царды сёйрагдёр ёнцойгёнён. Адёймаджы 
сисы хёхты бёрзёндмё кёнё та йё аппары сёрсёфён былёй. Уар-
зондзинад – сыгъдёг зёрдёйы ёнкъарён, хъёуы йын аргъ кёнын, 
ёмё хъахъхъёнинаг у цёсты гагуыйау. Хинёйзылд, ёнёмёт зёрдёйы 
ахаст, тыхми нё уарзы, стёй йё баргё дёр нё кёны. Фыссёджы 
сфёлдыстады ёвдыст сты уарзондзинады ёнкъарёны тёлмёнтё.

        УАРЗОНДЗИНАД 
«Дзурыс мын: фыдамонд – уый мё хал у, – 
Ёз кёй уарзын, уый нё уарзы мён…
Ёз нымайын: хуры тыны халау
Зёрдёйы фёндонён нёй уынён!», 65 ф.

«Цёй, цы кёнон, ныр мёхи цы марон,
Уарза мё, нё мё уарза, – йё бар у!», 66 ф.

«Ды мё дзырд, мыййаг, лёгъстёмё ма ‘мбар.
Кёд дё ныхас барвёндонёй сайыс,
Уёд дё фёндаг раст!.. Мётёй мё амар.
Зёхх – уёлгоммё, иу дё хуызён нал ис», 69 ф.

«Гъе ёмё цы нё схъёр кёна ёвзаг,
Уый та дын мё цёстытё зёгъдзысты», 181 ф.

«Цы ма!.. Цы дём дзурон фёлмён, – 
Хъёдгомён нёй дзырдёй ёлвасён…
Ыстёй ды афтё зоныс мён:
Сёрыхил – ёз, ды та – сёрвасён», 283 ф.

«Уарзыс, уёд дё уарзонёй
Иу уысм ма кён хицён!
Афтё кёд нё базонай,
Уёд – фыддёр дёхицён!», 323 ф.

«Уарзтай мё, нё мё уарзтай,
Уый ма ныр цы давы?
Мён фынтёй нынныуёрстай,
Дёу ёндёр хур тавы!», 410 ф.

Фыссёджы сфёлдыстады стыр бынат ёрцахстой патриотизммё 
разёнгардгёнён базырджын хъуыдытё. Ёрмёгыл цёст ахёсгёйё, 
ис зёгъён, поэт стыр аргъ кёй кёны адёймагён, рёстдзинадён, уар-
зондзинадён, цардён (хуымётёджы цардён нё, фёлё, ирон ёфсарм 
ёмё ёгъдау кём ис, ахём цардён). Фыссёг у цыргъзонд, дзырдарёхст 
ёмё уёззау зондыхицау. Царды тулгё цалхы фыдты бёстон чи бах-
сыстис, ахём куырыхон ирон лёг. 

Афтё ирдёй зыны, йёхицёй фылдёр йё Ирыстоны чи уарзта, йё 
цард йе ‘мбёстаг адёмён чи снывонд кодта, уыцы зындгонд ахуыр-
гонд, адёмон хъайтар Джусойты Нафийы ёргом удварны миддуне.

БИАЗЫРТЫ РОЛАНД

1952

Биазырты Данилы фырт Роланд райгуырд Хуссар Ирыстоны Ко-
тантайы хъёуы 1952 азы 1-ём августы. 

Астёуккаг скъола каст фёцис Хъемултайы. Ёфсады куы баслуж-
бё кодта, уёд бацыд Хуссар Ирыстоны педагогон институты ирон 
филологийы хайадмё ёмё дзы 1979 азы райста уёлдёр ахуырады 
диплом. Куыста облёстон газет «Советон Ирыстон»-ы уацхёс-
сёгёй, 1993 азы та ссис сёйраг редакторы хёдивёг, ныр та у газет 
«Хурзёрин»-ы сёйраг редакторы хёдивёг. 

Йё цыбыр радзырдтё ёмё аргъёуттё мыхуыргонд цыдысты 
газеттё ёмё журнал «Фидиуёг»-ы. Хицён чиныгёй йын рацыдысты 
1986 азы («Домбайы рёстдзинад»).

Роланд ма у къорд чиныджы автор. 2020 аз рауагъта уацмысты 
ёмбырдгонд «Фёндёгтё, фёндёгтё».  

 БИАЗЫРТЫ Роланд

ЧЫНДЗ ЦÆРА
Уёрццён, дам, зад хуымы хизын нё фидауы. Афтё зёгъы ирон 

ёмбисонд. Диссаг, куыд ын нё фидауы зад хуымы хизын? Уёдё 
йё фёрстё фыр нардёй цёмён ныннёрсынц, тъёппытё йын куы 
фёцёйхауынц, ёгёрыстёмёй йё бон стёхын дёр куынёуал бавёй-
йы? Науёд ёй кёд чи федта къёбырты, гёмёхты хизгё? Зёгъдзы-
стут, йё цард, дам, ёдзух тасы бын ис зад хуымы, зад уыгёрдёны 
цёргёйё? О, раст у, тас стыр у, цёвёджы бырынкъ ёй кёддёр куы 
барёхойа, йёхи ёмё йын йё лёппынты куы ныццёгъда. Ёмё, 
уадз, афтё дёр уёд, ма йыл фидауёд зад хуымы хизын, фёлё уый 
Фёрдыгмё, паддзахы цардёй чи цёры, уымё цы бар дары?

Иу-фынддёс азы размё ёрбавёрдта йё къах Фёрдыг Лефтыры 
хёдзармё чындзы охыл, фёлё хёстёгёй, хионёй, сыхагёй абон 
дёр хорз хъуыды кёнынц, йё иунёг фыртён цы нёртон чындзёх-
сёв ныззылдта, уый. Цал ёмё цалёй рахуыдтой ног чындзы кафён 

Ирон прозæйы антологи

фёзмё ёмё йын цал ёмё цалёй бакодтой, кёцыйыл ёмбёлд, уыцы 
ёнгуылдзыл къухдарён! Къухдарёнтё афтё тагъд фылдёр кодтой, 
ёмё сё, зёгъгё, кёрёдзи фёдыл кодтой, уёд сын дыууё метры 
дёргъён ёнгуылдз дёр не сфаг уыдаид. Фёлё йё фарсмё фердёхт- 
джын сылгоймёгтё рёвдзёй лёууыдысты – къопп-иу ёд къухдарён 
райстой, стёй-иу ёй сё фёстё лёууёг кёмёдёр авёрдтой ёмё-иу 
афтё цёстыты разёй ёрбатар.

Чындз «шалахо», «гандаган» ёмё ‘ндёр ахём кёфтытёй дарддёр 
ирон кёфтытён ницы ёмбёрста ёмё-иу ёнёбары иу зылд ракодта 
кафёгимё. Уый-иу рауад сыгъзёрин зылд – сыгъзёрин къухдарёны 
аргъ.

Адём хорз бахъуыды кодтой Лефтыры рахызт кафынмё. Лефтыр 
– кардзыд, фёлё уёнгрог, кафты схъылдымтё кёнынмё нырма йе 
уёнгтё кёмён тасынц, ахём. Зындис ыл, йе ‘взонджы бонты кафён 
фёзы иу ёмё дыууё рёсугъды раз не ‘рсагътаид йё къахфындзтё. 
Ёмё ныр дёр рог ёрсимдта, стёй балёууыд йё чындзы раз. Йё 
сёрёй йын ныллёг акуывта, стёй йём бадзырдта:

– Чындз цёра, дё хицауимё иу кафт саккаг кён...
Чындз уымёй размё дёр зыдта йё хицауы, иу горёты цардысты, 

ёмё йё тынг не ‘руарзта, фёлё ёргомёй кёмён цы хъуамё загътаид?! 
Ныр ёй кафён фёзмё куы рахуыдта, уёд дёр ёвёндонёй рахызт, 
фёлё дзы ёндёр гёнён нё уыд. «Цанёбары кафын, уанёбары – дё 
цард» – йё зёгъинаг йёхицён йёхинымёры хъуырхъуыргёнёгау кодта.

– Мё хёдзармё зёд ёрхауд, ёмё йё цёрёнбон бирё уёд! – уый та 
уыд Лефтыры зёгъинаг, ёмё йё загъта хъёрёй, адём ёй иууылдёр 
куыд фехъуыстаиккой, афтё.

Аивгъуыдта чындзёхсёвы боны хъёлдзёг рёстёг. Фёрдыг йё 
бынат ссардта Лефтыры хёдзары. Уым, йё цёгаты та бонзонгё цард 
кодтой: ныййарджытён зын уыд цыппар чызджы хъомыл кёнын. 
Ёмё Фёрдыг, зёгъён ис, ёмё бонджын бинонтём, уымёйдёр 
иунёг бындар чи уыд, ахём лёппумё моймё кёй фёцыд, уый 
ёхсызгон уыд йё ныййарджытён, йё хотён, цардёй кёд исты 
фенид, зёгъгё.

Фёрдыг Лефтыры хёдзармё йе ‘рцыдёй батавта ёгас бинонты 
зёрдётё дёр. Уыдон та уыдысты хицау, ёфсин, дыууё ходыгъды ёмё, 
Гёбус – йё цардёмбал. Бинонтё йё ёцёг фёрдыгау сё дёллагхъуы-
рёй дёлёмё нё уагътой. Ёдзух «чындз цёра, чындз цёра» кодтой. 

Рагёй бёллыдысты, сё иунёг нёлбындар йё амонд кёд ссардзён, 
уымё. Ныр ыл ёртын ёхсёз азы цёуы. Ёмё, ёвёццёгён, чындзыл 
сё мидзёрдёйы уыйбёрц нё цин кодтой, цас цин кодтой, Гёбус сын 
ус (уадз, ёмё ёндёр исчи дёр уыдаид) кёй ракуырдта, ууыл.

Фёрдыг дёр ацы хъуыддаг ёнёхатгё нё уыд, цы нысан кёны 
бинонтён, цахём аргъ ын кёнынц ёмё цёмён. Ёмбёрста, цёмёй 
сё иунёг хъёбул, сё иунёг бындар мадызёнёг царды амондджын 
уа, уый тыххёй йё хъуамё Гёбусёй тынгдёр рёвдауой, хъуамё йё 
фылдёр уарзой. Уый сё хёсыл нымадтой бинонтё иууылдёр. Уымён 
ын дзурынц ёдзух «чындз цёра, чындз цёра». Ёниу, куыдфёнды ма 
уыдаид, уёддёр ём, чи зоны, афтё дзырдтаиккой, фёлё йё Фёрдыг 
цёмёдёр гёсгё ёрмёстдёр ахём хуызы ёмбёрста.

Ёмё чындз дёр цард, уёдё цы! Фёлё – кёс, ёмё йё кёрц цадёггай 
фёлдахын куы райдаид! Чындзён, уёлдайдёр та ног чындзён, цы 
кадавар бартё вёййы, уыдон бонёй-бонмё фылдёр кодта Фёрдыг. 
Бартё фылдёр кёнынц, уёд хъёлёс дёр бёрзонддёр кёны. Ёмё йё 
бёрзонддёр кодта Фёрдыг дёр. Ёнёхъинцъ уёрдонау бинонтё сабы-
рёй цы ёддёгуёлё хёдзары цардысты, уырдыгёй арёхёй-арёхдёр 
хъуысын райдыдта йё цъёхснаг хъёлёс. Райдианы йё ахём барджын 
хъёлёс Гёбусы ‘рдём здёхт уыдис – ууыл йё бар фылдёр цыдис. 
Стёй йе ‘ргом цадёггай зилын райдыдта ёфсины, хицауы ‘рдём дёр. 
Ходыгъдтё чындзыцыд уыдысты, фёлё-иу искёдёй-искёдмё сё 
цёгатмё куы бафтыдысты, уёд-иу йё барджын, дёрзёг ныхёстёй 
уыдон дёр ёнё хай нё фесты.

– Ай ныл цы ‘рцыд, кёй ахёсты бахаудтам? – йё цёссыгтё                              
згъалгё-иу, йё маст Лефтыры раз ралёмёрста Нускъи, йё цардёмбал.

– Цы кёнём, Гёбусимё кёрёдзи ёмбарёнт, уый йеддёмё... – йё 
ныхас-иу кёронмё зёгъын нё бафёрёзта Лефтыр дёр.

Ёгёргёнёг, дам, ёгёр кёны, арёнтё нал фёзоны. Фёрдыг дёр 
ёгёр кодта, уёлдайдёр та йын фыццаг лёппу куы райгуырд, йё фёстё 
та ноджыдёр дыууё, уёд. Ёмё дын хёдзары рёбынёй куы рабадид! 
Къёлётджын ма йын нё уыд, уый йеддёмё – цёттё ус-паддзах. Уый 
та цыдёртё хъуамё араза ёмё, фыццаджыдёр, бацархайдта, цёмёй йе 
‘фсин ёмё йё хицау ацы дунейыл бирё мауал бафёстиат уыдаиккой 
ёмё сё кёрёдзи фёдыл афёндараст кодта се ‘нусон бёстёмё. 

Тынг батыхст, цёмёй ходыгъдтё дёр сё фыды хёдзармё фёндаг 
бынтондёр ферох кёной. 

Фёрдыгён «чындз цёра» ныхёстё фёстагмё дзурёг нал уыд ёмё 
йё хъёугё дёр ницёмёнуал кодтой. Цух ницёмёй у, бинонтыл йё 
бар цёуы – цы ма йё хъёуы ёндёр! Раст у, бинонтё афтё бирё нал 
сты, Гёбус ёмё йё лёппутыл ёрёнцадысты, ёмё тынгдёр ёргуыбыр 
Гёбусмё. Ёнё мад, ёнё фыд ёй куы фёуагъта, йё хотён фёндаг сё 
фыды хёдзармё куы ёрёхгёдта, уёд ёй йё арммё ёрбайста. Уый 
тыххёй нё, ёмё йыл цинтё кёна.

Куы йё бафёнды, уёд ёй йе ‘нгуылдзтёй ёрбалхъивы ёмё йё      
цъыс-цъыс, йё хъёрзын куы ссёуы, уёд та йё суадзы. Куыд ёй фёнды, 
афтё йё уёрдёхау здухы, фёлё йын уёддёр йё уачъимё не ‘вналы, 
уымён ёмё хёдзары, бинонты дарын хъёуы.

Фёрдыджы ёгёрон барты бын хъомыл кёнынц, рёз хёссынц йе 
‘ртё фырты. Хъомыл кёнынц коммёгёсёй, сё мады ныхасыл дыууё 
зёгъын никуы бауёндгёйё. Афтёмёй, кёддёры хъёрмуд, ёнгом 
бинонтё цы хёдзары цардысты, уым ныр сё цард кёнынц Фёрдыг 
– ус-паддзах, Гёбус – ёххуырст-фёсдзёуин ёмё ёртё фырты – сё 
мады фарсласджытё.

Уёддёр мём раст нё кёсы уёрццы ёмбисонды рёстдзинад, зад 
хуымы йын хизын кёй нё фидауы, ёмё йё сбёлвырд кодтон Фёр-
дыджы цардёй. Тынг дзёбёх «хизы зад хуымы». Нырма. Цы уыдзён 
дарддёр, уымён та иунёг Хуыцау у йё зонёг. Мёнмё йё фидён 
кёсы цалдёр хуызы. Ёртё фырты рёзынц Фёрдыгён. Тагъд сё 
усгуры кармё бахиздзысты. Ёртё чындзы йын уыдзёнис. Ёмё кёд 
коммёгёстё, къухылтухгётё разыной, ёртасын ын бакомой ёртё 
дёр, уёд йё дёлбар адёймёгтё – йё лёг ёмё йё фырттём ноджы 
бафтдзён ёртё адёймаджы – йе ‘ртё чындзы. Фёлё хъуыддёгтё 
афтё руайой, уый тынг зын бауырнён у, Фёрдыджы хуызён дёрзёг 
сылгоймаг кём уа, уыцы хёдзары. Цард нын уынын кёны, дёрзёг 
ёфсин цавёрфёнды фёлмён чындзы дёр кёй сдёрзёг кёндзён. 
Ёмё уёд цёф – Фёрдыгён йёхи сёрён! Дёрзёг чындз ёмё дёрзёг 
ёфсинён та хёдзар тохы быдырёй дарддёр ницы у, ёмё дзы ёфсин 
зынтёй фёуёлахиз уыдзён.

Кёд дзы иу уёддёр йёхи хуызён разына – паддзахы къёлётджын 
фёцуддзён, бадзойтё кёндзён. Хёдзары, куыд ёгас бёстёйы, афтё 
дыууё паддзахы къёлётджыны нё фидауынц. Кёд дыууё, кёнё 
ёртё чындзы дёр разыной ёфсины хуызёттё, уёд йё къёлётджыны 
згъёлёнтё хёдзары рёбынёй гом дуарыл тёхдзысты ёддёмё, ёмё 

йё бынаты паддзахы ног къёлётджын ёрёвёрдзён, чындзытёй 
сёрёндёр чи разына, уый. Фёрдыг та... 

Фёрдыг та дёлёрдём, фёсдуары ‘рдём рабаддзён, фёлё йё 
ахём уавёримё куыд бафидаудзён, уый зын зёгъён у. Цыбыр 
дзырдёй, фёсдуарёй та йё фёндаг адардзён, йё хицау ёмё йе 
‘фсины кёдём арвыста, уырдём – уыцы бёстём. Ёртё чындзёй 
йё арвитдзысты ёртё хатты тагъддёр. Ёмё кёд афтё рауайа, 
уёд ноджы тынгдёр кад кёндзён нё куырыхон фыдёлтён, цы 
ёмбисонды кой скодтон, уый ёппынфёстагмё кёй баххёссыд нё 
ус-паддзахмё дёр, уыйадыл.

АФÆХЪОЙЫ ХАБÆРТТÆ

БАЗАРЫ
Афёхъо рафтыд горётмё. Дёрддаг хёххон, бёрзонд Цъоны хъёуёй. 

Йёхи ирхёфсынмё не ‘рцыд – ныр ацёргё лёг у, уыцы рёстёджытё 
йын аивгъуыдтой. Картоф раласта уёймё. Базармё. Базарамонд 
та Афёхъойы кёддёриддёр уыдис! Ам ын йё къух хорз арёзта,                      
цъойнаг кёй уыдис, уый. Цъойнаг картоф фарстой ёлхёнджытё 
ёмё йё ёнёзивёгёй ёлхёдтой. Афёхъойы дёр ёндёр цы хъуыдис. 
Уайтагъд-иу ёй ёрбауёй кодта ёмё ма-иу ёй кёд исты хъуыддёгтё 
уыд горёты, уёд-иу сё бакодта ёмё-иу изёры автобусы зёрдёхъёл-
дзёгёй бафардёг сёхимё.

Ныр афтё нал у. Рёстёджытё фёивтой. Афёхъойы базармё, 
йё уёййёгтимё цёуын нал хъёуы – ёлхёнджытё йём сёхёдёг 
фёзынынц. Картофёй зёгъай, цыхтёй, стурёй – иууылдёр ын сё 
ассивынц. Ныр дёр нё раластаид картоф, зоны йё, абон уа – сом, 
бацёудзысты та ёмё йё балхёндзысты, фёлё ёхцайё фётыхст 
ёмё... 

Хуыцаубон, базары бон. Афёхъо ёрлёууыд, ёрмёст картоф кём 
уёй кёнынц, уыцы дёргъёй-дёргъмё тёрхёджы фарсмё. Тёрхёджы 
бын – дзаг голджытё, йё уёлё – тёраз, тёразыл уырытау кёрёдзи 
фарсмё хуыссынц нёрст картёфтё. Иннё уёйгёнджытёй никёй- 
уал зоны. Раздёр та стёмтёй дарддёр кёрёдзи хорз зыдтой. Картоф- 
уёйгёнджытё дёр, цыхтуёйгёнджытё дёр... Ныр сё бакаст дёр 
цыдёр хохаг, хъёуккон адёймёгты хуызён нал у. Хурсыгъд, рёхснёг,                        

куыстёхсыст, фёлё йё фезмёлд рог – ахём вёййы хохаг лёг. Ахёмтыл 
та дзы йё цёст нё хёцы...

Уёдмё ёлхёнджытё дёр зынын райдыдтой. Зилынц иугай, ёр-
лёууынц иу картофуёйгёнёджы раз, иу картоф сисынц, уырзтёй йё 
асгарынц, ёркёстытё йём кёнынц, афёрсынц, кёцон картоф сты ёмё 
та дарддёр ацёуынц. Уый райдианы, цёмёй, чи цы аргъыл уёй кёны, 
кёцон картоф уёй кёны, уый уал базоной. Афтё уыд кёддёриддёр. 
Хъёуёй-хъёумё дёр картоф хицён кодта. Уёлдай тынгдёр ёлхён-
джытё агуырдтой чеселттаг, цъойнаг, котантойаг ёмё къобеттаг 
картоф. Афёхъо сёрыстыр уыд йё хъёуёй дёр ёмё йё картофёй 
дёр, кёд ёппётхатёг ёлхёнджытё бафиппайдтой, иннё хъёутём 
абаргёйё, цъойнаг картоф чысыл дондзёст у, уёддёр.

– Цас кёныс картофы кило, хорз лёг? – йё разы ёрбалёууыд иу 
йе ‘мкарён нёлгоймаг.

– Цы ма йын зонын, раздёр къапеччтыл уёй кодтон, ныр та ту-
мантыл уёй кёнынц. Бафёдзёхстой мё, дыууё туманы ёмё ‘рдёгёй 
къаддёр, дам сё ма ратт... – цыма йын ахём аргъ кёй сёвёрдтой, уым 
уый дёр исты зылынджын у, уыйау дзуапп радта Афёхъо.

Ёлхёнёг дарддёр араст.
– Дё картоф фёзынаргъдёр кён, ёртё туманыл йё уёй кён, – ёр-

бадзырдта йём йё сыхаг уёйгёнёг – бёрзонд, фётёнтё лёппулёг.
– Куыд сё уёй кёнон уыцы аргъыл, кёд ёмё дыууё туманы ёмё 

‘рдёгыл дёр нё уёй кёнынц, уёд – дисы бацыд Афёхъо.
– Нырма бон разёй ис, ауёй дын уыдзысты. Мёхи мёт мё ис, ёз 

дёр сё уыцы аргъыл куы уёй кёнон, уёд мын дзы уыйбёрц ницыуал 
пайда ис.

– Ёмё иууылдёр дё дзыпмё нё цёуынц, ёви искёй картоф уёй 
кёныс?

– Цёй, цыма йё нё зоныс, картоф ёлхёнгё кёй кёнём, Стъара-
полёй йё кёй сластон. Йё хёрдзтё бирё сты. Уый дын ласёггаг, 
уый дын арёнгёстё, уый дын фёндёгтыл алыхуызон уромджытё. 

– О, уыдёттё хъуыдыйаг сты... – йё сёр банкъуыста Афёхъо.
– Дёуён та кёцон картоф у? – фёрсы йё сыхаг.
– Бынёттон, мёхи зёххёй.
– Хынджылёг ма кён, ёз бынёттон картоф ам рагёй нал федтон, 

– дызёрдыджы, ёнёууёнчы каст ём бакодта.
– Мё мард фен, цъойнаг картоф у, мёхёдёг дёр цъойнаг дён...

Уёйгуытёконд уёйгёнёг сдыгъуырццёг. «Кёд ын, ёцёг, бынёт-
тон у, уёд мын йё разёй мё картоф чи хъуамё балхёна? Кёцёй мё 
цурмё ёрхауд?»

Сё ныхас сын хъуыста Афёхъойён иннё фарсёрдыгёй уёйгёнёг 
ёмё йё зёрдёйы уаг уымён дёр хёлын райдыдта, фёстагмё йём 
бынтон ёнёуынон цёстёй акаст, раст цыма йе ‘мтуг, йе ‘мбёстаг нё, 
фёлё Гамсахурдиа уёй кодта йё фарсмё картоф, уыйау.

– Зоныс, цы? Куы дё фёрсой, кёцон картоф дын у, уёд-иу зёгъ, Цёгат 
Ирыстонёй, зёгъгё, – йёхи нал баурёдта ёмё йын ныффёдзёхста.

– Ау, куыд зёгъон Цёгат Ирыстонёй, кёд ёмё йё сёумёцъёхёй 
Цъонёй ёрластон, уёд?! – йёхи фёгёмёл кодта Афёхъо. – Ёз никуы 
уыдтён гёды лёг!

Ёлхёнджытё арёхёй арёхдёр кёнынц. Иутё картофмё дардёй 
бакёсынц ёмё сё фёндагыл дарддёр ацёуынц, иннётё ёрлёууынц, 
уырзёй асгарынц картоф ёмё ёмырёй иннё уёйгёнёджы раз 
балёууынц, ёндёртё та ёрлёууынц, ныхасыл схёцынц уёйгёнё-
гимё ёмё, кёд аргъыл бафидауынц, уёд дзы балхёнынц.

Мёнё та иу ёлхёнёг разылд ёмё ёрлёууыд уёйгуытёконд 
уёйгёнёджы раз. Интеллигенты хуыз ын уыд – костюм, урс хёдон 
ёмё галстучы.

– Цас кёныс иу кило? 
– Ёртё туманы. Хорз картоф у, сур, хёрзад. Нё фёфёсмон кён- 

дзынё...– ёппёлыныл схёцыд лёппулёг.
– Ёмё дын кёцон у? – йё къухмё тёразёй иу картоф райста ёмё 

йём лёмбынёг кёсы, афтёмёй йё фёрсы ёлхёнёг.
– Кёцон куы зёгъай, уёд... – фёдыгъуырццёг уёйгёнёг, фё-               

къуыхцы, фёлё уёддёр уёндонёй загъта: – Чеселттаг картоф... 
– Гёды ныхас ма кён, мё хёлар, Чеселты цёрёг нал ис, ёмё ма 

дзы картоф чи садзы, йёхёдёг куынё зайы, мыййаг.
– Дёуён та кёцёй ласгё у? – ныр та Афёхъойы раз балёууыд ёлхёнёг.
Афёхъо дёр йё сыхагау фёдыгъуырццёг. Зёгъа цъойнаг, ёмё 

йыл баууёнддзён? Уёдёр дзуапп радта:
– Цъонёй…
– Иууылдёр нёхирдыгон картоф фестадысты, – бахъуыр-хъуыр 

кодта галстукджын ёмё дарддёр ацыд.
Иу уёйгёнёг – Афёхъойё дёрддзёф лёууыд – йё хъёлёсыдзаг 

хъёр кёнын райдыдта: 

– Каму картошка, сёриттатски картошка! – фёлё бирё нё фёхъёр 
кодта, цасдёр рёстёджы фёстё йё хъёлёс бамыр: ёвёццёгён ын 
загъдёуыд, уый дёр ёдзёрёг ран кёй у. 

Афёхъо ма ёвдисён уыд ахём ныхасён дёр:
– Ацы хорз лёг, балхён картоф, – дзырдта иу-ёртё уёйгёнёджы 

ёддёдёр лёууёг ацёргё сылгоймаг, йё разы цы ‘лхёнёг балёууыд, 
уымён, – котантойаг картоф мын у, хёрзад, хёрзмыггаг...

– Котантойаг дё, мё мады хай? – фёрсы йё уый.
– О, уёдё...
– Ёмё Саулёг куыдтё у? 
– Саулёгёй зёгъыс? Цы йын у, йёхицён царды дзёбёхёй цёры. 

Ёри-ма дё хызын ёмё дын картёфтё абарон. Цас дё хъёуы?
– Фёлёуу-ма, ёмё Саулёг мёрдтёй раджы ёрыздёхт?
Сылгоймаг хъуыддаг фембёрста ёмё йыл йё цёхёртё акалдта:
– Кёд ёлхёныс, уёд балхён, кённод мё разёй дёхи айс! Уый дын 

Саулёг ёмё Урслёг! 
Диссаг фёкаст нырыккон базары хъуыддаг Афёхъомё. Раздёр 

хёххон хъёуты цёрджытён се ‘мбёлён бынат ам уыдис, зонгётё, 
хёстёджытё-иу кёрёдзийыл бацин кодтой, ёнёзонгётё-иу базонгё 
сты ёмё-иу, кёд хёлёрттё нё систы, уёддёр-иу хорз бахъуыды 
кодтой кёрёдзи ёмё зыдтой, чи сё кёцы хъёуккаг у, уый. Уыдон, 
ёрмёст картоф чи уёй кодта, уыдон нё уыдысты. Уыдон, уыдысты 
цыхт, царв, фосуёйгёнджыгё. Зонгё кодтой ёрмёст сё кёрё- 
дзиимё нё, фёлё ёлхёнджытимё цёр. Се ‘хсён-иу разындысты, 
кёддёр горётмё чи фёлыгъд, уыцы ёввахс ёмё дард хицёттё дёр. 
Ахёмтён-иу тёразыл барст картофыл уёлдай картёфтё дёр куыннё 
авёрдтой, афтё иннё уёййёгтыл дёр. Ёгёрыстёмёй-иу се ‘хсён 
разындысты ахём ёввахс, ёфсёрмиаг адёймёгтё, ёмё-иу сын сё 
хызынты ёнё барстёй лёвар айдзаг кодтой. Ахём у хохаг лёг… 

О, фёлё цы фесты ёппёт уыцы адём, ёгёрыстёмёй раздёры 
зонгё ёлхёнджытёй дёр йё цёст куынё хёцы искёуыл? Гъа, дуг 
фёивта, фёлё адём та цы фесты? Сихорафонмё фёхёццё кёны, 
афтёмёй нырма иу голлаг нё равдёлон кодта. Кёимё сдзура, кёимё 
аныхас кёна, уый дёр нёй. Йё сыхаг уёйгёнджытё йём рёстмё 
цёстёй нё ракастысты. Ноджы, цыма йын фыдёнён кёнынц, йё 
сёрты кёрёдзимё бадзурынц, аныхёстё кёнынц. Уыдонён дёр сё 
хъуыддёгтё рёстмё нё цёуынц.
8 Мах дуг №12 2021

– Ёз ницёуыл тыхсын, сом дёр та мё ардём хъёуы, уый мё куыст 
у, – сё иу бадзуры иннёмё.

– Уый афтё у, фёлё дзёгъёлы лёууын дёр кёй фёнды. А ёртё 
боны мын хъуамё ауёй уой, шофыримё ныхасгонд дён, ёмё ногёй 
хъуамё ёрласон, – катайгёнгё бакодта иннё.

Афёхъо хъуыста, хъусын ёй кёмё нё фёндыд, ахём ныхёстём, 
ёмё уый та мёт кодта, йё картоф куыд тагъддёр ауёй кёна ёмё 
фёстёмё йё хёдзармё куыд бафта, ууыл.

Уёдмё йё цыдёр амондён йё уёлхъус балёууыд, ёмбис кары чи уыд, 
ахём нёлгоймаг. Ерцъойыхъёуккаг разынд. Йё фыд Ладийы йын Афёхъо 
хорз зыдта, йёхи дёр ын хъуыды кодта, фёлё йыл бирё рёстёджы дёр-
гъы никуыуал сёмбёлд ёмё йё нал базыдта. Базыдта йё уый йёхёдёг 
ёмё йё разы ёрлёууыд. Аныхёстё кодтой, кёрёдзи афёрстытё кодтой. 
Афёхъойён, куыд ёппёт цъойнёгтён, уёлдай хъармдёр ахаст уыдис 
Ерцъойы хъёумё. Машинё ма стём куы уыд ёмё-иу сё искуыдём цёуын 
куы бахъуыд, уёд-иу Ерцъойы хъёуы ёрлёууыдысты стыр фёндаджы 
былыл, ам-иу ёнхъёлмё кастысты исты машинё фёзынынмё. Уымё 
гёсгё хорз зыдтой ацы хъёуы цёрджыты стырёй, чысылёй.

Ладийы фыртён – йё ном ын нал хъуыды кёны Афёхъо, – дывёр 
ёхсызгон уыд йё фенд. Иуёй – йе ‘рдыгон лёг, иннёмёй – бынёттон 
картофыл фёхёст.

– Картоф ма дём баззад, Афёхъо? – хъуыддагмё рахизгёйё, ба-
фарста Ладийы лёппу.

– О, куыннё, абон базар хорз нё цёуы, – рахъаст ын кодта.
– Дё хорзёхёй, уёдё ма дзы дыууё голладжы абарём. Зымёгмё 

мё хъёуынц.
Афёхъо ёмё Ладийы лёппу голджытыл куыд архайдтой, афтё 

сём ёндёр ёлхёнджытё бацыдис ёмё, куы базыдтой, ёцёгёйдёр 
бынёттон картоф кёй у, уёд сё алыварс ёмбырд кёнын райдыдтой. 
Чысылгай нё – голлаггай йын сё аскъёфтой.

Афтё Ладийы лёппуйы руаджы базарамонд бахудт Афёхъомё. 

АФÆХЪО ХÆРÆНДОНЫ
Афёхъойы базармё сё хъёуккаг лёппу йё «Вилисыл» раласта. 

Баныхас кодтой, цёмёй фёстёмё цыппар сахатыл аздёхой. Уёдмё 

та нырма бирё рёстёг уыдис, ёмё йё бафёндыд сихор скёнын. 
Къраны бын йё къухтё цёхсадта, хуылыдз къухтёй йё къандзол, 
ёфсёддон хёдон, йё галифе хёлаф асыгъдёджытё кодта рыгтёй, 
барёстытё кодта йё астёуыл йё фётён рон, хёцъилёй йё цырыхъ-
хъытё асёрфта, стёй, йё афтид голджытё цы хызыны уыдысты, 
уый райста, рахызт базары ёфсёндуарёй ёмё йё ных сарёзта йё 
уарзон хёрёндонмё. 

Базарёй дард нё уыд, ёмё мём уайтагъд бахёццё, слёууыд 
йё бахизёны ёмё цы уыны уый? Хёрёндоны бёсты – дарёс уёй-
гёнён дукани. Йё чъылдым ём фёзылдта ёмё араст вагзалмё. 
Уым дёр хорз хёрёндон уыдис. Схёццё йём, фёлё уый та йё 
разы слёууыд пырхытёй, хъёдхъиутёй. Уёддёр дзёгъёлы цыд нё 
фёцис. Уымёй чысыл ёддёдёр иу даргъ вагоны бахизёны сёрмё 
суыдта «Хёрёндон» фыст ёмё дзы, уёззау къахдзёфтё кёнгёйё, 
сабыргай баныгъуылд.

Афёхъо вагоны къуымты йё цёст ахаста, стёй дзы цы цал-
дёр стъолы уыдис, уыдонёй иуы фарсмё бандоныл йё хызын 
ёрёвёрдта, йёхи та ёндёр бандоныл ёруагъта. Хёрёндоны ма 
иу стъолы фарсмё дыууё адёймаджы бадтысты, ёндёр дзы ничи 
уыд. Ныллёг, сёвджынтё, ёмбис кары сылгоймёг узгё-узгё 
ёрбацыд йё размё.

– Цы бахёрдзынё, хорз лёг? – фёрсы йё.
– Иу хъёрмхуыппы къус мын куы рахёссис ёмё кёрдзын, ёндёр 

мё ницы хъёуы.
– Макъаронтимё хъёрмхуыпп дзы ис...
– Уёд макъаронтимё дёр, – сразы лёг.
Ёрёвнёлдта сихор кёнынмё, фёлё кёсы йё къусмё, ёмё йё 

макъаронтимё хъёрмхуыпп хонгё цы кёнынц, уымёй дарддёр 
дзы макъаронтё уыйбёрц ницы зыны – ёгёрыстёмёй, сё аны-
майын дёр зын нё фёкаст Афёхъомё. Стёй цёй макъаронтё сты! 
Раздёрау даргъ, хётёлы хуызёттё куынё сты. Растдёр – стъалытё!

Хёссы уидыг Афёхъо йё къусы къуымты, ёмё макъаронтё дыууёрдём 
ралидз-балидз кёнынц. Марадз-зёгъ, кёд дзы уидыгмё исчи комы.

– Уартё хорз ус, ёппын ёнгуыртё нё уёй кёнут? – дзуры                              
кёстёриуёггёнёгмё.

– Нё, ай магазин нёу, хёрёндон у, – сылгоймаг, кёд бамбёрста, 
цёмён ём дётты ахём фарст, уёддёр фёлмён дзуапп радта.

– Ёмё уёдё ацы макъаронтёй цы хуызы ёрцахсон, уидыгмё мын 
нё комынц.

– Ёркомдзысты, ёркомдзысты, тыхсгё ма кён, хорз лёг. Йё 
донёй уал ын кёрдзынимё ахуыппытё кён, стёй сё фезмёлёнтё 
куы скъуындёг уой, уёд бар-ёнёбары дёр ёркомдзысты! Хъёрм-
хуыпп ахём хъуамё уа. Йё ном йё уёлё ис. Хъармёй хуыпгёнгё 
у. Бёзджын хъуамё ма уа. Диетикон хёринаг у. Кёсын, ёмё 
цыма дёуыл дёр уёлдай фыд рахёцынмё хъавы, ёмё дёхи 
хъуамё сой, калориджын хёринёгтёй хизай. Мах нё клиентты 
ёнёниздзинадыл аудын зонём, – акъёр-къёр кодта йё ныхёстё 
автоматау сылгоймаг.

Афёхъойён йё зёрдё йёхимё нардёй, ёгёрыстёмёй, йе ‘взон-
джы бонты дёр никуы фехсайдта, фёлё уёддёр йёхимё ёркёстытё 
кодта, йё хёрдмёзылд рихитё фёйнёрдём адаудта ёмё ницыуал 
загъта, афтёмёй бавнёлдта, сылгоймаг ын куыд бацамыдта, афтё 
хёрынмё.

– Уё хъёрмхуыпп цасы аргъ уыдис? – йё къусёй куы фервёзт, уёд 
сыстад йё бынатёй ёмё йё дзыпмё нывнёлдта Афёхъо.

– Цыппар туманы ёмё фондз сомы, – загъта сылгоймаг ёмё йё 
разы балёууыд.

– Ау, уыцы дон афтё зынаргъ у? 
– Дон нё уыд, фёлё диетикон хёринаг, – бараст ёй кодта сылгоймаг.
Афёхъо йём радта, цас загъта, уыцы ёхцатё ёмё хъуамё рацыдаид, 

фёлё ма фездёхт сылгоймагмё ёмё йём бадзырдта:
– Мё хойы хай, дёхёдёг дёр-иу стёмхатт куы ахёрис дё диети-

кон хёринагёй, ёндёра, цыма, дёуыл дёр уёлдай фыд рахёцынмё 
хъавы... – Ёмё райста йё хызын, рахиз къухы ёнгуылдзтёй та йё 
рихитё хёрдмё сыздыхта ёмё рахызт вагон-хёрёндонёй, цы дон-
джыхъи банызта-бахордта, уый йё ахсёны цёллахъхъ-мыллухъхъ 
кодта, афтёмёй.

АРÆНЫЛ
Хёхбёсты кёцыфёнды афон дёр уёлдай уазалдёр вёййы. Адёймаг 

уыцы уазал тынгдёр банкъары сёумёцъёхёй, йё хъарм хуыссёнты 
куы рабады, уёд.

Ныр кёд ёрёгвёззёг у, цыбырёйцыбырдёргёнёг бонтё зымёджы 
`рдём ауырдыг сты ёмё ног боны райдианы уымёл уазал мин-мин 
судзинтёй ёгас буары ёлхысчъытё кёны, уёддёр ёй Андырийы 
фёлтёрд, царды тымыгътём хост буар тынг не ‘нкъары, стёй йё ён-
давгё дёр тынг нё кёны. Ис ын, ёндёр цёуыл хъуыды кёна, цёуыл 
бамёт кёна, ныссагъёс кёна, уый...

Андыри – ацёргё, зёгъён ис, зёронд лёг – ёхсёвёй бон куыд 
ёвзёрыд, афтё растад йё сынтёгёй. Уёззаугай скодта йё иударон 
дарёс ёмё, куыд ёрвылрайсом, афтё ёрлёууыд йё тасмачъи пецы 
раз. Иуцасдёр ёдзём ёмырёй алёууыд – хъуыды кодта, сарт дзы 
кёна ёви нё. Ёппынфёстаг, йё къух ауыгъта, ома, цы номыл ма 
дзы арт кёнон ёмё йё цёст ахаста хёдзары къуымты. Алцыдёр 
йё бынаты ёвёрд, ёфснайд у. Знон сё бафснайдта, фёлё кёцыдёр 
ёфснайд дзаумайён уёддёр хуыздёр бынат ногёй ссары ёмё йё 
хуыздёр ран ёрёвёры.

Йё зёрдё куы ницёмёуал ёхсайдта, уёд рахызт тыргъмё ёмё 
иннё хатёны шифанерёй рахаста йё райст-бавёр пысултё, скодта 
сё йё уёлё.

Куы срёвдз, уёд бацыд, кём хуыссыд ёмё кёй ёрбёстон кодта, 
уыцы сынтёгмё, ёрбадт ыл. Йё рёмбыныкъёдзтё ёрсадзёгау 
кодта йё уёрджыты, йё зына-нёзына фётён роцъо та ёрёнцад 
дыууё уёзёгёвёрд армы тъёпёныл. Дзёвгар абадт ахём уавёры 
Андыри, фёлё йё цёуын дёр кёй хъуыди, уый дзы рох нё уыд, 
ёмё сыстыд йё бынатёй. Райста, дысон столыл кёй ёрёвёрдта, 
уыцы дёгъёлты баст, райста йё цым лёдзёг дёр ёмё та рахызт 
тыргъмё. Ныр рахызт, цёмёй фёстёмё мауал бахиза. Йё фёстё 
рахгёдта дуар, дёгъёл гуыдыры бакодта ёмё йё ёрзылдта иу 
хатт, дыккаг хатт – сёхгёдта йё. Сёхгёдта иннё хатёны дуар 
дёр, стёй та – тыргъы дуар. Уый ауындзгё гуыдырёй ёхгёнгё 
уыд. Рахызт уынгмё ёмё каудуар та телёй бабаста цёджындзмё – 
цёмёй йё мачи бакёна ёмё уынгмё, цёхёрадонмё дзёгъёл фос ма 
цёуой. Стёй, знон кёй ёрцауыгъта хёдзары къулы къуырд зёгёлыл, 
уыцы сёрбос райста ёмё хёдзары фёстёты араст, чысыл ёддёдёр 
чи уыд, уыцы скъёты ‘рдём. Ёрлёууыд йё дуары раз ёмё йё 
байгом кодта. Уым, скъёты рёбынёй, хуыссыд гал – ёнёхъён 
скъёты иунёг цёрёг. Уыдис ма дзы иу хъуг ёмё ёртё фысы, 
фёлё сё ёрёджы ауёй кодта. Ныр та йё галы рад ёрбалёууыд...

Андыри сыстын кодта галы ёмё йё разы кёвдёсыл йёхи ёруагъта, 
ёрбадт. Гал йёхи аивёзта, стёй йё хицауы ‘рдём йё сёр разылдта 
ёмё йём ёнахуыр каст ныккодта. Никуы йё федта райст-бавёрд 
дарёсы йё разы, стёй кёд ёрбадт йё разы кёвдёсыл? Каст хицау 
дёр йё галмё, дыууё сыкъайы ‘хсён йё галиу къух ёрёвёргёйё. 
Чи йё зоны, цёуыл хъуыды кодтой сё дыууё дёр, ёмырёй цёуыл 
ныхас кодтой кёрёдзиимё?

Ёппынфёстаг, Андыри растад йё бынатёй, сёрбосы иу кёронёй 
галы сыкъатё ёрбаста, куыд ёмбёлд, афтё, стёй йё къёлётёй 
суёгъд кодта. Кусынмё кёнгёйё-иу алыхатт куыд кодта, афтё ныр 
дёр йё къухёй галы дыууё сыкъайы ‘хсён аныхта, йё арм ын йё 
бёрзёйы рагъыл кёронмё ауагъта. Уый фёстё ахёцыд сёрбосыл 
размё, фёлё гал йё бынатёй не ‘ккуырсы. Ёвёццёгён, фёхатыд, 
ацы хатт кусынмё кёй нё цёуы...

– Цом, Къобор, цом, ёндёр гёнён дзы нал ис. Ёнё цёугё дзы 
нёй, – ёмё тынгдёр анцад сёрбосыл Андыри.

Гал ёвёндонёй айста размё йё къёхтё. Скъётёй рахизгёйё, 
Андыри уымён дёр йё дуар рахгёдта ёмё йыл ёвдузён кёронмё 
бассыдта. Кёртёй куы рахызтысты, уёд ам дёр каудуары телёй ба-
баста, стёй, сёрбосы кёрон йё армы ёлхъывдёй, афтёмёй галимё 
каугёрётты ёрхызтысты хёдзары кёрты каудуары размё, ёмё йё 
цёст ахаста йё хъёдын, шиферёй ёмбёрзт хёдзарыл. Фёкёлёд-
дзаг, фёлё йё куы бацалцёджытё, барёсугъдтё кёнай, уёд нырма 
цёрынён бёззы. 

Скъуынёгау ракодта Андыри йё цёстытё хёдзарёй, ёмё йын 
ныр та чысыл кёрты къуымты ёрзылдысты. Цёст дзы цёуыл схёца, 
ахёмёй дзы ницыуал ис. Раздёр-иу ацафон ам суджы рёдзёгъдтё 
уыдис. Ныр – афтид. Уёрдон ма-иу дзы уыд, ёмё уый дёр знон мёнг- 
агъуыстмё батулын кодта сё сыхёгты лёппуйён. Аразгё ма дзы цы 
кёны, фёлё уёддёр къёвдатём ёмбийынён ёвгъау у. Стёй йё кёд 
исчи ёрцагура, уёд ын ёй ратдзёнис.

Кёддёр, уартё ма йё кёстёртё йё хёдзары куы хъомыл кодтой, 
уёд ацы кёрты иу кёрдёджы хал дёр хёснагён не ссардтаис, ёдзух 
дзы змёлгё кодтой, фёлё уыдон байрёзтысты, чызджытё чындзы 
ацыдысты, лёппутё ёндёр ёмё ёндёр рёттём фёцыдысты цёрынмё, 
нал ис йё цардёмбал дёр, ёмё кёрты йёхи йеддёмё змёлёг ничиуал 
уыдис. Ёмё кёрт нёуу кёнын райдыдта. Йё дзабырты дёлфёдтё 

нал тых кодтой кёрдёгыл, ёмё сбёзджын. Ныр фёззыгон ёрдёгмард 
кёрдёг йёхи зёхмё нылхъывта, ноджы ма йём дымгё бёлёсты бур 
сыфтёртё фёхаста ёмё афтёмёй лёууы Андырийы цёстыты раз. 
Афтёмёй лёууыд, йё сёр каудуары сёрты чи бадардта, уыцы галы 
цёстыты раз дёр. Фёлё цёмёй зыдта гал, уыцы каудуарён бакёнён 
кёй нал ис, кёй дзы нал бахиздзён ёмё йё йё хицау уёрдоны кёй 
нал сифтындздзён.

Чи йё зоны, цас ма фёлёууыдаиккой ахём уавёры лёг ёмё гал, 
иуахёмы Андыри куынё ёрчъицёгау кодтаид, уёд. Цадёггай йё 
чъылдым раздёхта, кёй дуар нал бакёндзён цёрыны охыл, уыцы 
хёдзармё ёмё араст. Ахёцыд галы сёрбосыл, ёмё уый дёр ёвён-
донёй йё сынёг разылдта хёдзармё.

Цёуы, йё бёрёгбоны дарёс йё уёлё, афтёмёй йё галы разёй 
Андыри. Йё къах ёй кёй нё хёссы, уымён ёвдисён йё цёсгом – 
адёймагён йё зёрдёйы равг ёвдисёг. Цёрёнбонты дымгётё, уад-
тымыгътё кёй хостой, йё хид кёуыл нё сур кодта, уыцы ногдаст, 
хурсыгъд цармыл ёнцъылдтытё уёлдай бёрёгдёрёй разындысты, 
уёлдайдёр та, – хъусджын худы бынёй ма чи зынд, уыцы ныхыл 
ёмё дыууё цёсты астёу. Уыцы цёсгом хорз зонгё кёмён у, уый 
ёнёмёнг бафиппайдтаид, кёй фёарфдёр сты ауёдзтё, уый. Стёй 
цёстытё сёхёдёг дёр кастысты уыцы иугъёдонёй бынмё, Андырийы 
развёндагмё ёмё сё, цыма, кёдём ын амонынц йё фёндаг, уыцы 
ёбёрёгдзинад тыхсын кёны, уыйау ёрёнкъард сты. Тёнёг рихиты 
бын кёддёры аив былты кёрёдзимё сёлхъывта ёмё ныммёстёг, 
ныттёнёг сты. Ёппёт уыдёттё йын ёрхуым хуыз лёвёрдтой, ёмё 
афтёмёй, хъёууынджы хъёбёр, рыг цъарыл йё батинкъёты бынты 
фёдтё кёрёдзи фёдыл уагъта. Йёхиау йё фёстё зивёггёнгё цыд 
йё гал дёр, ёмё афтё зынд, цыма кёрёдзимё уыцы сёрбосёй баст 
сты ёмё сын никуы уыдзён фёхицёнгёнён. Ёниу, нырмё дёр хи-
цён никуы уыдысты. Сё дыууё дёр – куыстдзагъд. Царды уёззау 
уёз иумё хастой, кёд сё иу адёймаг уыд, иннё – цёрёгой, уёддёр. 
Нырма гал афтё зёронд нёу, нырма йын иу ёртё-цыппар азы йё къух 
сарёзтаид, фёлё... йёхёдёг, йёхёдёг. Галимё кусын хъёуы, уёззау 
куыст, ёмё ма уыцы хъару кём ис Андыримё. Хъёды ёд фёрёт нал 
балёудзён, уёззау сугтё уёрдоны нал самайдзён, гъе та сё сыфцёй 
нал ёрласдзён галтыл, раздёрау дзаг голджытё, ёндёр ласинёгтё 
нал бавгёндзён уёрдоны ёмё сё нал баласдзён хёдзармё. Чи зоны, 

ёмё ма иу-дыууё азы истытё кодтаид, фёлё йё ацы къёдзниз дёр 
баййардта, ёмё, дё фезмёлд дёхи бар куынёуал уа, уёд дё цёй 
хъёуккон, цёй хохаг лёг ис!.. Йё куыст, мыййаг, хъарм уаты куынё 
ис. Хъёуы куы цёрай, уёд ёдзух змёлгё хъуамё кёнай...

Цыд Андыри йё хёдзарёй. Йё къёхтё зынтёй иста размё, цёмёндёр 
ём афтё каст, цыма йын зёхх магнитау йё дзабырты бынтё йёхимё 
ёлвасы, ёмё сё кёрёдзи фёстё алы къахдзёфён сыскъуынёгау кёны. 
Хатт ём афтё дёр фёкёсы, цыма йё къёхтыл хуымётёджы дзабыртё 
нёй, фёлё сты здыйё конд, ёмё сё хёссын йё бон зынтёй у.

Зын у Андырийён, йё царды ёппёт бонтё кём батыдта, йё фы-
дёлтё фыдёй-фыртмё кём цардысты, уыцы уёзёг ныууадзын ёмё 
горёты хъёбёр асфальтмё цёуын. Хъысмёты ёлгъыста, йё фёлтёрмё, 
уыдоны кёстёртём кёй ёрхауд, сё уёзгуытыл фёлтёрёй-фёлтёр-
мё цы уидёгтё уагътой, уыдоны сыскъуынын ёмё ныр уыцы азар 
кёй судзы зёронд лёджы дёр. Уыдонён, ёрыгёттён, ёнцондёр у 
– хуыздёр цард фенын сё фёнды. Фёлё ёнцон у Андырийён дёр? 
Цы цардмё ма ‘нхъёлмё кёсы? Цёуылнё йё ныууадзынц, цёмёй йё 
царды бонтё кёронмё йёхи хёдзары батона? Цёмён ын ныххёлиу 
кодта дуг йё кёстёрты алы рётты ёмё дзы абон йё фарсмё цёуылнё 
исчи ис? Йё бирё кёстёртёй ма кёмён фёцума кодтаид, цёмёй йын 
доны къус йё къухмё балёвёрдтаид, йё разы йын хёринаг авёрдтаид? 
Йё кёстёртён цы бирё кёстёртё ис, уыдонёй иустёмтёй дарддёр 
иннёты цёуылнё зоны? Ау, хистёрён не ‘мбёлы йё кёстёрты зонын, 
кёстёрёй зынаргъдёр кёстёры кёстёр куы у, уёд?

Ацы фарстытё йын ёрымысгё не сты. Уыцы ёмё ёндёр катайаг 
фарстытё, иунёгёй цёргёйё, ёнцой нё лёвёрдтой зёронд лёгён, 
фёлё сын дзуапп никуы ссардта. Ёрмёст ма-иу йёхи ёрсабыр кодта 
ахём хъуыдыйё, зёгъгё, цёй, ахём дуг ёрцыд, ёмё цы кёнём?

Цёуы Андыри йё галимё хъёуы бынмё. Уым ём машинё ён-    
хъёлмё кёсы. Исчи стур уёймё, кёнё ёндёр искуыдём куы фёласы, 
уёд ёй ам сёвёрынц машинёйы. Цы сапп дзы ис, уырдём машинё 
ёнцонёй базилы ёмё, гуыффёйы фёстаг фарс куы байгом уа, уёд 
саппыл ёрёнцой кёны ёмё афтёмёй стуры гуыффёмё бахизын 
кёнынц. Уый ёнцонтёй нё бахизы, ёвёццёгён, банкъары, цыдёр 
ёнахуыр ми йём кёй ёнхъёлмё кёсы, фёлё йыл чи сёрбосёй размё 
ахёцы, чи та йын фёсте йё синтыл ахёцы, ёмё уый дёр ёвёндонёй 
бахизы гуыффёмё.

Хъёуы ма цы бёрцыл цёрджытё ис, уыдон дёр базмёлыдысты 
ног райсомы ёрбалёудмё. Сё фыццаг куыст – фосы сёрвёты ‘рдём 
аздахын. Хёринагёй уыйбёрц ницёуылуал бафтынц – кёрдёг бахус, 
бёласыл сыфтёр нал ис, фёлё уёддёр сёхи ирхёфсынц цёуылдёрты 
– бёстё бынтон кём сихсыд. Хъёуы бын уынг дыууё дихы кёны – 
иу сёрвётмё, иннё та, – горётмё чи цёуы, уыцы стыр фёндагмё. 
Андыри азылд, горётмё йё чи кёны, уыцы фёндагмё. Фёлё уёд 
гал цёхгёр фёлёууыд, йё сёр азылдта ёмё акаст, сёрвёты ‘рдём 
цы фос цыдысты, уыдоны фёстё, стёй райхъуыст йё бёзджын, 
дёргъвётин уасын. Андырийён дёр цы ёнёфёлёугё уыдис, – 
сёрбос ын йё къух айвёзта фёстёмё. Галы чысыл бауагъта, стёй 
сёрбосыл анцад ёмё йё йё фёдыл азылдта, кёуыл цёуын сё хъуыд, 
уыцы фёндагмё.

Сёрвётмё цёуёг фос зонгё сты Къоборён. Ёфсондзёй сёрибар 
бонты семё хизынмё уыцы фёндагыл цыдис, изёрёй дёр фёстёмё 
семё здёхтис. Ныр ын уыцы фёндагыл цёугёйё нал у. Йёхицён дёр 
ёмё йё хицауён дёр...

Фёзилёнёй акёсгёйё, Андырийы цёст машинёйыл ёрхёцыд. 
Мёлёты хъыг ын уыд йё фенд, кёд ёй зыдта, ёнё суынгё йын кёй 
нёй, уёддёр. Ёвзарыны бар ын уыдис, зёгъгё, горётмё дё аласа ацы 
машинё, ёви мёрдты бёстём, уёд, ёнёмёнг, равзёрстаид дыккаг 
фёндаг. Фыццаг ёй, цёрёнбонты ахуыр кёуыл уыд, уыцы цардёй, 
ахуыр кёуыл нёу ёмё йё зёры бонты кёуыл нал сахуыр уыдзён, 
ахём цардмё кёны, дыккаг та... Мёлын кёй фёнды, фёлё уым, 
мёрдты бёсты ис, йё зёрдёйы арф ёвёрёнты цы бирё зёгъинёгтё 
ёрёмбырд сты, уыдон кёмён радзура, чи йём байхъуса ёмё йё бам-
бара, уыцы цардёмбал. Ёмё, кёд нырмё арёх афтё дзырдта, зёгъгё, 
мёрдты бёсты ницы ис, уёд ныр цёмёдёр гёсгё уыцы хъуыдыйыл 
разы нал у – «нё, хъуамё дзы уа цард, хъуамё ме ‘фсинён фёдзурон, 
нё уёлион царды ёз цытё ёрёййёфтон, уыдон иууылдёр».

Фёлё Андырийён ёвзарыны фадат нё уыд. Мёлёт ём хёстёг нё 
цёуы, химё къух сисын та адёймагён номгёнёг нёу... Ёмё ёввахсёй 
ёввахсдёр кёны машинёмё.

– Цёй, куыд у, Андыри? Ды дёр та нё уадзыс ёмё цёуыс горёт-
мё? – машинёйы цур лёуджытём куы баввахс, уёд ёй афарста сё иу.

Андыри нё рахатыд, йё зёрдёйы цы маст ис, уый йын йемё дих 
кёны, ёви йыл худгё кёны, ома, хъёууон цард дё сёрмё нал хёссыс 

ёмё лидзыс горётмё, ёмё йын цы дзуапп радтаид, уый исдуг нё 
зыдта, стёй уёддёр йё сагъёс раргом кодта:

– Гъехх, цы кёнон, лёгён йё бон куынёуал уа, уёд дёхи хъуамё 
искёуыл бакъул кёнай. Дё кёстёр дё цурмё куынё цёуа, уёд ёй 
дёхёдёг хъуамё бацагурай. Цы загъдёуа дунескёнёгён...

– Цы цард ныккодта! Кёстёртё фёхъомыл кён, дё цард сын снывонд 
кён, ёмё дзы зёры бонты иу дё фарсмё мауал уёд. Уый нё, фёлё 
ма сын сёхи дёр акёнынц, нё сё бауадзынц мёлётыл сё хёдзёртты 
сёмбёлын – табётты сё алы рёттёй нё уёлмёрдмё ёрласынц. Ёниу 
ма сё алчи кём сёмбёлы йё уёлмёрдыл дёр. Мё ныхёсты дёхимё 
ма айс, Андыри, мёхицён дёр мё хъуыддаг уырдём цёуы. Мах дёр 
не ‘фсинимё ацёргётё стём, нё фарсмё махён дёр балёууёг нал ис, 
ёмё ма цас хъуамё бафёразём ацы царды, – сагъёсгъуызёй дзырдта 
йё ёввахсдёр сыхаг Иотам.

– Ёдзёрёг кёны нё хъёу, ёмё уый зёгъай. Абон Андыри сёхгёдта 
йё хёдзары дуар ёмё ёдзёрёг хёдзёрттём ноджы иу бафтыдта, фёстё-
дёр та йё ёндёр исчи сёхгёндзёнис, – йё фосыздахён уис хёрынкъайё 
амайын фёуадзгёйё, йё ныхас баппёрста дёллаг сыхы цёрёг Митъуш.

– Омё куыннё ёдзёрёг кёна. Ацёргё, фёкёсынхъуаг адёй-
маджы кёнгё акёнынц. Фёлё ёз та мёнё мё тёккё тыхыл дён. Мё 
хистёр сывёллон фидёнмё хъуамё скъоламё бацёуа. Ёмё кёцы 
скъоламё? Мёхёдёг ам, нёхи астазон скъолайы ахуыр кодтон, стёй 
та – хъёусоветы центры астёуккаг скъолайы. Нё хъёуы рагёй нал 
ис скъола, хъёусоветы центры ма цы райдиан скъола аззад, уырдём, 
ёртё километры ёддёдёр, куыд ёрвитон ме ‘нахъом сывёллоны? 
Ёнё ахуырёй та йын ныууадзён нёй. Ёмё хъуамё ёз дёр фёцёуон, 
скъола кём ис, уырдём – горётмё, – катайыл схёцыд Зауыр дёр.

– Мёнё мёхёдёг дёр хъёууон лёппу уыдтён кёддёр, ахуырдзи-
надёй мём уадиссаг ницы ис, дёлёмё дёр ёмё уёлёмё дёр – шофыр, 
фёлё мё цардёмбал дохтыр у, горёты кусы, уым ын ис, кём куса, 
уый. Хъёуы та цы хъуамё архайдтаид? Ёмё ёз дёр сгорётаг дён, – 
уый сём, Андыри ёмё йё галы ласынмё чи ссыд, уыцы машинёйы 
хицау бадзырдта, хъил капоты бын цыдёртё архайгёйё.

– Нё дуг фёцис, нё дуг, ёмё хёйрёг йё зонёг, дарддёр цы                           
уыдзён, – зёгъы Митъуш, йё уис дарддёр амайгёйё. – Акёсут-ма, 
мах цы уёззау куыст кодтам, ахём куыст ма чи кёны? Мёнё ацы 
сёрён, арёхстджын галы хуызён кёмён антыстаид уёй кёнынмё? 

Махимё фёцис галы дуг, уыимё – галгутоны, белы, уёрдоны дуг 
дёр. Уёртё Ботаз йё цъериты дёр, ёгёрыстёмёй, йё «Виллис»-ыл 
баст ёфсён уёрдоныл куы ласы, хуым алчи чысыл трактортёй кёны, 
суг машинётыл ласынц. Цёвёджы бёсты хос цёмёй кёрдынц, ахём 
цыдёртё дёр кёмдёрты фёзындысты. Махау нё кёстёртё ахём 
уёззау куыст нал кёнынц, фёлё уёддёр сёхи горёты ‘рдём ивазынц, 
ёфсон уа, ёви нё, уёддёр.

– Омё ныр ёндёр цард скодта, уыдоны дёр, ёвёццёгён, бамбарын 
хъёуы, фёлё афтё куы ёдзёрёг кёной нё хъёутё, уёд нё хёх-                                                                                                                               
бёстё цёмё ёрцёудзён? Хёдзарёй-хёдзармё, хъёуёй-хъёумё, 
комёй-коммё ма кёрёдзимё чи цёудзён? Хъёуы куы ничи змёла, 
куса, уёд горёты дёр цёмёй хъуамё цёрой, цы хъуамё хёрой? – уый 
та Иотам баппёрста йё ныхас.

Йё фыццаг фарстыты йын, цыма, хъусгё дёр нё фёкодта Зауыр, 
уыйау фёстаг фарстён дзуапп кёнынмё фёцис:

– Тыхсгё ма кён, ныртёккё хёйрёджы цёстытё дёр уёй кёнынц 
адём. Ахём цыдёртё фенын уёйгёнгё, ёмё сын сёхи уынгё нё, 
фёлё сё нёмттё дёр никуы фехъуыстон, стёй куыд хёргё сты, 
уымён дёр ницы зонын.

– О, фёлё уыдоныл дёр кёмдёр чидёр фыдёбон кёны, ёмё мах 
цёуылнёуал фёнды фыдёбон кёнын? – нё саст уёддёр Иотам.

– Цёй, галы сёвёрём ёмё цёуём, ёндёра ёгёр асады ёмё со-
сёвёндагмё сурёй ныххизём, – уёдёй нырмё кабинкёйы чи бадт, 
уыцы сёвджынтё лёг зынтёй зёхмё ёрхызт ёмё, цёмёй архайой, 
уый тыххёй бахатыд лёгтём. Уый уыд гал ёлхёнёг, уыимё ба-                 
дзырдта Андырийён йё фырт.

Зауыр, куыд кёстёр, афтё Андырийы къухёй райста сёрбос ёмё 
йё айвёзта. Гал зивёггёнгё йё фёдыл сапмё схызт, фёлё дард-
дёр – машинёйы гуыффёмё нал комы, йё къёхтё ныццавта, йёхи 
фёрсёрдём ёппары. Иннё лёгтё та йын фёсте йё синтыл ахёцынц, 
фёлё нёй ёмё нёй. Уёд Андыри йёхи байста Зауырмё ёмё фёстёмё 
сёрбосы кёрон йёхимё райста, стёй бадзырдта галмё:

– Цом, Къобор, цом, дё рынтё бахёрон.
Къобор, фехъуыста зонгё, зынаргъ, фёлмён хъёлёс ёмё уыцы 

хъёлёсы хицауён йёхи бабар кодта: йё фёстё айста йё къёхтё, 
арёхстгай бахызт гуыффёмё. Андыри йё раззаг фарсмё цыбыргомау 
ныббаста ёмё йё цуры слёууыд. 

Шофыр бабадт йё бынаты ёмё скусын кодта матор. Андыри каст, 
куыд ын хёрзбон кодтой йё хъёубёсты лёгтё, уымё, фёлё машинё 
йё бынатёй куы феккуырст, уёд ын нал уыдис фёстёмё кёсыны 
фадат. Гал, размё йё сёр адардта ёмё йё Андыри дёр бафёзмыдта. 
Мурмё дёр нё дардтой, кёуыл сфёлтёрдтой, уыцы фёззыгон уазал 
дымгё сын сё цёсгёмттё куыд цавта, уый.

Цёуынц горётмё Андыри ёмё Къобор. Кусёг лёг ёмё кусёг 
гал. Бортёй уёлёмё зынынц Андырийы уёхсчытё, йё сёр, галён 
та ёрмёст йё сёр. 

Сё дыууёйён дёр ууыл фесты сё уёззау царды бонтё. Цы уыдзён 
дарддёр? Галён йё хъысмёт бёлвырддёр у. Ныр йё хицау Андыри 
нал у, фёлё кабинкёйы чи бады, уый. Уый та базаргёнёг у. Хъуамё 
йё аргёвда, хъуамё йын йё дзидза ауёй кёна. Йе ‘рдзон адзалмё йё 
ничи уадзы.

Цы загъдёуа Андырийё та? Фыццаг хатт нё цёуы горётмё йё 
фырты хёдзармё. Фёлё уёд уазёджы цыд кодта, фёстёмё-иу йё 
хёдзармё тагъддёр раздёхыныл уыдис. Ныр хъуамё горётаг суа. 
Ныр хъуамё йё фырты дыууёхатёнон фатеры, цыппёрём уёла- 
дзыджы чи ис ёмё фондз адёймагёй кём сты, уыцы фатеры ёрцёра. 
Ёнёуый дёр къуындёг уавёрты чи цёры, уыдон ноджы хъуамё 
фёкъуындёгдёр уой. Уый дёр хынцинаг куыннё у, фёлё сёйраг, 
цахём уыдзён йё бынат йё фырты бинонты ‘хсён, уый у. Андыри 
ёмбары, зёронд адёймаджы ныры кёстёртё тынг нал фёрсынц, 
нал ём хъусынц. Ёмё уый кёмдёр сё аххос дёр нёу. Уыдонён 
ёндёр цард ис, сёхи фёндтё, сёхи бёллицтё, сёхи аудинёгтё. Цы 
хъуыддёгты лёуд сты, уыдонён Андыри ницы ‘мбары. Цёвиттон, 
йё фырт аразёг у. Хёххон, хъёдын хёдзёрттё аразёг нё – уыдон 
аразынмё йёхёдёг дёр арёхсы, фёлё горётаг бирёуёладзыгон 
хёдзёрттё. Чындз медицинон хо у. Се ‘ртё сывёллоны скъолайы 
ахуыр кёнынц. Цёмёй хъуамё бафёрсой ёнахуыр зёронд лёджы? Цы 
зоны уый зёххы куыст ёмё фос дарынёй дарддёр? Уыдон та горёты 
никёй ницёмён хъёуынц. Цы хёзна хёссы хъёуёй горётмё Анды-
ри, уый у нё хёхбёсты фарн, нё фыдёлты ёгъдёуттё. Фёлё уыдон 
дёр йё цёстыты раз куы цудынц, уёд сё куыд ёмё кёмён хъара?

Тулы машинё сосё фёндагыл размё. Мёнё Чъехы нарёг. Ма-
шинё йё цыд ёрсабырдёр кодта ёмё арёхстгай базылд фёзилёны. 
Фёзилён цёхгёр нё уыд, фёлё ахёмёй разынд Андрийён йё царды, 

йё хъысмёты. Лёг цёмёдёр гёсгё фёкаст фёстёмё, ёмё йё цёст 
ницёуылуал схёцыд, айнёг къёдзёх ёмё фёндаджы иувёрсты, 
бынты цы цёугёдон уад, уыдонёй дарддёр. Ёмё ныккёрзыдта йё 
зёрдё. Афтё йём сдзырдта йё зёрдё, цыма йё ацы комы нарёгёй 
цавёрдёр тыхтё чъылдымёрдыгёй Чъехы ‘рдём расхуыстой ёмё 
йыл йё фёстё комы нарёджы дуёрттё бахгёдтой. Цёмёй фёстёмё 
макуыуал баздёха, йё фыццаг сулёфтёй абоны бонмё кёмёй никуы 
фёиртёст, уыцы хъёумё, йё хёдзармё, йё цёст мауал ахёсса йё 
алыварс хёхтё ёмё кёмттыл, зонгё хъёутыл, йё къах мауал бавёра, 
ёндёр ёмё йын ёндёр хъёуты цы бирё хёстёджытё, зонгётё 
цардысты, уыдоны хёдзёртты къёсёртёй, сё фарсмё ма балёууа 
сё цины ёмё сё хъыджы хъуыддёгты дёр...

Андыри йё сёр ёвёндонёй разылдта, машинё йё чердём ласта, 
уыцырдём. Йё цардвёллад цёстыты бынтё бауымёл сты, райгуырд 
сё цёссыгтё ёмё йё цёсгомыл ёрлёсыдысты, арфдёр ёнцъылдтытё 
сын фёндёгтё чердёмыты амыдтой, ууылты. Уыцы цёссыгтё сёу-
мёрайсомы ирдгё уазалёй ёви зёрдёйы судзгё мастёй райгуырды-
сты, уый лёгён йёхицёй дарддёр ничи зоны. Уый хорз ёмбёрста, 
нёлгоймагыл цёссыг кёй нё фидауы, ёмё сё йё рахиз къухы дёрзёг 
уёлармёй фёйнёрдёмыты уайтагъд асёрфта.

Кёсы йё уымёл цёстытёй размё Андыри. Фыццаг хатт нё цёуы 
ацы фёндагыл хёххон лёг. Иу ёмё дыууё хатты нё раласта горёты 
базармё картоф, хъыбылтё, стуртё, ёндёр уёййёгтё. Цыд ацы фёнда-
гыл ёндёр хъуыддёгты фёдыл дёр. Фёлё ныры цыд уыдоны хуызён 
нёу. Уёд-иу стёмхатт бахсёвиуат кодта горёты – йё къах ёй йёхи 
хёдзармё хаста. Ныр та... Цытё уыдис йё царды, йё зёрдёмё ёввахс 
цыдёриддёр уыд, уыдон уым, Чъехы нарёджы ёнёхайыры дуёртты 
фёстё баззадысты. Цы уыдзён йё цард ацы фёзилёны фёстё, уый дёр 
йё цёстытыл уайы, ёмё дзы хорзёй ницы уыны. Куыд цёрдзён уым, 
горёты цыппёрём уёладзыджы йё фырты бинонты ‘хсён, ёхсёз азы 
бёрц хъёуы иунёгёй, ёнё цардёмбалёй чи сахуыр, уыцы зёронд лёг? 
Цахём цёстёй йём ракёсдзысты? Ёниу сын йёхёдёг лёггадёй дарддёр 
цы кодта, уёдё ёндёр кёмён фыдёбон кодта, ёввахсдёр ём чи уыдис 
йё кёстёртёй, фёлё ма ныры дуджы уыдёттём дёр алчи кём кёсы... 
Дё бон кусын нал у, ницыуал пайда дё, уёд дём ёндёрхуызон цёстёй 
кёсынц, цахёмфёнды хион сын ма уай, уёддёр. Ёмё – гъа, хорз цёстёй 
йём кёсёд йё фырты бинонтёй алчидёр, аудёнт ыл, фёлё уыцы къуын-

дёг бынаты бон-изёрмё цы хъуамё араза? Ау, ахёстты дёр ма кёртмё 
тезгъо кёнынмё куы ракёнынц. Ёмё цёугё ракёндзён, рахиздзён 
уынгмё, фёлё уым та цы уыдзён? Дёхи куыстыл нё аирхёфсдзынё, 
ёрвылбон кёй уыдтай, уыдонёй никёимё аныхас кёндзынё, уынгты 
та ёнё хъуыддагёй куыд хъеллау кёна ахём кары лёг?

Андыри зоны, цёрёнбонты йын галтимё цы цард уыдис, уый кёй 
фёцис ёмё ныр йё фёстаг галимё сё фёстаг бон кёй у. Бортыл цы 
дыууё къухы хёцыдысты, уыдонёй галиу айста ёмё йё галы дёрзёг, 
ёнхъырдтё бёрзёйыл ёрёвёрдта, дыууёрдём ын ёй адаудта, стёй 
йё къух ауагъта галы дёллагхъуырмё ёмё йыл ёрбатыхсёгау кодта, 
афтёмёй дыууё хёрдмёзылд сыкъаты ‘хсёнты каст размё, горёты 
‘рдём. Лёг ницы дзырдта, уыд ёмыр, ёгомыг. Йёхирдыгонау ницы 
дзырдта гал дёр, фёлё сё дыууё дёр сё иумёйаг маст ёнкъардтой.

Искуы ма баздёхдзён Андыри йё хъёумё, искуы ма бахиздзён 
йё хёдзары къёсёрёй? Ёви йын йё фёстё, ёцёгёйдёр, Чъехы комы 
дуар рахгёдёуыд, ёмё, йё хёдзары дуарыл йёхёдёг гуыдыр куыд 
сёвёрдта, афтё йын ёй йёхиуыл дёр уым сёвёрдтой? Нё зоны 
лёг, ацы фарстытён цы дзуапп уыдзён. Чи зоны ма йын йё фырт 
искуы бабёрёг кёна йё хёдзар. Чи зоны... Фёлё, куыдфёнды ма уа, 
уёддёр ма йё баласдзён машинё иу хатт йё хъёумё. Ёнёмёнг ёй 
баласдзён. Ёмё кёд йёхёдёг ницыуал зондзён, ницыуал ёмбар-  
дзён, ёнкъардзён, кёд йё хъёууынгты къахёй нал ацёудзён ёмё 
йё хёдзары къёсёрёй нал бахиздзён, уёддёр ын йё табёт искуы 
хъёугёрон райсдзысты, йё хёдзары иувёрсты йё ахёсдзысты ёмё 
йё йе ‘нусон бынатыл сёмбёлын кёндзысты. Уым, иумёйаг ёмбонды 
мидёг, йё цардёмбалы фарсмё йё бынат хицён у...

Машинё горётгёрон иу дыууёуёладзыгон хёдзары фарсмё 
сёрмагонд арёзт обаумё базылд ёмё ёрлёууыд. Шофыр ёмё базар-
гёнёг уыцы иу рёстёджы фегом кодтой кабинкёйы дуёрттё ёмё 
дзы ёргёппытё кодтой, бауадысты фёстаг фарсмё ёмё йё байгом 
кёныныл архайынц. Уайтагъд обауы ёмвёз абадт ёмё галёлхёнёг 
рёвдз бахызт гуыффёмё.

– Мё фыды хай, рахиз-ма ды, ёмё йё ёз ракёнон, – загъта Анды-
рийён ёмё лёджы иувёрсты галы размё бахызт.

– Нё, нё! Дёуён нё акомдзёни! Мёхёдёг ёй акёндзынён! – цёх-
гёр загъта зёронд лёг ёмё галёлхёнёг дёр уёлдай ницыуал загъта, 
рахызт фёстёмё гуыффёйё.

Андыри зыдта, Къобор машинёмё ёнё йёхи куыд нё куымдта, 
афтё уырдыгёй дёр кёй нё рахиздзёнис ёмё, фёззыгон сёумёрай-
сомы уазал дымгёмё чи ныддёвдёг ёмё рёстмё коммё чи нал каст, 
уыцы къухты ёнгуылдзтё афёлвёрдта йё хъарм комытёфёй сызмёлын 
кёныныл. Цалдёр хатты сыл риуыдзаг хъарм уёлдёф куы раулёфыд, 
куы сё аууёрстытё кодта, уёд бавнёлдта йё бастёй сёрбос халын-
мё. Уый зын райхалён нё уыд ёмё куы ссёрибар, уёд ыл рахёцыд 
фёстёмё, цёмёй гал ёрзылдаид гуыффёйы ёмё рахызтаид обаумё.

– Цом, ахизём, Къобор, дё рынтё бахёрон, – лёгъстёгёнёгау та 
бадзырдта галмё зёронд лёг, йё бёрзёйыл ын йё арм ёрхёсгёйё. 
Раст-иу ын афтё лёгъзтё кодта, хос кёнё ёндёр истёмёй дзаг уёрдон 
хёрды, ёндёр тёссаг бынётты ласгёйё. Уёд-иу куы Къобор, кёнё йе 
‘мцёдис галыл, сёрбос йёхирдём ивазгёйё, ёнёмёнг лёгъстёгён-
гё схъёр кодтаид, – гъе, гъе, схёц, дё рынтё бахёрон, бирё дё нал 
хъёуы, зёгъгё. Афтё-иу уёлбылмё, ёдас ранмё сивёрзтысты. Ныр 
та дзы домы ёрмёстдёр, цёмёй разила ёмё рацёуа йё фёстё.

Къобор дёр уынгёг гуыффёйы куыддёрты ёрзылд ёмё араст йё 
хицауы фёдыл. Уый йё бахизын кодта, галёлхёнёг кёй фегом кодта, 
уыцы ёфсён каудуарыл ёмё йын ёй мидёгёй иу ёфсён цёджындзыл 
ёрбёттын кодта, ныр, зёгъ ын мёхёдёг истытё кёндзынён.

Андыри ма чысыл рёстёг йё разы алёууыд. Йё дыууё сыкъайы 
астёу дзыхъгонды йын аныхта – галён уёлдай ёхсызгон уый вёййы, 
– стёй йын йе рагъыл йё къух рахаста, йё нард синтё йын ёрхойёгау 
кодта ёмё дзы уыйадыл фёхицён. Цалдёр къахдзёфы ракодта, фёлё 
йё зёрдё нё фёлёууыд ёмё фёкаст фёстёмё, йё галмё, растдёр 
зёгъгёйё, йёхи чи нал уыд, уыцы галмё. Уымён йё дыууё стыр              
хъоппёг цёсты ёнкъардёй кастысты йё фёстё, цыма йын ёфхёрёгау 
дзырдтой, цёмён мё уадзыс ацы ёнёзонгё, ёцёгёлон адёймёгты 
цур? Цёмён ёй уадзы ам, уый зоны Андыри, фёлё йё куыд базона гал 
та? Стёй йё хъёуы уый зонын, йё царды кёрон кёй ёрхёццё кёны?

...Цёуы горёты уынджы Андыри йё уёззау хъуыдытимё, уёззау 
къахдзёфтё кёнгёйё. Цёуы йё ног цёрён бынатмё. Йё фырты 
хёдзармё. Йё дзыппы – галы ныхмё цы ёхцатё райста, уыдон. Бирё 
сты ёви цъус, уый йё не ‘ндавы. Тыхсын ёй кёны, чи сног, уыцы 
маст – цалдёр азы размё кёй фёхицён йё цардёмбалёй ёмё халонау 
иунёгёй кёй аззад йё хёдзары къуымты. Ныр та фёхицён йё галёй 
дёр ёмё уыимё йё хёдзарёй дёр...

Фёндаг йё алы къахдзёфён къахдзёф цыбырдёр кодта ёмё ба-
лёууыд, йё фырт кём цард, уыцы фондзуёладзыгон цёрён хёдзары раз. 
Андыри зыдта, цы ‘ртё бахизёны дзы ис, уыдонёй кёцымё фёзилын 
хъёуы ёмё дзы цадёггай баныгъуылд, афтё цадёггай схызт асинтыл 
дёр ёмё ёрлёууыд, кёцы фатермё йё хъуыдис бахизын, уымён йё 
дуары раз. Йё амонён ёнгуылдзёй хъуамё дзёнгёрёджы джыбы 
нылхъывтаид, фёлё цёмёдёр гёсгё нё тагъд кёны. «Уёд та вагзалмё 
ссёуин ёмё фёстёмё нёхимё ацёуин... Ногёй мё хёдзары дуёрттё 
бакёнин...» Фёлё йё рухс бёллицтыл тар хъуыдытё ёртыхстысты 
ёмё сё уайтагъд ныххуыдуг кодтой. «Уёд та мит бирё ныууарыд, уёд 
та фётыхстён, ёрбарынчын дён... Стёй мын суг ласт дёр не ‘рцыд...» 
Ёмё ёвёндонёй балхъывта дзёнгёрёг. Рацыд чысыл рёстёг, ёмё 
байгом дуар – сёмбёлд ыл зынаргъ адёймаг, йё хъёбул Дзёрёх.

– Рахиз мидёмё, баба. Куыд раджы ёрхёццё дё, дё хорзёхёй? 
– райгё бакодта йё фырт.

– Машинё мын уыд, ёмё ма цёмё ёнхъёлмё кастаин уёдё? – йё 
фарстён ын дзуапп радта Андыри ёмё къёсёргёрон йё дзабыртё 
ласыныл схёцыд.

– Ралас сё, ралас. Мёнё дын фёлмён тапочкётё, цёмёй дё къёх-
тё сулёфой, – ёмё йын сё йё разы акёнынёввонг авёрдта Дзёрёх.

Андыри тапочкёты атъыста йё къёхтё ёмё, «фарн уё хёдзары» 
раарфё кёнгёйё, араст йё фырты фёстё.

– Дё худ, дё уёлёфтау фелвас ёмё уёртё диваныл дёхи ёруадз, 
ёз дын исты хёринаг фенон… 

– Ёмё дё адём та кём сты? – цыма йё фырты ныхёстё нё фе- 
хъуыста, уыйау ёй афарста.

– Сывёллёттё скъолайы, Ленё та – йё куысты. Ёз дёр куыстмё 
хъуамё ацёуон, дёумё ёнхъёлмё кастён, зёгъын, дуар ёхгёдёй 
куы ёрбаййафай.

Андыри систа йё худ, раласта йё уёлёфтау ёмё сё йё фыртмё 
радта, йё лёдзёг та диванмё хёстёг къулёнцой бавёрдта, йёхёдёг 
йёхи диваныл нё, фёлё столы фарсмё фёлмён бандоныл ёруагъта. 
Афтё йём йё фыртимё ныхас кёнын ёнцондёр каст. Цы бахёра, 
ууыл кёй тыхст, уымё гёсгё йём къёбицмё адзырдта, нырма йё 
кёй нё хъёуы хёрд, зёгъгё. 

– Уадз, ёмё дын цёттёйё уа, ёмё-иу дёхёдёг бахёр, сихормё 
сывёллёттё дёр зындзысты – загъта фырт ёмё стёй, тынгдёр цёмё 

‘хсайдта йё зёрдё, уый йын раргом кодта. – Цёй, дё галы аргъ дё 
зёрдёмё куыд фёцыд, радта дын де ‘хца?

– Цасыл бафидыдтат, уый мын радта. Фёлё...
– Фёлё ма цы, баба? 
– Зёгъын, ацы зымёг ма исчердёмыты нёхимё куы арвыстаин. 

Мё иу мёйы пенси суджы фаг уаид. Иу голлаг ссад мын зымёгваг 
у. Зёгъуыйёнмё йё радтин ёмё-иу мын ракёнид кёрдзын. Картоф 
дзы ис. Горётёй ма исты хойрёгтё айсин ноджы...

– Баба, бирё куы фёныхас кодтам ацы хъуыддагыл, уёд та йём 
фёстёмё цёмён здёхём?.. Ёмбарын дё, дёу фёнды, нё хёдзары 
дуёрттё нын гомёй дарай, райсомёй-иу рахизай нё уынгмё, дё алы-
вёрсты дё цёст хёссай, дёхи куыстытыл ирхёфсай, хъёуы ма чи ис, 
уыдонимё-иу аныхас кёнай. Зонын ёй, зын дын у дё цард зёрыбонты 
фёивын. Фёлё мён дёр бамбарын хъёуы. Нё хъёу горётмё дард у, 
зын цёуён ём у, уёлдайдёр та зымёджы. Хъуыды ма кёныс, ёндёраз 
бирё мит куы ныууарыд, машинётё ёмбис фёндагёй фёстёмё куы 
здёхтысты. Ёз къахёй дёс километры бёрц фёлёгёрстон миты. Мё 
бон нал уыд цёуын, бастадтён, уёддёр нёхи хъёумё нё фёхёццё 
дён, ёрёхсёвиуат кодтон сыхаг хъёуы ёмё ёрмёстдёр райсомёй 
сёмбёлдтён нё хёдзарыл. Ракалдтон хёдзары, скъёты сёртёй лёг-
бёрц мит, ныссастон дын цалдёр къуыриваг суг, ёрцёттё дын кодтон 
нуазыны дон, ныссыгъдёг кодтон митёй ахизёнтё ёмё та аздёхтён 
фёстёмё. Ёмё, зёгъгё, иуахёмы нё бафтыдтён, хёдзар дыл ныккалд, 
уёд адём цы зёгъдзысты? Нё, дам ёй хъуыд йё фыд, ёмё дзёгъёл 
мард акодта. Хорз уыд, ёмё фарон зымёг бирё мит нё рауарыд, фёлё 
йё чи зоны, ёмё ацы аз цахём зымёг уыдзён? Куыннё мё фёнды, 
баба, кусынхъом ма куы уаис, куы змёлис, архаис, куы куыстаис дё 
галёй, уёд-иу дём, нырмё куыд уыд, афтё цыдаин, ёххуыс-иу дын 
кодтаин ёмё мёнён дёр ам, горёты, ёнцондёр уаид цёрын. Фёлё 
ныр дёхимё дёр кёсын хъёуы, дё фарсмё чидёр хъуамё уа ёмё 
махёй та уыцы амал ардыгёй уырдём никёмён ис. Уый дёхёдёг 
дёр хорз куы ‘мбарыс...

Андыри сабырёй хъуыста йё фырты ныхёстём ёмё, йё ныхмё 
исты загътаид, ахёмёй иу ныхас дёр не ссардта. Раст кёй дзуры, уый 
зоны, фёлё ма иу зымёг уёддёр... стёй уалдзёг ёрбалёууыдаид... 
суанг ног зымёджы ёрбалёудмё истытё кодтаид. Ёниу, цёмёй зоны, 
йё адзал кёд ёрцёудзёнис, ёнустём, мыййаг, куынё цёрдзён.
9 Мах дуг №12 2021

Ёрфидыдта йё хъысмётимё Андыри. Ницы рауад фёстёмё йё 
хёдзармё баздёхыны тыххёй фёстаг фёлварёнёй. Ёмё райдыдта 
цёрын йё ног бынаты. Цы бон ёрцыд горётмё, уый уыд цыппёрём. 
Хуыцаубон куы ёрбалёууыд, уёд сфёнд кодта базармё ацёуын. Кёд, 
зёгъгё, нёхирдыгон адёмёй иу зонгёйыл уёддёр сёмбёлин. Скод-
та йё уёлёфтауён, йё сёрыл ёркодта йё хъусджын худ, райста йё 
лёдзёг ёмё ёрхызт уынгмё. Уыд уазал бон, дымдта дымгё ёмё йё 
разёй арвыл сырдта ныгуылёнырдём сау мигъты рёдзёгъдты. Ёртё 
боны дёргъы хёдзарёй нё рахызт, рудзынгёй-иу цы ракаст, ёндёр 
ёмё ныр, уынджы уёвгёйё, цавёрдёр, бамбарынгёнён кёмён нёй, 
ахём ёхцондзинад банкъардта, кёд уазал бон уыдис, уёддёр.

Хохаг лёг хорз зыдта горёт, ахём стыр куынё у, мыййаг. Ёмё араст 
базары ‘рдём. Базар та уёлдай хуыздёр зыдта. Ардём-иу ласта йё 
уёййёгтё: фосёй зёгъай, картофёй, цыхтёй, нёлхёйё, халсартёй... 
Уёлдай фылдёр адём-иу дзы ацафон, фёззёджы змёлыд. Уёййаг 
фос – сё тёккё нардыл, тыллёг – ёфснайд, уёй кёнынмё дзы цас 
рантысдзён, уый алчидёр зыдта. Андыри ныр дёр ёнхъёл уыд, бирё 
уёйгёнджытё дзы кёй уыдзёнис, бирё ёлхёнджытё дзы кёй змёл-
дзысты. Фёлё йыл, мидёмё, асинтыл уырдыгмё хизгёйё, йё цёст 
куы ахаста, уёд федта бынтон ёндёр ныв. Уёйгёнён тёрхёджытёй 
бирётё уыдысты афтид, бирё тёрхёджытыл, ёлхёнджыты цёст сыл 
хуыздёр куыд хёца, афтё рацауыгътой алыгъуызон дарёс, хёдзарон 
дзаумёттё. Ёрмёстдёр кёронёй тёрхёджытыл йё цёст схёцыд              
къабуска, цёхёра, уырыдзы, нуры, хъёдындз ёмё ёндёр халсартыл, 
фёлё уыдонёй дёр бирётё уыдысты алыхуызон хызголджыты ёмё 
бёрёг уыд, дардбёстаг кёй уыдысты. Чысыл фалдёр цалдёр маши-
нёйыл хызголджыты уёй кодтой картоф дёр. Иу тёрхёджы кёрон ма 
Андырийы цёст схёцыд, сё разы цыхтытё кёмён уыд, цалдёр ахём 
уёйгёнёгыл. Цыхтытё ауынгёйё, Андыри акаст, базары рёбынёй 
дёргъёй-дёргъмё цы сёрмагонд ёхгёд бынат уыдис цыхт уёй кё-
нынён, уыцырдём, фёлё уымён дёр йё кой нал уыд. Йё бынаты сё 
сёудёджерадон товартё равёрдтой уёйгёнджытё ёмё ёнхъёлмё 
кёсынц ёлхёнджытём. Уыдонён та раздёрау ам къуындёг нал у, ёмё 
уый дёр диссаг фёкаст Андыримё. Стём ёлхёнджытё бахизынц 
базары къёсёрёй ёмё уёй дёр цы хъуамё акёной?

Зилы базары зёронд лёг, ёмё дзы иу зонгёйыл йё цёст куынё 
схёцыд, уёд йёхи байста фосы базармё. Ам дёр раздёрау бирё фос 

уёййаг нёй. Иу ран дзы цалдёр галы уыдис, ёмё сём хёстёг бацыд. 
Цыма дзы кёцы балхёна, уый ёвзары, уыйау сём ёдзынёг ныккаст. 
Иу дзы йё галы ёнгёс уыдис, ёмё йын йё хицауы, цас ёй кёны, 
уымёй нё, фёлё кёцон у, уымёй афарста.

– Сохтаг дён, – дзуапп радта галуёйгёнёг.
– Ёмё дзы кёй лёппу дё?
– Харитоны...
– О, Харитоны хорз куы зонын, дёу цыдёр нё хъуыды кёнын. Ёз 

дёр уырдыгон, Цыбойыхъёуккаг дён.
– Ёз Дзёуджыхъёуы цёрын. Зёгъын, йё уёййёгтёй йё фервёзын 

кёнон, уый тыххёй ёрцыдтён.
Дарддёр ма ёнёзонгё, ёмбис кары чи уыд, ахём адёймагимё 

цёуыл дзырдтаид Андыри, уый нал зыдта ёмё йын, «цёй хорз, 
базарамонд дё уёд» зёгъгёйё, рацыд йё цурёй. Харитон куы 
уыдаид, уёд ма бёргё аныхёстё кодтаиккой, афёрстытё кодта-
иккой кёрёдзи...

Азылд, акёстытё кодта фосы базары дёр Андыри, стёй фёстёмё 
раздёхт. Раздёр ёфснайёндон чи уыд, уёйгёнджытё иу базары бо-
нёй, ома хуыцаубонёй раздёр алы рёттёй цы уёййёгтё ‘рластой, 
уыдон кём ёфснайдтой, уыцы бёстыхайы рёзты цёугёйё, бакаст 
мидёмё, ёмё уым та ныр уёй кодтой дзидза. «Ёххёст ма ардём дёр 
бакёсон», – загъта йёхинымёры ёмё бахызт къёсёрёй.

Дзидзауёйгёнджытё дёр афтё бирё нё уыдысты, дыууё рён- 
хъёй тёрхджыты фёстё лёууыдыдсты кёрёдзи фарсмё ёмё ёлхён-
джытён хъардтой сё фыдызгъёл. Андыри ёртё уёйгёнёджы рёзты 
рацыд ёмё мёнё цыппёрём уёйгёнёджы раз йё галы сыкъатыл 
йё цёстытё андзёвыдысты. Ёркаст сёрмё – йё галы сёр! Скаст 
уёйгёнёгмё – йё гал ын чи раласта, уыцы ёлхёнёг!

– Базыдтай дё галы сёр, цы? – мидбылхудгё йё афарста уый.
– О, базыдтон... – ёнкъардёй бакодта Андыри.
Андыри йё галиу къух галы сёрыл дыууё сыкъайы астёу ёрёвёрд-

та ёмё йём ёркёстытё кодта. Куы хицён кодтой, уёд йё фёстё цы 
дыууё хъоппёг цёсты кастысты, уыдоныл ныр урсбын фёлм ёрбадт 
ёмё йын ницёуылуал дзурёг уыдысты. Йё ныхыл ын ёрхаста йё 
къух, стёй та йё фёстёмё дыууё сыкъайы астёу ёрёвёрдта ёмё 
уёйгёнёгмё бадзырдта:

– Йё сыкъатё ма мын ратт.

– Куыд дын сё раттон, стёй ма йё афтёмёй чи балхёндзёни, 
гуымыдза фыс куынё у, мыййаг! 

– Чи йё ‘лхёна, уый йё дзидзайы тыххёй ёлхёндзён, мён та 
ёрмёст йё сыкъатё хъёуынц...

– Нё, бирётё йё сыкъаты тыххёй дёр балхёнынц, – нё уисён 
кодта уёйгёнёг.

– О, фёлё ацы сыкъатё афтё аив дёр куынё сты. Куыд йё раздёры 
хицау, афтё мын сё ратт, – хаты йём уёддёр Андыри.

– Йё хицау раздёр уыдтё, ныр та ёз дён...
– Уёд та цас кёныс ёнёхъён сёр?
– Астсёдё сомы, – уыд цыбыр дзуапп.
Андыри йё рахиз къух риуы пысулты атъыста ёмё сласта йё паспорт. 

Уый мидёг ын уыд ёхцатё. Систа дзы ёмё сё дётты уёйгёнёгмё.
– Афтё, гъе! Ныр сёр дёр дёу уёд ёмё сыкъатё дёр, – райгондёй 

бакодта уёйгёнёг.
– О, фёлё мын йё сыкъатё уёддёр куы ралыг кёнис, – бахатыд 

та йём Андыри.
– Уый – мё быгъдуан. 
Андыри сё хицёнтёй батухын кодта ёмё сё иугай йё уёлёфтауы 

риуы дзыппыты нывёрдта, стёй рараст лёджы цурёй.
– Галы сёр дё ферох. Фёлёуу, хызыны дын ёй авёрон.
Зёронд лёг ём уёззаугай разылд ёмё йём бадзырдта:
– Дё бон у, ёмё йё дыккаг хатт ауёй кёнай...
Зын уыд Андырийён йё галы ёргёвстёй фенын, уёдё йын нё 

уыд. Тынг зын. Фёлё цы кёна! Уёддёр ма йё сыкъатё йёхирды-
гёй кёй фесты. Ныр сё сараздзён, саив сё кёндзён, стёй сын йё 
фырты хёдзары бынат ссардзён, фёлтёрёй-фёлтёрмё цёудзысты 
ёмё сын сё зёрдыл лёууын кёндзысты Андырийы ёмё уыимё 
Къоборы дёр.

 О, фёлё сё кём ёмё куыд саив кёна? Хёдзары йын бар ратдзысты 
уыцы сыгъдёг, алцы аив ёвёрд кём у, уым чъизи кёнынён? Гараж 
ис йё фыртён, фёлё уым та машинё вёййы, стёй... уазал рёстёг у. 
Ёндёр хъуыддаг у, йёхи хёдзары куы уаид, уёд. Пецы арт бандзар 
ёмё йё фарсмё дё куыст кён. Сыкъатёй згъёлёнтё дё фарсмё 
ёрызгъёлдысты – де ‘фсин-иу дын сё цъылынёй амбырд кодтаид 
ёмё сё акалдтаид. Ёфсин ын кём нал уыд, уым та йёхёдёг уёззау- 
гай сыстадаид йё бынатёй, йёхи ёрцёгъдтытё кодтаид, райстаид 

цъылын ёмё сё акалдтаид. Фёрсмё дёр дём ничи фёкастаид.
Куыдфёнды ма уа – бакусдзён сыл Андыри ёмё, цалынмё цёра, 

уёдмё йын мысын кёндзысты йё галы. Стёй... стёй, куыд сё фёнда, 
афтё кёндзысты...

Фёззыгон уазал, хъуынтыз бон. Цёуы Андыри базарёй йё хёдзар-
мё. Йё хёдзармё нё – йё фырты хёдзармё. Цёуы Андыри арёныл. 
Уыцы арёныл, кёцыйён йё размё уыд галы дуг ёмё галау тыхгуыст, 
фыргуыст, саугуыст чи кодта, уыцы хохаг лёджы дуг. Уыцы арёныл 
йё адзал ссардта Къобор. Адёймаджы цард ёгёрон кёй нёу, уый 
хынцгёйё, Андыри дёр ссардзён йё адзал уыцы арёныл, фыдёл-
тёй фёстёмё бинонты царды фётк фидёны кёцырдём аздёхдзён, 
уымён ницы бамбаргёйё.

«МАХ ДУГ» 2021 АЗЫ 
НЫММЫХУЫР КОДТА:

КАДГЁНЁНТЁ
ХОДЫ КАМАЛ: 80 АЗЫ
Муталипп Беппаев. Арфё. 1, 6.
Ходы Камал. Уды урс цёхёртё. Ёмдзёвгётё. Фельетон. 1, 7.
Тъехты Тамерлан. Ирон ныхас ёхцон у удён. Интервью. 1, 19.
Нафи. Ёнкъарён – зарёджы ёндзарён. 1, 24.
Джыккайты Шамил. Фыст у йё ныхыл алкёмён йёхи цард. 1, 30.
Гусалты Барис. Дзырддзуан, рёнхъдзуан. 1, 32.
Касаты Батрадз. Иу уёлтёмёны дыууё ёмдзёвгёйы. 1, 38.
Гёбёраты Юри. Лёджы фарн сёрыстырёй кём цёры, уыцы дуне. 1, 38.
ХОЗИТЫ ЯКОВ: 105 азы
Хозиты Яков. Цинёй ёфсёст. Ёмдзёвгётё. 2, 6.
Багаты Лади. Йё сонты бонты царды авдёнёй фёцух. Мысинёгтё. 2, 11.
Хуыгаты Мырзабег. Яковы фыд Ясонимё фембёлд. Уац. 2, 17.
Цёрукъаты Алыксандр.Терчы уылёнтё. Ёмдзёвгё. 2, 19.
МАМЫКЪАТЫ ХЪАЗЫБЕГ: 65 азы
Мамыкъаты Хъазыбег. Мё рёзёнты хал. Ёмдзёвгётё. 2, 21.
ДЗУГАТЫ ГЕОРГИ: 110 АЗЫ
Дзугаты Георги. Лёууын, табу кёнгё, дё разы. Ёмдзёвгётё. 3, 15.
Дзугаты-Мурасты Риммё. Цин ёмё сагъёсты ёргъёу галуан. Уац. 3, 20.
Георгийы тыххёй йе ‘мдугонты хъуыдытё. 3, 36.
ДЗАБОЛАТЫ ХАЗБИ: 90 АЗЫ
Дзаболаты Хазби. Айнёг цъититы сыгъдёгдзинад. Ёмдзёвгётё. 4, 6.
ТЕМЫРХАНТЫ СОСЛАН: 140 АЗЫ
Темырханты Сослан. Зонд ёмё бархи. Минас. Новеллётё. 4, 70.
Сёгуытонты Тамарё. Цард ёмё мёлёты ‘хсён. 4, 74. 
СЕЧЪЫНАТЫ ЛАДЕМЫР: 100 АЗЫ
Сечъынаты Ладемыр. Мады хъёстытё. Гёуысон театры уыдис. Рад-
зырдтё. 4, 87.
ДАРЧИТЫ ДАУЫТ: 110 АЗЫ
Дарчиты Дауыт. Хёсты цёхёртё, уарзты фёндёгтё. Ёмдзёвгётё. 5, 8.

БАСИТЫ МЫСОСТ: 110 АЗЫ
Баситы Мысост. Бакёсём нё хуртён. Ёмдзёвгётё. 5, 63.
ТОРЧЫНТЫ ХЪАЗЫБЕГ: 80 АЗЫ
Торчынты Хъазыбег. Лалымбег. Сатирикон радзырд. 5, 71.
ХОХОЙТЫ ЭНВЕР: 65 АЗЫ
Хохойты Энвер. Хёссун кёдзосёй лёги ном. Ёмдзёвгётё. 5, 77.
ТАБОЛТЫ СОЛТАНБЕГ (СЕРГЕЙ): 75 АЗЫ
Зёрдёйы рухсён ахуыссён нёй. Мысинёгтё. 6, 34.
ХОЗИТЫ БАРИС: 65 АЗЫ
Хозиты Барис. Критикё литературёйы фидиуёг у. Уац. 6, 97.
ЦЁГЁРАТЫ МАКСИМ: 105 АЗЫ
Цёгёраты Максим. Хистӕры фарн. Радзырд. 8, 6.
Максимы базырджын ныхёстё. 8, 19.
КАЛОТЫ ХАЗБИ: 100 АЗЫ
Къадзаты Станислав. Сёрибары уари. Критикон уац. 8, 22. 
Калоты Хазби. Цард мёлётён у ёвгъау. Ёмдзёвгётё. 8, 31.
ИКЪАТЫ ВЛАДИМИР: 85 АЗЫ
Агуырдта фыдёлты фарн йё уды… 8, 75.
Плиты Серго. Бёркадджын поэтикон курдиат. Уац. 8, 76.
Мысынц ёмдугонтё. 8, 86. 
Икъаты Владимир. Мё фидён мём, иронау дзургё, худы. Ёмдзёвгётё. 
8, 89.
ГУЫЦМЁЗТЫ АЛЕШ: 70 АЗЫ
Хёлёртты мысинёгтё:
Хъазиты Мелитон. Бёллицты фёдыл фёрныг хётёнты цёуёг. 9, 6.
Кокайты Тотрадз. Алеш... Ирон фыссёг... Ирыстоны хёстон... 9,17.
Гусалты Барис. Дзырдцух къахыр дуне. 9, 21.
Булкъаты Игорь. 1985 аз. Калак. Алеш, Мелитон, Хадже ӕмӕ ёз. 9, 24.
Гёбёраты Юри. Ёнё дёу… 9, 29.
Касаты Батрадз. Мё уды тыхст. Ёмдзёвгё. 9, 35.
Гуыцмёзты Алеш. Хуымётёджы сёнттё. Царды зыд. Азарут иронау, 
лёппутё. Дис. Пахуымпар. Радзырдтё. 9, 38.
БЫЗЫККАТЫ ЗЕМФИРЁ: 70 АЗЫ
Бызыккаты Земфирё. Раст у фатау мё ирд фёндаг. Ёмдзёвгётё. 9, 59.
КЪУБАЛТЫ АЛЫКСАНДР: 150 АЗЫ
Къубалты Алыксандр. Цалдёр сёмбёлды. Мысинёгтё. 10, 8.

МАЛИТИ ГЕУЁРГИ: 135 АЗЫ
Малити Геуёрги. Мӕ зин сагъӕстӕ, мӕ сӕнттӕ. Ёмдзёвгётё. 10, 15.
Геуёргийы тыххёй загътой… 10, 20.
НИГЕР: 110 АЗЫ
Нигер. Тыхст зёрдё. Ёмдзёвгётё. 11, 6. 
Ныхас Нигеры тыххёй. 11, 14.
ХЪАЙТЫХЪТЫ ГЕОР: 110 АЗЫ 
Хъайтыхъты Геор. Эпиграммётё. 11, 20.
ЧЕХОЙТЫ СЁРЁБИ: 105 АЗЫ
Чехойты Сёрёби. Ёмдзёвгётё. 12, 14.
СИУКЪАТЫ НИКЪАЛА 105 АЗЫ 
Уёларвон диссёгтё раргомгёнёг. 12, 19

ПОЭЗИ
Фидараты Руслан. Уыцы рухс. Ёмдзёвгётё. 2, 124.
Рёмонты Геор. Бёлвырд цы зонын, уый зёгъын, Хуыцауыстён. Ём- 
дзёвгётё. 2, 126.
Уарзондзинады лирикё. Цёрукъаты Алыксандр, Хаджеты Таймураз, 
Касаты Батрадз, Бестауты Гиуёрги, Къадзаты Станислав, Хёуытаты 
Къоста. Ёмдзёвгётё 3, 5.
Ёлборты Беллё. Уалдзёджы рухс. Ёмдзёвгётё. 3, 85.
Биазырты Кромвель. Раздёрау ёмё та ногёй… Ёмдзёвгётё. 4, 59.
Сасиаты Ислам. Рагбонты уарзт ёмё хъыг. Ёмдзёвгётё. 4, 98.
Нафи. Ирон ёвзаг – нё номгёнёг. Ёмдзёвгётё. 5, 5.
Къодоты Альберт. Мё исбон – зарёг ёмё уарзт. Ёмдзёвгётё. 7, 30.
Габолаты Зауыр. У баст ирон дзырдыл дё уд! Ёмдзёвгётё. 10, 24.
Цомайты Ростислав. Ног азы ног хӕрзтӕм кастӕн ӕнхъӕлмӕ.  Ём- 
дзёвгётё. 12, 7.

ПРОЗЁ
Хуыгаты Сергей. Гёдули. Радзырдтё. 1, 105.
Къозонты Махарбег. Ивгъуыды ёнёрох бонтё. 2, 29.
Бырнацты Барон. Урс арты амёттаг. Сатирикон радзырд. 2, 77; Са-
ханджери ёмё Аминёт. Радзырд. 8, 98.
Хестанты-Бутаты Победё. Куыдта зёронд ус. Ныййарёг. Ёнёнцой 
дымгё. Цагъта фёндыр. Этюдтё. 3, 10.

Биджелты Симё. Ёлвёст хъуыдытё. Этюдтё. 3, 120.
Бицъоты Грис. Царды аууёттё кёнё фыссёг мё цёуылнё рауади. 
Публицистон уацау. 4, 14; 5, 12; 7, 5; 5, 12; 10, 28; Мидёггаг хёдоныл 
фыстытё. Документалон уацау. 11, 24
Дауыраты Дамир. Тохы быдыры. Цыбыр радзырдтё. 6, 5.
Джимиты Анжелё. Бонёй-бонмё. Мё фыды мысинёгтё. 8, 36.
Гусалты Барис. Туг-стёг кёрдёджы хал. Радзырд. 9, 67.
Томайты Шамил. Новеллётё. 11, 64.

НОГ УАЦМЫСТЁ
УАНИОН. Радзырдтё. 12, 29.

КРИТИКЁ
Хозиты Барис. «Слёуу дё хёхты асы ’мбёрц, Ирыстон!» (Хъазиты 
Мелитоны чиныг «Цатыр»-ыл ныхас). Уац. 8, 112.

ПУБЛИЦИСТИКЁ
Хестанты-Бутаты Победё. Хёцёнгарзёй сабырдзинад ёмё хёларадмё 
сидёг символ саразын. 11, 90.

АИВАД, КУЛЬТУРЁ
ГЁЗДЁНТЫ БУЛАТ: 85 АЗЫ.
Гасанты Валери. Ирон аивады фарны хуындзау. Мысинёгтё. 6, 56.
ХЕТЁГКАТЫ ХЪАЗЫБЕГ: 85 АЗЫ
Биазырты Людмилё. Цыбыр, фёлё ирд сфёлдыстадон фёндаг. Уац. 7, 58.
Галазты Руслан. Уёздандзинады урок. Мысинёгтё. 7, 64.
Кокайты Тотрадз. Нёхи Казбич. Мысинёгтё. 7, 70.
Дзбойты Михал. Ныв кёнынмё кёнё зарынмё кёуылты уыди, кё! 7, 73.
Хъодзаты Ёхсар. Нывгёнёджы мёлёт. Ёмдзёвгё. 7, 75.
Джыккайты Шамил. Хъазыбег. Ёмдзёвгё. 7, 75.
Касаты Батрадз. Дё курдиатёй фёуёлдёр дё дёхёдёг. Ёмдзёвгё. 7, 76. 
Цориты Ингё. Цёргёнбонты – гуылфёнты ныхмё. Тугъанты Махар-
беджы райгуырды 140 азы бонмё. Уац. 8, 61.

ДЗЫТИАТЫ ЛАКТЕМЫР: 70 АЗЫ 
Хёлёртты мысинёгтё (Гуыбиаты Хъазыбег, Баллаты Ритё, Дзанайты 
Ольгё, Нигкоты Марат, Бырнацты Измаил, Хуыгаты Сурен). 10, 61.
Дзытиаты Лактемыр. Ёмдзёвгётё. 10, 77.
Артисттё худынц. 10, 83.
Театры арёзт фёлгонцтё. 10, 83.
Кинойы рольтё. 10, 85. 
ИКЪАТЫ БЕРТЁ: 95 АЗЫ
Уанион. Ивгъуыды бонтё, зёгъинёгтё, бёллицтё. 11, 82.
Баллаты Ритё. Мысинёгтё. 11, 87.

АДЁМОН СФЁЛДЫСТАД
Плиты Татьянё. Ёртё ёфсымёры. Аргъау. 1, 134.
Хъайттаты Сергей. Ирёд. Таурёгъ. 5, 111
Кёсагахсёг. Англисаг адёмон аргъау (англисаг ёвзагёй Гаглойты 
Аминёйы тёлмац). 5, 115.
Сокаты Дианё. Аргъёуттё. 7, 125.
Едзиты Андрей Таурёгътё. 8, 124; 9, 118; 10, 92.
Хъесаты Валодя. Санаты Сем 12, 47.

НОГ ТЁЛМАЦТЁ
Шукшин Василий. Дард зымёгон изёртё. Демагогтё. Радзырдтё. 
(Уырыссаг ёвзагёй – Безаты Фаризёйы тёлмац). 1, 44.
Торчынты Хъазыбег. Зейнап. Ёмдзёвгётёй фыст роман (Уырыссаг 
ёвзагёй – Годжыцаты Неллийы тёлмац). 1, 63; 6, 65, 9, 97.
Ёфсёддон барджыты поэзи (Англисаг ёвзагёй – Золойты Аркадийы 
тёлмац). 2, 133.
Хуыгаты Ирлан. Хъодыгонд. Уацау-новеллё (Уырыссаг ёвзагёй Безаты 
Фаризёйы тёлмацтё). 3, 39. 
Сусёг ныхас. Ёмдзёвгётё (Немыцаг ёвзагёй – Золойты Аркадийы 
тёлмац). 6, 48.
Даур Начкебиа. Радзырдтё (Уырыссаг ёвзагёй  Мзокты Аслёнбеджы 
тёлмац). 7, 38. 

ЛИТЕРАТУРЁЙЫ ФАРСТАТЁ
Джиоты Раисё. Базырджын хъуыдытё Джусойты Нафийы поэтикон 
ёмбырдгонд «Изёры рухс»-ы. 12, 93.

ЁВЗАГЗОНЫНАДЫ ФАРСТАТЁ
Куыдзойты Анжелё. Растфыссынад – адёмы иу кёныны фёрёз. Уац. 9, 
125; Публицистикё куыд литературё ёмё журналистикёйы сёрма-
гонд хуыз. Уац. 11, 117.

АЛАНЫСТОНЫЛ САРГЪУЫДЫ 1100 АЗЫ БОНМЁ
Уарзиаты Вилен. Чырыстон тёваг ирон удварны. Уац. 2, 104.
Колыты Аксо. Мады Майрёмы кады зарёг. Мах фыд. Ёмдзёвгётё. 3, 88.
Гоститы Ларисё. Дыууё ныхасы Колыты Аксойы тыххёй. 3, 97.
Джусойты Нинё. Мария Ясыня ёмё Ирыстон. Уац. 4, 102.
Мамиаты Михал. Ирон адёмы традицион къёлиндар куыд алайнаг 
рёстдинёй баззайгё хёзна. Уац. 5, 101.
Саутёты Тамилё. Аргъуаны нывгёнёг Суанты Бола. 6, 92; Фарнхёс-
сёг Цомайты Харлампи. 10, 86. 

АХУЫРГЁНЁГЁН ЁХХУЫСЁН
Хъоцыты Тамарё. Патриотизмы темё Цёрукъаты Алыксандры поэ-
зийы. Уац. 4, 109.

ЁРЫГЁТТЫ ЁРМДЗЁФ
Дзгойты Маринё. Ацырухс ёмё мёлдзыг. Аргъау. 2, 128.
Гобозты Агуындё. Этюдтё. 6, 111.
Уыртаты Таймур. Ёмдзёвгётё.12, 44.

НАРТЫ КАДДЖЫТЫ РАУАГЪДЫ 75 АЗЫ БОНМЁ
Дзанайты Иван. Ирон адёмы стыр хёзна. 9, 73.
Нарты ёмбисёндтёй. 9, 87. 
Нарты сау рувасдзарм. Кадёг. 9, 89.

ХУССАР ИРЫСТОНЫ ДРАМОН ТЕАТР: 90 АЗЫ
Хетёгкаты Оксанё. Ёмбёрзён байгом… 7, 77.
Гёбёраты Юри. Курдиат ёхсидёг артдзёст. Уац. 7, 83.

ФЫДЁЛТЫ ХЁЗНАТЁ
Чеджемты Геор. Фыдёлты хёзна. Уац. 10, 123; Авд дзуары. Уац. 11, 112.

ФЫСДЖЫТЫ ЦАРДЁЙ
Хетёгкаты-Уаниты Оксанё. Ёрдхёрёны уарзт. Уац. 3, 104.
Секъа. Фыстёджытё Цомахъмё. 7, 47.

ФЫСДЖЫТЁ ХУДЫНЦ
Дигорон. Хъёлдзёг хабёрттё. 7, 104.

КАРЗ ХЁСТЫ ФЁНДЁГТЫЛ – УЁЛАХИЗМЁ
Кцойты Астемыр. Ёфсымёрон ингёны лёппутё. 2, 143.
Заойты Аслёнбег. Ёнёнхъёлёджы фембёлд. Мысинёгтё. 5, 85.

ИРОН ЗОНДЫ АВНАЛЁНТЁ
Егар. Фидис. 2, 147; Сылгоймаг – дунейы рухс. 3, 124; Хъузонагур. 4, 
107; Хёст – лёджы удён дзёхст. 5, 119; Фёдзёхстытё. 6, 115; Мадыад-
гёнёг. 7, 102; Фёдзёхстытё. 8, 121; Фыдёлтыккон табутё, зарджыты 
ныхёстё. 9, 116; Хуыцауы уазёг ут! 10, 119.

ИРОН МЫГГЁГТЫ ИСТОРИЙЁ
Мёргъиты Ирбег. Бицкъатё. Бицъотё. Дзёгъиатё. Куыдзетё. 12, 93

ЯПОЙНАГ ЗОНДЫ АВНАЛЁНТЁ
Егар. Кёйдёр пырындз урсдёр вёййы. 11, 110.

НЁ УДВАРНЫ УИДЁГТЁ
Мамиаты Таймураз. Фаллагкомы Хуыцауы Дзуары кувёндон. Пуриаты 
Авд Дзуары. 1, 122.

НЁ УИДЁГТЁ
Мамиаты Таймураз. Ёнгом бинонтё цард арынц… Уац. 7, 113; Уд 
сыгъдёггёнён фёрёз. Уац. 12, 77.

РОХУАТЁН ЁВГЪАУ
Голиаты Дзамболат. Дыууё ’мгары. Радзырд. 11, 94.
Хацъёты Валодя. Мёлётёй тыхджындёр. Радзырд. 11, 103.

«МАХ ДУГ»-Ы ЁВЁРЁНТЁЙ
Хъёлдзёг хабёрттё. 5, 122.

ЁМДУГОНЫ ХЪУЫДЫТЁ
Ибрагимов Канта. 10, 5.
Меняйло Сергей. 11.

БАЗЫРДЖЫН ХЪУЫДЫТЁ
Петр Мамонов (уырыссаг ёвзагёй Дедегкаты Зёлинёйы тёлмац). 7, 108.

ЁЛВЁСТ ХЪУЫДЫТЁ
Царды сурёт (уырыссаг ёвзагёй Дедегкаты Зёлинёйы тёлмац). 4, 117.

ЁМБИСОНДЫ ХАБЁРТТЁ
Цгъойты Хазбийы чиныг «Ирон ёмбисонды хабёрттё»-йё. 6, 118.

ЁНЁРОХ ИВГЪУЫД
Хетёгкаты Къоста. Цёлыккаты Аннёмё. Фыстёджытё. 3, 108.
Брытъиаты Елбыздыхъо. Ольгё Казбегимё. Фыстёджытё. 3, 116.

ИНТЕРВЬЮ
Хуыгаты Сергей. «Адём та, ёнёмёнг, се ‘ргом чиныгмё раздахдзы-
сты». Интервью. 11, 72.
Сергей МЕНЯЙЛО: «Сёйрагдёр мын у Ирыстоны аккаг хъёбулёй 
фёцёрын!» Интервью. 12, 38.

ХЁЗНАДОН
Егар. Алы рёстёджыты цаутё. 12, 74

ЖУРНАЛКЁСДЖЫТЫ СФЁЛДЫСТАД
Томайты Ритё. Нё урссёр цъититё – мё уарзт. Ёмдзёвгётё. 7, 54.

ИРОН ПРОЗЁЙЫ АНТОЛОГИ
Агънаты Гёстён. Тигъсёрдёг. Радзырд. 1, 139.
Черчесты Хъасболат. Радзырдтё ёмё новеллётё. 2, 150.
Хъазиты Мелитон. Номхыгъдтё. Радзырд. 3, 127.
Гуыцмёзты Алеш. Дё чъызгё уарзт. Радзырд. 4, 122.
Дзасохты Музафер. Радзырдтё, новеллётё, этюдтё. 5, 129.
Гёбёраты Юри. Урс кувёндон. Радзырд. 6, 122.
Джусойты Нинё. Сӕхъис къуыбылой. Радзырд. 7, 131.
Скъодтати Эльбрус. Фёсонирхёг. Радзырд. 8, 130.
Будайты Милуся. Хъысмёт. Радзырд. 9, 130.
Хохойты Энвер. Новеллётё. 10, 130.
Хадыхъаты Фатимё. Радзырдтё. 11, 123.
Биазырты Роланд. Радзырдтё. 12. 106.

«МАХ ДУГ»-Ы РАВДЫСТ
«Тёхуды, Иры буц хёстё фёфид…» (Ходы Камал). 1.
«Хуссар уа ёви Цёгатён – иу уд, иу зёрдёйы фарн!» (Гасситы Ми-
хаилы хуызистытё). 2.
Хъариаты Тамарёйы фыдёлтыккон чындзытё. 3.
Уды зарёг (Цёллагты Фатимёйы нывтё). 3.
МЁРГЪИТЫ ТАЙМУРАЗ: 60 АЗЫ. 4.
«Хёсты сывёллёттё – сё хъёбатыр фыдёлтён». Уёлахизы боны 
кадён аивадон равдыст. 5.
Гёздёнты Булат. Хуызистыты альбом. 6.
Саулаты Сергей. Нывтё. 6.
Хетёгкаты Хъазыбеджы райгуырды 85 азы бонмё. 7.
Тугъанты Махарбег. Хуызистытё ёмё нывтё. 8.
Хетёгкаты Асланы конд нывтё Нарты кадджытём. 9.
«Ирон театр – мё удлёууён, мё цард!» Дзытиаты Лактемыр.  Хуыз- 
истытё. 10.
Икъаты Бертё. Хуызистытё. 11.
Ёлборты зёрингуырдтё. Хуызистытё. 11.
Сыгъдёг Георги – Ирыстоныл аудёг. 12.

КЪОСТАЙЫ НОМЫЛ ПРЕМИЙЫ ЛАУРЕАТТЁ
10, 139.

МЁЙЫ ЦАУТЫЛ АФЁЛГЁСТ
2, 159; 3, 143; 4, 143; 5, 143; 6, 143; 7, 142; 8, 143; 9, 143; 10, 142; 11, 143.

ТЁФЁРФЁС
Дзантиаты Анатоли. 1, 158.
Ходы Камал. 7, 143.
Хёмыцаты Цёрай. 10, 143.
Хъодзаты Ёхсар. 11, 140.
Мамсыраты Тасолтан. 11, 141.
Галуанты Людмилё. 11, 142.

